
•хі В.М.Лудыкова

11
КЫК СОСТАВА
СЁРНИКУЗЯЫН

СКАЗУЕМӦЙ
|і

$ |

1 1 I
Сыктывкар 1996

.......  - .... Л





Сыктывкарса государственнӧй университет

В.М.Лудыкова

КЫК СОСТАВА 
СЁРНИКУЗЯЫН 

СКАЗУЕМӦЙ

Учебнӧй пособие

Сыктывкар 1996



Л у д ы к о в а  В.М . К ы к состава серн и кузяы н  сказуем ӧй  
(С казуем ое двусоставного  предлож ения в коми язы ке). У ч еб 
нӧй пособие. С ы кты вкар: С ы кты вкарский  у н - т ,  1996. 84 с.

В даннӧй работе подробно анализируется главный член двусос — 
гавного предложения в коми языке — сказуемое.

Диализ проводится на богатой фактическӧй материалӧ, выбранном 
автором из произведений коми художественнӧй литература!

Учебное пособие предназначено для студентов университета, аспиран -  
гоб, ӧнӧ может быть использовано и учителями коми языка средних школ, 
гимназий, лицеев.

П ечатается  по реш ен и ю  редакцион но  — и здательскӧй) со — 
вега С ы кты вкарского  уни верси тета.

Р е ц е н з е н т :  каф едра коми язы ка и литературы  Коми 
РИ П КРО ; В .В.Ф илиппова — канд.ф илол.наук, д оц ен т  ка — 
ф едры  коми литературы  и ф ольклора (С ы кты вкарский у н и 
верситет).

© В. М. Л уды кова, 1996

І8ВЫ 5 — 8 7 237— 174 — 8 © С ы кты вкар ски й
уни верси тет, 1996



С к а з у е м ӧ й ы с  -  оёрникузлсі. сашеӧс -елен. Сійӧ индӧ 
подлекетӧйнао петкӧдлӧ»/. -̂окглг; либӧ ловтӧм ».„е/,дбтлВн прб;-Оікаиіа- 
нӧй признак (действие, процесс, состояние, свойство, качество) 
да сёрникузяыслӧн став объективнӧй'.',одальнӧі. да када вежӧртасъяс 
вылас. Сёрникузяын сказуемӧйыс лоӧ медся тӧ. лана, медся колана 
членӧн. Сійӧ артмӧдӧ сёрникузяыслысь предикативнӧй подувсӧ, арт
мӧдӧ сёрникузясӧ. Тайӧ мӧвпсӧ тӧдчӧдліс уна нималана лингвист 
(бубрих 1947:14; Лопов 1974:43; Рятсеп 1974:3; Гак ІУӧ6:7а да му
кӧд). П.лайда пасйыліс, мый сказуемӧйыс сёрникузялӧн медтӧдчана, 
медшӧр юкӧннас урал подув кывйын на вӧлӧма и*а..дУ І9ӧа:2аЗ ).

Вад сказуемӧйлӧн эм лексическӧй да грамматическӧй вежӧртасъяс. 
Тайӧ медшӧр вежӧртасъяссӧ петкӧдланногыс лоӧ сказуемӧйсӧ сикасъ
яс вылас юкӧмыслӧн подувнас. Тэчас сертиыс овлӧ прӧстӧй да сос
тавнӧй сказуемӧй. Прӧстӧйыс артмӧ ӧти кывйысь, составнӧііыс -  кык
ысь. Кыкнанныс найӧ вермасны лоны сьӧктӧдӧмаӧн. морфология бок
сянь петкӧдлӧм сертиыс овлӧны глагольнӧй, нима, наречнӧй сказуе
мӧйяс.

Медводдза юкӧн

I .  Прӧстӧй глагольнӧй сказуемӧй

П р ӧ с т ӧ й  г л а г о л ь н ӧ й н а с  лоӧ бвд сикас лек
сическӧй вежӧртаса морта кадакывйӧн, инфинитивӧн, действие вылӧ 
индысь -ысь, -тӧм суффиксъяса причастиеӧн петкӧдлӧм сказуемӧй. 
Татшӧм сказуемӧйыс артмӧ ӧти кывйысь, сійӧ кутӧ лексическӧй и 
грамматическӧй вежӧртасъяссӧ. Кадакывйыслӧн кывдіныс петкӧдлӧ 
вещественнӧй вежӧртасъяссӧ, а суффиксъясыс индӧны морт, кад, лыд, 
наклонение, залог вылас: Асъя кадыс тувсов „ольдӧн разъялӧ, 
шуркъялан тӧвруӧн ворсӧ ва улысь мыччысьӧм бадьяс йылын, шӧвк не
быдӧн пызйыштӧм берег выв том ӧтаваын. Сӧдз синваӧн пӧртмасян 
Мылва устье нӧрыс вывті Печора мӧдлапӧв эрдыс и став тыдалан 
вӧр весьтыс лӧзал іс  дзоньнасӧн, .ковзис и старӧверскӧй Мылдін 
мӧдлапӧв сикт выв, шыасис асъя горӧн, скӧт баксӧмӧн да челядь 
гӧлӧсъясӧн (П.доронин). Эн_жугыльтчы. эн шогсьы, ё р тӧ й ... Мед

сьӧлӧмад кӧ ; жугыльлун зэв уна. -  ТӦ& -  кодыр кӧ да Боас югыд 
луны с... Эн жугыдьтчы, эн- шогсьы, ёртӧй (В... иткин). Лы 00,11, ве
лӧді книга уна. Чожа кыскав книга ноп! Велӧдчӧмӧн быдтор шедас. 
Книга сетас мывкыд, у м ... (В.лыткин). Ыджыд тӧлӧн пуяс Нюклясьӧ
ны. Кыдз пу вылысь коръяс Тӧлалӧны (В.лыткин).

Кадакывйӧн петкӧдлӧм прӧстӧй глагольнӧй сказуемӧйлӧн вермас 
лоны уна сикас вежӧртас. Сійӧ вермӧ петкӧдлыны: I)ветлӧм-мунӧм: 
Пӧшти быч во іЛылдін вӧлӧсть улысь Войя гӧра вылӧ ветлывлісны 
морт сё саяс, мукӧдыс весиг семьянас муніс иі.доронин). Арся вӧ
рысь кыйсьӧм бӧрын декаӧрь заводитчигӧн мужикъяс (С.Ти
мушев). Тулысын пӧткаяс войвылӧ лэбисны, Лунвылысь, саридзысь чу
кӧрӧн мунісны. . .  (В.Чисталев) . Вор кузя пом ни дор эрдӧд Лӧнь ва 
кодь сю муяс сайӧ Из вывті дзольгысь ю бердӧ Унаӧн чиг ӧткодь 
каям. Пурысьті мунӧны мӧсъяс. ( . . . )  кыр пияс этшӧн дзик мунам, 
Тривксьӧдам быттьӧкӧ ур. Видзӧдтӧ, сю пытшкӧ сунім. Тӧкӧтьӧ ты
дыштӧ юр (В.Лыткин);

2) сёрнитӧм: Тулысын пӧткаяс войвылӧ лэбисны С .. .)  Зэв вылі 
енэжті бордаяс лэбисны, Сьӧлӧмсьыс долыда найӧ с ід з горзісны: 
"Ылын сэн, войвылас, чужан му миян. Сэтчӧ ми чукӧрӧн гортаным 
лэбам!" (В.Чисталев). Парма сьылӧ, но мый йылысь? Огӧ юалӧй ми 
сылысь. Гашкӧ, тэнад кӧкӧ кӧк Мӧдлапӧлын дугдывтӧг? (В.Лыткин), 
демит ё°5Б§кыліс понъяс вылӧ и тэрмасьӧмӧн пондіс пыжсӧ мавтны 
муӧ киссьӧм си рн ас ... ([{.доронин). Тӧрыт укомын найӧ сёрнитісны 
секретаркӧд вель дыр (Г.Фёдоров). -  Сы ідада туиссӧ мый керны 
босьтан? -  казяліс гӧтырыс туистӧ да юаліс пасьлысь. -  Черитӧ
нӧ пуктыштны? Тіянлы гӧстинеч вая , -  правдайтчигмоз шуыштіс Вась 
(В.Чисталев);

3) видзӧдӧм,.аддзӧм, кылӧм: Сыктывті пароход гыӧ Жугыля ви
дзӧдӧ кыа (В.Лыткин). Гожся рытын ӧшинь дорын иіонді лэччӧм бӧр
ын Ӧтнам пукала ме сёрӧдз -  дзорга ылі вӧрӧ (В.Лыткин). Ныв пов
зьӧм синмӧн видзӧдіс  тӧдтӧм морт вылӧ (Г.Фёдоров). Латкин первой 
серамбанӧн кывзіс, но вочасӧн чужӧмыс букышмис (Г.Фёдоров). Кӧ
сӧй синмӧн видзӧдавны мылдінчи кортӧм гӧстьяс быдӧ, эз во сьӧ
лӧм выланыс манакъяслӧн быдлаӧ писькӧдчысь ки сямыс (и.доронин);

4) мӧвпалӧм, уна сикас психическӧй, пытшкӧсса переживание:
Вася поліс, мый учительӧс сійӧ оз су гортысь (Л.Рочев). Агроном 
Петрова волнуйтчис жӧ (В.Юхнин). Татьяна с ід з  жӧ зэв пыдісянь 
ышловзис, либӧ жалитіс киссьӧм выйсӧ, либӧ сы вӧсна ышловзис,



мыи тайӧ пакӧсьт улас эз сійӧ сюр. и ньӧжйӧникӧн шуыштіс айка
ыслы: -  Ме эськӧ тай шуи да, эн кывлы ли мый л и . . .  (П.доронин). 
Миколӧс друг босьтіс задор Елена кывъясысь ( . . . ) .  И лои окота 
Еленаӧс ӧбидитны кутшӧмкӧ чорыдджык кывйӧн. Мед сэсся скӧралыш
тас (П.доронин). Нимкодяся енэж пасӧн, дзик ме некодӧс ог ёр 
и  .лыткин);

5) состояние вежсьӧм: Коркӧ и Пералы вит арӧс тыри. Лунысь- 
лун, часысь-час быдмӧ да сӧвмӧ (В.Лыткин). Челядь енмӧмаӧсь, 
гожъялӧмаӧсь... (В.Юхнин). Мемся яра вензьцсьяслӧн чужӧмъясыс 
гӧрдӧдӧмаӧсь. . .  ( Г у д о р о в ) . Сьӧдасис се сьӧдӧдз войыс, джень
даммис луныс. Енэжлӧн дӧмаса дукӧс Сьӧд мусӧ личкӧ (^.лыткин);

6) предметлысь эмлун: Сиктас вӧлі начальнӧй школа (В.Юхнин). 
Сёрниас вӧлі уна гӧгӧрвотӧм кыв (В.Юхнин). К очегаркаад орччӧн 
вӧлі ляпкыдик ку зн еча ... (л .Рочев);

7) уджалӧм:"Катла, гортын пуктысьны заводиттӧдз кӧть додь- 
мӧд турун вӧчышта", -  шуӧ Вась гортсаяслы (^.Чисталёв). Аскинас 
лысва вылас первой ытшкыштіс, да бара кайис ректысьны. Пажынӧдз 
кымын уджаліс (В.Чисталёв). Ме нелямын во чӧж чердынса купечьяс
лы баржаяс, карбасъяс вӧчалі да дольнӧй пила помысь нажӧвитӧмӧн 
семьяӧс верді (П.доронин). Кызвын выль воысьясыс стрӧитчисны 
тшупӧдӧн слудаасьӧы Мылва шуйга берегас да Печора пӧлӧныс (П.до- 
ронин). Торлопов председат е л я л іс .. .  (Г .ш ко в ). Коми кывйын удка- 
лӧм, про<і)ессця петкӧдлысь пӧшти быд эмакывйысь позьӧ артмӧдны 
кадакыв. Сійӧ тырвыйӧ индӧ и лексическӧй и став грамматическӧй 
вежӧртас вылас, лоӧ асшӧр сказуемӧйӧн. Зэв тшӧкыда татшӧм кывъ
яснас лоӧны рочысь^пырӧмъяс: Патов агрономавліс орчча озыр кол
хозын (АЛыюров). Ӧльӧксан Воркутаын олӧ, главнӧй инженералӧ ӧти 
шахтаын (Г .Ш ков). Сэсся и ме гражданскӧй война дырйи краснӧйяс
кӧд ветл і, тедепониставл і налы ... (Г у д о р о в ) .  Роч кивиын татшӧм 
кадакывъясыс абуӧсь, сы вӧсна индӧм коми прӧстӧй глагольнӧй ска- 
зуемӧйыслы сэні пырджык лӧсялӧ составнӧй пима сказуемӧй: работал 
агрономом, работает инженером, был телефэнистом да с .в .

Прӧстӧй глагольнӧй сказуемӧйлӧн вермас лоны и мукӧд сикас ве
жӧртас.

Прӧстӧй глагольнӧй сказуемӧй пыдди мунысь морта кадакывъясыс
и

вермасны лоны ӧнія, колян да локтан кадын. Ӧнія када изъявитель
нӧй наклонениеа кадакыв -  сказуемӧйыс петкӧдлӧ (а) сёрни момбнт-

некӧд лӧсялысь действие: Войвывсянь лэчыд тӧв пӧльтӧ. Пыдӧстӧм 
Эжваті ветлӧдлӧ гы. Мисьтӧмӧсь, букыша видзӧдӧ ставы с... Тӧкӧтьӧ 
кылыштӧ пароход шы. ( . . . )  Чӧскыда узьӧны сиктъясын йӧз (В.Лыт
кин). дзирдалан асывлӧн чужӧмыс нюмъялӧ. Ва дор йыв нӧрысын эзы
сьӧн лӧсталӧ Му вывлӧн эшкыныс ( . . . )  Мунӧны туй кузя витӧн, Му
нӧны вӧр туйӧд, ягӧд. Зумыда тувччалӧ кокныс. Мунӧны... мый бара 
могныс? (В.Лыткин). Лымйыд сылӧ, шонді ёнмӧ, Матысмӧны гажа лунъ
яс. Тулыс матын, сьылӧм кылӧ -  Палялӧны чӧскыд, унъяс (В.Лыткин). 
Пӧчӧ п еч кӧ ... Чӧрсыс швыргӧ. Ме сэн ЕӦча ӧшӧд доз. Керка вылын 
жбырган шаргӧ. Карта сайын шувгӧ коз (В.Чисталев);
(б) мортлы, ловъя ловлы, предметлы пыр лӧсялысь, дыр кад чӧж лӧ
сялысь действие: Ур вердчӧ пу кӧйдысӧн (В.Чисталев). Тшемвядзӧ 
козъя вӧр (В.Торопов). Сьӧдлӧз ты пласьтвидзӧ дзик вӧр шӧрын (И. 
Изъюров).

Татшӧм сказуемӧйыс вермас лоны соссянаӧн: Абу сибыд миян са
ри, из, 0з_ланьтлы, ызгӧ лун и вой (В.Чисталев). Оз_ланьтны пыдӧс
тӧм Эжвалӧн гыяс ©.Лыткин). Арся вой мурзігтыр сьшхӧ Ӧтвылысь 
пемыдыскӧд. Сьылӧ... Мыйяс дш к сьылӧ, Ог вев сылысь (В.Лыткин). 
Сулала.. .  Оз тувччав кокӧй (В.Лыткин).

Прӧстӧй глагольнӧй сказуемӧйсӧ артмӧдысь йӧрта кадакывъясыс 
вермасны лоны колян кад формаын. I  колян када морта кадакыв-ска- 
зуемӧйыс петкӧдлӧ мортыслысь, ловья ловлысь, предметлысь дейст
вие. коді вӧлі коркӧ сёрниӧдзыс: Сулалі чуймӧмӧн... Май-пай ме 
муні. Сӧдз ёль ва синъяснас лапнитіс дзоридз -  Няйт мулӧн пеж
луныс му пырыс муні с . Енэжсӧ сии ме, му пыдӧс ева (В.Лыткин).
Мича ва дорті, гажа ю дорті Тувсов асылӧ, шонді петігӧн Зонка, 
томиник, муніс туй кузя. Муніс туй кузя сьӧлӧмшӧр дінас (В.Лыт
кин). Ӧшинь увті бобув лэбзис, Мича еджыд бобув. Тувсов шоныд 
зэрысь дзебсис. Корсис аслыс кобув. Ӧшинь весьтӧ тэчас вылӧ Тэр
масигтыр пуксис (В.Лыткин). Собор гӧра вывсянь тыдал іс  паськыда. 
Син водзын лӧзов шӧвк вӧньӧн визувтіс Сыктыв ю (Г.Фёдоров). Пӧль
т іс  чизыр кос тӧв (Г.Фёдоров). Еджыд шапкаа Из сайысь кыа подув
т і  быйкнитіс асъя шонді, ӧзъян югӧръяснас койышт іс  ытваӧн бушуй
тчан Печора сёрт вылӧ, асъя унмӧн чӧсмасян Мылдін сикт вылӧ. Ту
лысӧн номсасян ывла выв п ы р к н и т і с  аоъя унзільсӧ и  долыда шыасис 
первой шыясӧн (П.доронин). Мӧд колян када (перемет) формаа када
кыв-сказуемӧй индӧ помасьӧм, неочевиднӧй действие вылӧ, сэтшӧм 
действие вылӧ, кодлӧн эм результат: Миян костті, Вера, сьӧд

кань котӧртӧда.. .  (И.Изъюров). Пармаыс ланьтӧма Кали му кузя ( . . . )  
Енэжын паськыда Петӧма к ы а ... (В.Лыткин). Рытъя ывла моз еӧмйыщ- 
тӧмаӧсь и синъясыс—  (Г.Юшков). Войшӧр нин. Усть-Сысольск лань
тӧма . узьӧ (Г.вадоров). Кымӧръяс дзикӧдз вӧсняш ӧкаӧсь.. .  (В.Юх
нин). Кӧч тай. со, вӧрсьыс петавлӧма. креста кок туисӧ кольӧма 
лым вылас (Г.Фёдоров). Кисьмӧма, гӧрдӧдӧ йӧр дорын пелысь.. .  (В. 
Чисталёв).

действие, кодӧс вӧлі вӧчӧма мӧд действие заводитчытӧдз, тыдовт
чӧ аналитическӧй формаа, плюсквамперфект формаа, кадакыв-сказуе- 
мӧйысь: Сменаыс важӧн шш лэччӧма в ӧ л і, лэптісны п орода... (Г. 
Юшков). Татшӧм тэчасъясас эм кык действие, кодъяс оз лӧсявны кад 
сертиыс, медводз вӧчсьӧ ӧти действиеыс, а сэсся -  мӧдыс.

Прӧстӧй глагольнӧй сказуемӧй пыдди вермӧ мунны аналитическӧй 
формаа длительнӧй колян када кадакыв. Татшӧм сказуемӧйыс вӧдит
чӧны действиесӧ тӧдчӧдӧм, торйӧдӧм могысь, сыӧн петкӧдлӧны колян 
када действие, но коді коркӧ важӧн, сёрниӧдзыс абу помасьӧма, с і 
йӧс помӧдзыс абу вайӧдӧма: Гожӧм вӧлі матысмӧ помлань... (Я.Ро
чев). Ко^кӧ пожъясьӧ вӧлі Виринея и кыліо пыжӧн каты сьӧс... (Г. 
Юшков). Ӧтчыд Емельыс вӧла вӧлі кыськӧ локтӧ, тыртӧм доддя, вӧ
тӧдіс Микулайӧс и эз шу, гургӧда пӧ. Ачыс Микулай, дерт, эз жӧ 
вӧзйысь (Г.іОлков).

Татшӧм сказуемӧй сёрникузяясын тшӧкыда паныдасьлӧны торйӧда
на либӧ вынсьӧдана частицаяс: Чеччи ме сійӧ асылас водз, быдӧн 
на узьӧны вӧлі (В.Чисталев). Недыр мысти найӧ, Павел да сылӧн 
бабыс, восьлалӧны нин вӧлі вичкодорса кладбищелань (Г у д о р о в ) .

Кутшӧмкӧ действие, кодӧс кутасны вӧчны сёрнитӧм бӧрас, сёрни 
момент бӧрас, петкӧдлӧны локтан када морта када кыв-с ка зу емӧііӧн. 
Коми кывйын локтан кадлӧн торъялӧ кык сикас. І-о й  локтан када 
сказуемӧйыс индӧ действие вылӧ, кодӧс вӧчасны сёрни бӧрас, а 2- 
ӧд локтан кадаыс -  дыр муныоь, помасьтӧм действие вылӧ, коді 
лоӧ сёрни бӧрас: лӧсьыд олӧм воас. Узьысь войтыр чеччас, Сэки 
нин тэ езян. Сэки вӧлись шойччан! (Ь.Лыткин). Кыаыс петӧ н и н ... 
Пармаыс ловзяс. Пожӧмлӧн шувгӧмыс Сылы тшӧтш ковзяс. Пӧткаяс лок
тасны, Пӧткаяс дзользясны. Пӧткаяс шлывгасны бӧр. Сьӧд парма лов
зьылас, Сьӧд парма шувгылас. Бӧр ланьтас сьӧд парма вӧр (В.Лыт
кин). Кузь тӧвбыд пӧрӧдасны сортовка вӧр да кыскаласны юяс д о р ӧ ... 
(В.Чисталёв). Регыд тӧв п у к сяс ... (Г.Юшков). Мукӧд асылӧ пуяс 
йывъясын зарниӧн ворсӧ шонді югӧр, а луннас мӧдӧдчас зэр либӧ

ш ляка... (л .Рочев). -  Ок, Петра, Петра! Кытысь нӧ ке тэнӧ кута 
корсьны? -  шога шуыштіс Сандра... (Г.Фёдоров).

Прӧстӧй глагольнӧй сказуемӧйӧн тшӧкыда лоӧ каузативнӧй када
кыв. Татшӧк сказуемӧйяс!^ индӧны объектнӧй отношениеяс вылӧ. Па
йӧ петкӧдлӧны, мый кадакывнас нимтӧг/, действиесӧ вӧчӧ оз подлежа- 
щӧяс юӧртӧм ловъя либӧ ловтӧм предметыс, а объектыс. Объектнас 
вермас лоны и ачыс субъектыс. Роч кыв вылӧ татшӧм ӧказуемӧйяссӧ 
пырджык колӧ вуджӧдны морта кадакывйысь да объектнӧй инфинитив
ысь артмӧм кывтэчасӧн: Кык во чӧж пукӧдісны Архангельскӧй тюрьма
ясын. . .  (Я.Рочев) ’Втечение двух лет заставили сидеть в Архан- 
гельоких тюрьмах*. И доронин сэсся унмовсьӧдіс асьсӧ (Г.Шков)
'И Доронин пӧтӧм заставт і  себя у стать*. Чеччӧдіс асьсӧ Ревекка 
да кайліс сарайӧ, довъялігтыр петіс  ывлаӧ (Г.Ш ков) ■Ревекка за -  
ставила себя Встать, (и) зашла в сарай, шатаясь выйла на улицу*. 
Мырдӧн сорӧн сёйӧдіс асьсӧ доронин... (Г. Иаков) ’Насилько доронин 
за сибил себя поесть.

Прӧстӧй глагольнӧй сказуемӧйӧн вермӧ лоны и тшӧктана (повели
тельнӧй) наклонениеа кадакыв. Татшӧм сказуемӧйыс петкӧдлӧ дейст
вие вӧчны тшӧктӧм, корӧм, эскӧдӧм, кӧсйӧм. Сійӧ пырджык паныдась
лӧ мӧд морта нимвежтасӧн петкӧдлӧм подлежащӧй дырйи, но подлежа
щӧйыс вермас и не лоны: Велӧдчӧй, вокъяс! Велӧдчӧм -  дона. Велӧд
чӧй вылӧдз Бура да ёна (В .Лыткин). Велӧдчӧй жӧ, муса вокъяс! Кни
га лыддьӧй вой и лун. Вунӧдӧй т і  сэки шогъяс, Пальӧдӧй т і  чӧскыд 
ун! (ВЛыткин). Шульсйы, коса-й! Тракнит киӧс! ( . . . )  Тракнит мед
бӧръяысь, коса-й! Вольсав турун -  небыд шӧвк. Бертовт вынтӧ, му
дзӧм киӧй. Медбӧръяысь, сӧтышт, ӧвт! (В.Лыткин). Эн жугыльтчы, 
эн шогсьы, ёр тӧ й ... Мед сьӧлӧмад кӧ жугыльлун зэв уна. -  Тӧд -  
кодыр кӧ да воас югыд луны с... Эн жугыльтчы, эн шогсьы, ёртӧй 
(В.Лыткин). Ыджыд чолӧм, менам дона вок, иілі рытыввывсянь Ыджыд 
воксянь! Таво гожӧм, гашкӧ, ог на лок, Но эн шогсьы, ньӧти тэ эн 
шогсьы (А.Размыслов).

Корсюрӧ прӧстӧй глагольнӧй сказуемӧйыс вермас лоны и инфини
тив, но татшӧм сказуемӧйыс оз лӧсяв коми кывйыслы, шоча паныдась
лӧ: Медыджыд шогыс ӧні -  дедушсӧ Да тшӧтш и лёк Еисинсӧ спаситны 
(И.Торопов).

Кош кывлы зэв лӧсяланаӧн лоӧ -ысь суффикса активнӧй действие, 
процесс вылӧ индысь причастие. Кадакыв моз жӧ сійӧ петкӧдлӧ дей
ствие, процесс. Сэки сійӧ лоӧ прӧстӧй глагольнӧй сказуемӧйӧн:

-  Рытнас ме бӧр мунысь, мамӧ. Менӧ уда вылӧ корӧны... (Г.Шиков). 
киша, тэ кодарӧ мунысь? (В ахнин). Не татчӧ кольччысь (В.Юхнин). 
Це -  армияӧ мунысь... (И.Торопов). Вай босяцкӧйӧс заваритам. Али 
водысь нин? (Г .ш ко в). Роч кывйын татшӧм сказуемӧйыслы лӧсялӧ 
морта кадакывйӧн петкӧдлӧм прӧстӧй глагольнӧй сказуемӧй: ке мун
ысь -  ’Я ухожу’ . Ме кольччысь -  'Я остаюсь’ .

-ЫСЬ суффикса причастие вермӧ поткӧдлыны и предметлысь признак, 
сэки сійӧ йитчӧ эмакыв д інӧ , примыкайтӧ сы д інӧ. Сёрникузяын та
тшӧм причастиеыс лоӧ определениеӧн: Мунысь мортӧс туй вылысь он 
косӧд. Висьысь морт куйліс гортас.

действие вылӧ шедысь -тӧм сундаков активнӧй причастие сёрнику
зяын сідзжӧ лоӧ прӧстӧй глагольнӧй сказуемӧйӧн. Сійӧ петкӧдлӧ, 
мый кутшӧмкӧ помкаяс вӧсна, кутшӧмкӧ условиеяс дырйи действиесӧ 
абу вӧчӧма. Паныдасьлӧ соссяна сёрникузяясын: Ме ачым пажнайт
лӧ;.. . .  (Я.Торопов). Участкӧвӧйыс эськӧ орччӧн моз и патеруйтӧ, но 
прамӧясӧ гӧтрасьтӧмӧсь на (В.Безносиков).

Роч кывйӧ татшӧм сказуемӧйсӧ колӧ вуджӧдны соссяна формаа мор
та кадакывйӧн. Сёрникузяын сійӧ лоӧ прӧстӧй глагольнӧй сказуемӧй
ӧн: Ме пажнайтӧм -  ‘Я не об еда л (бу кв. не об еда виш й) • . Ме узь
тӧм -  'Я не опал (буга, не спавший)•.

-ЫСЬ да -Таі суффикса причастиеӧн петкӧдлӧм сказуемӧй -  тайӧ 
коми кывлы лӧсялана, зэв аслыссяма сказуемӧй. Найӧ кадакыв моз 
жӧ индӧны активнӧй действие вылӧ. Артмӧдӧны зэв выразительнӧй тэ
часъяс. А сказуемӧй пыдди мунысь -тӧм суффикса причастиеяс артмӧ
дӧны зэв аслыссяма тырвыйӧ соссяна сёрникузяяс.

Прӧстӧй глагольнӧйӧн лоӧ и зумыд глагольнӧй тэчасӧн (дразеоло- 
гизмӧн) петкӧдлӧм сказуемӧй. Татшӧм тэчасас сюрӧса кывйыс -  када
кыв, тэчасыслӧн лексическӧй вежӧртасыс лӧсялӧ ӧти кадакыв лекси
ческӧй вежӧртаслы: -  Аттьӧ, -  шуис доронин да нюм жӧ лэдзліс (Г. 
Ш ков). -  Ог вензьы, ог вензьы! -  кывйӧ воӧдчис Трӧш Педӧр ( Г у 
доров). -  Но немтор, Ыелёхин, шогӧ эн усь . . .  (И.Торопов). Зонов 
пырис да ставыс лӧнь усисны.. .  (Г.Фёдоров). -  Н о -о ... -  пыр жӧ 
сьӧлӧм сетӧ Зина (И.Торопов). дерт, петкӧдлыны селысь корисны 
(зонпосни), уна-ӧ да мыйда шедіс, и дӧзмыштӧм вылысь Васька вось
тыліс нопсӧ, но кывнас_эз_нин_щыблась, ыштӧкӧ и ботанасьӧмыс, и 
кыйдӧсыс лӧсялана нин вӧлі силы, абу ннн медводдзаысь (Г.Ш ков).

1.1. Сьӧктӧдӧм прӧстӧ/. глагольнӧй сказуемӧй

Прӧстӧй глагольнӧй сказуемӧй вермас лоны сьӧктӧдӧ! .аОн. Прӧс
тӧй сказуемӧйсӧ позьӧ сьӧктӧдны морта кадакывсӧ кыкысь шуӧмӧн, 
уна сикас частица пыртӧмӧн, изобразительнӧй да звукоподражатель
нӧй кадакыв либӧ кадакывберд пыртӧмӧн, морта кадакыв кодь жӧ кыв
вужъя инфинитив либӧ деепричастие пыртӧмӧн да с .в .

Сьӧктӧдӧм прӧстӧй глагольнӧй сказуемӧйяснас лоӧны сэтшӧм ска
зуемӧйяс. кодъяс оз сӧмын юӧртны кутшӧмкӧ действие мунӧм-вӧчӧм 
йылысь, но и донъялӧны действиесӧ, гӧгӧрвоӧдӧны сійӧс. Медшӧр ве
жӧртас кындзиыс налӧн пыр эмӧсь содтӧд рӧмъяс. Найӧ пыр экспрес- 
сявнӧйӧсь. Сьӧктӧдӧм ск а зу е м ӧ й я с  пырджык артмӧны кык кывйысь, 
корсюрӧ -  куимысь да унджыкысь. Та боксянь найӧ матынӧсь состав
нӧй глагольнӧй сказуемӧйяс дінӧ. Но найӧс оз ков сорлавны, тайӧ 
разнӧй тэчасъяс. Составнӧй глагольнӧй сказуемӧйяс инфинитивыс ин
дӧ лексическӧй вежӧртас вылас, а отсасян кадакывйыс -  грамматичес
кӧй вежӧртасъяс вылас. Сьӧктӧдӧм прӧстӧй глагольнӧй сказуемӧяс 
медшӧр кадакывйыс петкӧдлӧ и лексическӧй, и грамматическӧй ве
жӧртасъяссӧ, а мӧд кывйыс (компонентыс) -  действие мунанногсӧ.

Ӧнія коми кывйын зэв тшӧкыда паныдасьлӧны татшӧм с к а зу е м ӧ й 
ыс, найӧс позьӧ аддзыны и художествоа гижӧдъясысь, и фольклор 
текстъясысь, и йӧзкост сёрниысь. Сьӧктӧдӧм прӧстӧй глагольнӧй 
сказуемӧйлӧн сикасыс зэв уна, на пиысь кутшӧмсюрӧӧс вайӧдӧма 
"Современник коми язык" уджын (СІМ І9ӧ7: 34-3ӧ), но татысь позьӧ 
аддзыны сӧмын некымын сикасӧс, унджыкыс бокӧ кольӧма.

Туялӧм материалыс сетӧ позянлун торйӧдны сьӧктӧдӧм прӧстӧй 
глагольнӧй сказуемӧйысь татшӧм сикасъяс:
I .  Морта кадакывсӧ кыкысь шуӧм. Татшӧм сказуемӧйыс петкӧдлӧ дыр 
мунысь, ёна мунысь (интенсивнӧй) действие. Морта формаа кадакыв
сӧ кыкысь шуӧмыс вермас лоны:
а) союзьястӧг: Ыргис-ыргис да ланьтіс жӧ сэсся вой тӧлыс, дзир
ыд сынӧда лун пуксис (Г .ш ко в). Митрей чуймыштӧмӧн в и д з ӧ д іс - ви
д з ӧ д іс  виччысьтӧг мыччысьӧм мич вылас, сэсся бергӧдчис бӧр «ме
лань да пармаланьыс да нӧшта на гораджыка горӧд іс : -О го-го-го-о- 
о! Видза олан, коми парма! Видза олан, Коми му! (Г.Горчаков).
Сідзи мунан да. Сэсся сувтыштлан. Гажа ывланас нимкодясьыштан. 
( . . . )  Мунан-мунан д а. Бара сувтыштлан. Кутшӧм видзьясыс Нюдза

вежӧдӧ, Кыдзи вӧрпуыс Синтӧ гажӧдӧ (В.Чисталев). Илья век думай

т і с , думайтіс (В.Юхнин). . . .  тупкис чужӧмсӧ мам чышъяннас да бӧр
д іс -б ӧрдіс (Г. Фёдоров);
б) и, да сочинительнӧй союзъясӧс Ыувгӧ-пӧльтӧ я г , мыйкӧ висьталӧ 
и висьталӧ меным, шоныд би дорын сійӧс сьӧлӧмсянь кывзысьлы (И. 
Торопов). Чирас коль вылас сійӧ арнас вӧлыштіс на мыйтакӧ урыс.
Но сапкис_и_сапкис лымйыс, да вешйис тшыгла кулӧмысь (Г.Ш ков).
А думъяс локтӧны и локтӧны юрӧ (Г.Фёдоров). Кароя уличаяс вылын 
йӧз пыр сӧлісны и содісны (И.Изъюров). Бӧрді да бӧрді м е . . .  (И. 
Торопов). Зэв таи ылын тіянӧдз. лётІктІ_й§_лёт!ктІ (Г.Фёдоров).

^а союзыс кадакывйыс моз жӧ вермӧ кыкысь шусьыны, сэт і сіііӧ 
сулалӧ кыкнан морта кадакыв бӧрас: Корси д а. корси д а . муртса и 
аддзи (В.Савин). Степан сват, гӧститім да гӧститім да. . .  (В.Юх
нин) .

Но кыкысь шуӧм морта кадакывйыс оз пыр артмӧд ӧтувъя сьӧктӧдӧм 
прӧстӧй глагольнӧй сказуемӧйсӧ. Кыкысь шуӧм кадакывъясыс оз лоны 
ӧтувъя сказуемӧйӧн, оз кӧ артмӧдны шуанног да вежӧртас сертиыс 
ӧтувъялунсӧ, на костын кӧ эмӧсь подлежащӧй либӧ кутшӧмкӧ содтана 
членъяс, найӧ кӧ оз петкӧдлыны ӧтувъя действиесӧ. Татшӧм сяма 
членъясыс сёрникузяын лоӧны ӧтсяма прӧстӧ:; глагольнӧй сказуемӧй
ясӧн: Помнитӧ, ставсӧ зэв бура помнитӧ Сандра (Г.Фёдоров). Вольса
лім нитштӧ, вольсалім (Г.Фёдоров). Ме жӧ шуи нин: ог помнит, ни
нӧм ог_помнит! (Г.Федоров).

Морта кадакывсӧ кыкысь шуӧмӧн артмӧм сьӧктӧдӧм прӧстӧй глаголь
нӧй сказуемӧйыс лӧсялӧ и мукӧд рӧдвуж кывлы, шуам, сійӧ эм удмурт 
кывйын: Утчамы. ^тчамы -  ӧм медьтэ "корсим, корсим эгӧ аддзӧй" 
(ГСУЯ 1970: ІОӧ).

Коми кывйын сьӧктӧдӧм сказуемӧйсӧ артмӧдысь морта кадакывйыс 
вермӧ шусьыны куимысь, сэки сказуемӧйыс лоӧ кык пӧвстӧн нин сьӧк- 
тӧдӧмаӧн. Татшӧм сказуемӧйыс петкӧдлӧ зэв дыр, вывті
дыр, вывті ёна мунысь действие. Сёрнитысьыс ёна тӧдчӧдӧ действие
сӧ: Ми йӧткам, йӧткам, йӧткам ... (И.Торопов). Но партизанка ныв 
век жӧ эз кӧсйы кольччыны мукӧдъясысь да пыр восьлаліс, восьла
л ӧ -  в о с ь л а в  (Г.Фёдоров). А кымӧрыс зэ^ис, зэрис, зэрис. . . .  (В. 
Чисталёв). . . .  посни лэбачьяс пуксялӧмаӧсь пу чальяс вылӧ да оьы-  

сьылӧны, сьылӧны (Я.Рочев).
Кадакывъяс костас вермас лоны сочинительнӧй союз: Думайта ме 

тадзисӧ, а ачым пилита и пилита, пилита! (И.Торопов). Но ме век

сыніА_оынІ_и_оынІ. . .  (И.Торопов). И ми мунамі _мунам_и_мунам (И. 
Торопов).

Сказуемӧйыс кӧ лоӧ соссяна формаын, кыкысьсӧ шуӧны оз асшӧр 
вежӧртаса кадакывсӧ, а ооооянасӧ. Татшӧм сказуемӧйыс вынсьӧдӧ 
соссяна вежӧртассӧ: Сэі _оз_олясь Ӧльӧксан вылӧ Сандра (Г.Фёдо
ров). Эзі _эз_адззы сы синмысь Домна жалитӧм (Г.Фёдоров).
1. Кыкысь либӧ куимысь шуӧм кадакывъяс бердас вермасны лоны и 
частицаяс. Частицаясыс колӧны действиесӧ тӧдчӧдӧм, действиеыслысь 
дыр мунӧмсӧ, ёна мунӧмсӧ тӧдчӧдӧм могысь; найӧ тшӧкыда петкӧдлӧны 
виччысьтӧм, дасьтытӧм действие, пасйӧны сказуемӧйлысь уна сикас 
содтӧд рӧм. Сьӧктӧдӧм прӧстӧй глагольнӧй сказуемӧйын морта' када
кывъяс бердас паныдасьлӧны тай, жӧ, ӧд, сідзи_и , не, на, так да 
с .в . частицаяс: Вӧрддзӧма_тай_1_бӧрадзӧма Гӧгӧр ывлаыс... Кольӧма 
тай, тыдалӧ, Шоныд гожӧмыд! (В.Чисталёв). -  Пашук, сотчамх_сот- 
чам_ӧд! (Г.Фёдоров). Мун жӧ. мун..-, мун жӧ сэтчӧ, кӧн коланджык 
(В.Юхнин). А Ӧгашӧс радейта жӧ. радейта! (Г.Фёдоров). А кок улысь 
джоджыс сідзи и пӧлӧстчӧ, с ід зи и пӧлӧстчӧ (И.Торопов). Вермам не 
вермам, а видлам (И.Торопов). Олӧ не олӧ, а кежавлӧ (Г. Ш ков). 
Узь_на_узь, нылӧ (Г.Фёдоров). Салдат, вот ме олщ тІ_так_олщ тІ 
тайӧ свет вылас (И.Торопев). Вот сэні тайӧяс пклиттасны_так_пилит- 
чисны (И.Торопов). Татшӧм тэчасъяссӧ сьӧктӧдӧ и кадакывсӧ кыкысь 
шуӧмыс, и частицаыс.
2. Частицасӧ кӧ сувтӧдӧма ӧтка морта кадакыв бердӧ, прӧстӧй гла
гольнӧй сказуемӧйыс лоӧ сьӧктӧдӧмаӧн жӧ. Частицаыс вынсьӧдӧ, тӧд
чӧдӧ сказуемӧйыслысь вежӧртассӧ: Дзирдав жӧ. Коми му, коляоз дзо
ридзӧн, Сьӧлаоз синъясӧн, гӧрд лежнӧг цветъясӧн! Быдмы_жӧ, парма 
шӧр коз. Кисьмылӧ, керӧсдор оз! (В.Лыткин).
3 . Кыкысь шуОманас вермас лоны тшӧктана наклонениеа кадакыв. Та
тшӧм сказуемӧйыс петкӧдлӧ действиесӧ вӧчны ёна корӧм, ёна тшӧк
тӧм, приказ: Петав , петав , югвд шонді, Кымӧр улысь петав! (В.Лыт
кин). Сьылӧйі _сьылӧй, мича нывъяс, Сьӧлӧмнаныд сьылӧй! Сьылӧй га
жа сьыланкывъяс, Шогсьӧм мед ог кылӧй! (В.Лыткин). Видзӧйлыі _ви-  
32ЙЙШ» мамӧ, Ывлаыс кутшӧм гажа! (В.Лыткин). А тэ пуксьывх_пук- 
сьыв, Мелехин, мый сулалан (И.Торопов). А тэ кывзыА_кивзы водзӧ, 
мый ме висьтала.. .  (Г.Фёдоров).

Сьӧктӧдӧм прӧстӧй глагольнӧй сказуемӧйӧн артмӧдысь кыкысь шу
ӧм тшӧктана наклонениеа кадакыв бердас вермас лоны вай частица. 
Сійӧ сулавлывлӧ медводдза кадакыв водзас ( а ) , медводдза кадакыв

бӧрас (б) либӧ мӧд кадакыв бӧрас (в ) :  (а) Верман кӧ, вай велӧдчы, 
велӧдчы. Тамарушко (И.Торопов). Вай ветлы, ветлы. . .  (И.Торопов);
(б) Лок вай , лок татчӧ (Г.Фёдоров). Котӧрт вай, котӧрт ӧдйӧджык 
(Г.Фёдоров); (в) Маша, сёрнит, сёрнит вай (Г.Фёдоров).
4. Коми кывлы зэв лӧсяланаӧн лоӧ изобразительнӧй либӧ звукоподра
жательнӧй да медшӧр кадакывъяс йитӧдысь артмӧм сьӧктӧдӧм прӧстӧй 
глагольнӧй сказуемӧй. Кыкнан кадакывйыс сулалӧны ӧти и сійӧ жӧ 
грамматическӧй формаын. Татшӧм сказуемӧйыс зэв ёна вӧдитчӧны по
этъяс да писательяс асланыс гижӧдъясас, найӧ вывті тшӧкыда паны
дасьлӧны фольклор текстъясын, зэв тшӧкыдӧсь и йӧзкост сёрниын.

Медшӧр кадакывйысь да изобразительнӧй либӧ звукоподражательнӧй 
кадакывйысь артмӧм сьӧктӧдӧм глагольнӧй сказуемӧйыс юӧртӧ кутшӧм
кӧ действие йылысь, но таысь кындзи сійӧ и донъялӧ тайӧ действие
сӧ, гӧгӧрвоӧдӧ сійӧс, стӧчмӧдӧ сылысь вежӧртассӧ, петкӧдлӧ дейст
виеыслысь мунанногсӧ, сетӧ действиеыслы содтӧд рӧмъяс. Татшӧм ска
зуемӧйясыс отсалӧны зэв стӧча петкӧдлыны сернитысьысллсь мӧвпсӧ, 
на отсӧгӧн сёрнитысьыс вермӧ донъявны действиесӧ. Найӧ вӧчӧны сёр
никузясӧ отавнас зэв мичаӧн, выразительнӧйӧн. Татшӧм оказуемӧя тэ
часъясӧ  пыр эмоциональнӧйӧсь, эксп ресси вн ӧй ^. Налӧн эмӧсь зэв 
паськыд стилистическӧй позянлунъяс.

Татшӧм сказуемӧйын медшӧр кадакывйыс да изобразительнӧй либӧ 
звукоподражательнӧй кадакывйыс сулалӧны ӧткодь морта формаын, арт
мӧдӧны вежӧртас да шуанног серти ӧтувъялун. Изобразительнӧй када
кывйыс гӧгӧрвоӧдӧ медшӧр кадакывнас петкӧдлӧм действиесӧ, стӧча 
петкӧдлӧ, кыдзи, кутшӧм ногӧн вӧчӧны медшӧр действиесӧ. Сы вӧсна 
изобразительнӧй кадакывйыс пырджык сулалӧ медшӧр кадакыв водзас. 
Изобразительнӧй кывйыс лоӧ кадакывсӧ стӧчмӧдысь, гӧгӧрвоӧдысь юк
ӧнӧн, аслыспӧлӧс определениеӧн, да кьщзи коми кывйын и мукӧд опре
деление, сулалӧ определяемӧй кыв водзас, сійӧ кыв водзас, кодлысь 
вежӧртассӧ гӧгӧрвоӧдӧ. Гижигӧн изобразительнӧй да медбӧр кадакыв 
костас колӧ пуктыны дефис.

Тайӧ сказуемӧйыс лоӧ зэв аслыссяма тэчасӧн, сійӧ артмӧдӧ коми 
синтаксислысь аслыспӧлӧслунсӧ. Роч да мукӧд индо-европейскӧй кыв
йын татшӧм тэчаоъясыс абуӧсь, сы вӧсна коми кыв вылысь кутшӧмкӧ 
мӧд кывйӧ найӧс вуджӧдныаӧ зэв сьӧкыд. Роч кывйӧ коми изобразитель
нӧй кадакывъяссӧ вуджӧдӧны описательнӧя, тшӧкыда нога кадакывберд
ӧн, но зэв тшӧкыда татшӧм кадакывсӧ вудаӧднысӧ оз позь, тайӧ када
кывйыслы^ стӧч вежӧртассӧ оз позь петкӧдлыны. Дерт, изобразитель-

йӧй тэчасъяссӧ роч либӧ кутшӧмкӧ мӧд кывйӧ вуджӧдігӧн колӧ зільны 
петкӧдлыны налысь аслыспӧлӧслунсӧ, колӧ стӧчдаыка петкӧдлыны та
тшӧм сёрникузяясыслысь мичлунсӧ, выразительностьсӧ.

Торйӧн нин уна изобразительнӧй либӧ звукоподражательнӧй када
кыв паныдасьлӧ мунны, ветлӧдлыны, локны, видзны, шуны, сёрнитны, 
висьтавны, серавны, нюмъявны, пукавны, узьны, бӧрдны, сёйны, юны, 
пырны, петны, чеччыны, сувтны, пӧдлавны, восьтыны, лолавны, сьыв
ны, усьны, пӧрны, кайны да с .в . медшӧр кадакывъяскӧд. Став тайӧ 
кадакывйыс петкӧдлӧ морт олӧмысь медся колана, медтӧдчана действи
еяссӧ, лоӧны медся тшӧкыда паныдасьлысьясӧн.

Уна изобразительнӧй либӧ звукоподражательнӧй кадакыв йитчӧ му
нӧм-ветлӧм петкӧдлысь медшӧр кадакывъяскӧд: мунны, ветлӧдлыны, кот-  
равны, локны, петны, пырны, пукавны, пуксьыны, кайны, чеччыны, 
бергӧдчыны, восьлавны, йӧктыны, лэбны, кывтны, визувтны, кайлыны, 
воны да с .в .

Медся уна изобразительнӧй кадакыв паныдасьлӧ мунны медшӧр када
кывкӧд йитӧдын. Художествоа гижӧдъясысь, фольклор текстъясысь, 
йӧзкост сёрниысь тайӧ медшӧр кадакывйыскӧд позьӧ аддзыны ІӧО-ысь 
унджык изобразительнӧй кадакыв: шалсйыны, шавксьӧдны, кыссьыны, 
лӧсавны, довгыны, йиркӧдны, кашкыны, грымӧдны, тапсьӧдны, шуркӧд
ны, болскыны, довъявны, руньгыны, тӧвзьыны, кывтны, лайкъявны, 
дзуртны, палксьӧдны, шурӧдны, шливӧдны, лӧсйыны, гузьгыны, тірӧд
ны, тупыльтны, ыльгыны, восьлавны, шлывгыны, кашкыны, ыргыны, т ін 
гыртны, журъявны, илавны , журкйыны, чӧктыны, тірликтыны, тёксьӧд
ны, тювӧдны, прыссьыны, гымакывны, ризйыны, вартӧдны, люзьгыны, 
торксьӧдны, шывксьӧдны, зӧркӧдны, гольскыны, клёнчикасьны, гымгы
ны, юковтны, шлапсьӧдныыда с .в . Ставныс найӧ,стӧчмӧдӧны медшӧр ка
дакывйыслы^ вежӧртассӧ, мунны кадакывнас петкӧдлӧм действиесӧ, 
гӧгӧрвоӧдӧны тайӧ кадакывсӧ, тӧдчӧдӧны, мый ӧти и сійӧ действиесӧ 
разнӧй условиеяс дырйи уна сикас помка вӧсна, разнӧй действие вӧ
чысьӧн позьӧ вӧчны уна ногӧн. Татшӧм изобразительнӧй кадакывъясыс 
медшӧр действиеыслы пыр сетӧны содтӧд рӧмъяс, отсалӧны петкӧдлыны 
сёрнитысьыслы^ тайӧ действие дінас отношениесӧ, быд пӧрйӧ зэв 
левда тыдовтчӧ действие мунанногыс: Ме зэв гораа шлапсьӧд і - муні 
пожӧм у в т і, бергӧдчылӧмӧн бара на дыркодь видзӧді сьӧда лӧсталысь 
чукар вылӧ. А сійӧ (лэбач) видзӧдӧ и водзӧ пукалӧ веж лыска пожӧм 
йылын (И.Торопов). Куим во чӧж гымгис-мун іс  ёрӧм во й н а ... (В.Чис
талёв). Егор дядь кӧмтӧг тапиктіс-муніс ӧдзӧслань, петіс посводзӧ, 
восьтіс кильчӧ ӧдзӧс (И.Изъюров). Вӧв вылӧ сӧл іс , лёк сарапанӧн

павкысис.. .  І^ён'ш касис-куніс (Иван), кытчӧ корисны воюйтны 
(Ипать дорса фольклор). . . .  лВсалІ-мУнІ некодысь п овтӧг.. .  (И. 
Торопов). Но Питирим болсуіс-мунІс_водзӧ сылы ӧтнаслы тӧдса туй
ӧ д .. .  (И.Торопов). Зон шавксьӧдіс-муніс, пырис аслас вежӧсӧ (Г. 
Китов). Ме шӧйӧвоши быдӧн. Кутшӧм гӧснеч? Кодсянь? Юрті быдсяма 
мӧвпыс юковтіс-муніс (А.Ульянов). (Ныв) зз некодӧс и босьт, сідзи 
и зӧркӧд  очмуніс. Муніс нин бара ылӧдз кодь, бара ведра гольскӧ-  
мунӧ , гуля-голякылӧ туй кузя (Ипать дорса фольклор). И век жӧ с і 
йӧ эз кӧсйы водны лым вылӧ, пыр водзӧ довгис-му н іс (Г.Федоров).
. . .  гортас локтігӧн этайӧ туйӧдыс жӧ щалсиис=мун1с подӧн (Г.Фёдо
ров).

70-ысь унджык изобразительнӧй кадакпв паныдасьлӧ ветлӧдлыны 
медшӧр кадакывкӧд: шӧйтны, тапикасьны, шувъявны, жӧдзны, жуны, 
визъявны, довъявны, жӧвъявны, лажъявны, шныркйысьны, дзуртны, 
лайкъявны, бауавны, камӧдчыны, болскыны, кысйывны, лэбавны, кытш
лавны, крӧвликасьны, камӧдчыны, чутӧдны, шердйыны, тюръявны, 
лётъявны, жмотйӧдлыны, нюкрасьны да с .в . Лыддьӧдлӧм изобразитель
нӧй кадакывъясыс ветлӧдлыны медшӧр кадакывйыскӧд артмӧдӧны сьӧк
тӧдӧм прӧстӧй глагольнӧй сказуемӧй: Пӧсь шондіыс петлӧ, Рыт лэч
чылас бӧр. Зон нюкрасьӧ-ветлӧ Сьӧд арся вой шӧр (В.Лыткик). Челя
дьыс шӧйтӧны-ветлӧны, бӧрдӧны (В.Чисталёв). . . .  жмотйӧддӧны-вет-  
лӧддӧны кузь кокъяс вылас (турияс), мыйкӧ кокалӧны (И.Торопов). 
Кылӧ сӧмын, кыдзи сэні увгӧ да шарк'ьялӧ-ветдӧ лёк арся тӧв (Г.Фё
доров). Юраныс чардби моз жӧдзисны-ветлісны мӧвпъяс (Б.Чисталев).

60-ысь унджык изобразительнӧй кадакыв артмӧдӧ сьӧктӧдӧм прӧс
тӧй глагольнӧй сказуемӧйсӧ котравны да пышъявны кадакывъяскӧд: 
уйкнитны, ротсьӧдны, кашкыны, чепсасьны, жӧдзны, тривксьӧдны, 
шердйыны, пушкыны, пызйыны, быгыльтчыны, сӧтны, вартӧдны, грымӧд
ны, визнитны, тюрны, гыны, шуньгыны, дуньгыны, ризъявны, тювгысь
ны, тривксьӧдны, пошкыны, тойтны, сяркӧдны, сӧткыны, грымӧдны да 
с .в . ,  шуам: А со нин кузь тушаа зон кашкӧ-котӧртӧ кар мӧдарлань... 
(И.Торопов). Керка вевт вывті сяркӧді сны-к отралісны сырчикъяс (Я. 
Рочев). . . .  юрсӧ чатӧртӧма да пызйӧ-котӧртӧ (Б.Безносиков).

Уна изобразительнӧй кадакыв позьӧ аддзыны и локны медшӧр када
кывкӧд: кыссьыны, варгыльтны, шавксьӧдны, уйны, лётіктыны, катлик
тыны, уньыртны, шывгыны, дзужгыны, гольӧдны, сявскыны, гызымтны, 
лашиктыны, дзурликтыны, кыпӧдчыны, йиркӧдны, кырссьыны, зутшкысь
ны, шӧтны, сявкъявны, пергыльтны, гымӧдны, ваджъявны, пызйыны, 
шывгыны, курӧдны, камӧдны, гузьгыны, варгыльтны, грымӧдны да с .в .

Найӧ медшӧр кадакывйыскӧд ӧтувъя сказуемӧй жӧ артмӧдӧны: Эжва ку
зя шывгӧ-локтӧ Лым кодь еджыд пароход (Ь.лыткин). Ю катыдысь ж^- 
^Ӧ^ХсзЛОКтХс вылын ныра пыжа... (Г .Ш ков). Гузьгӧ-локтӧ йӧзыс 
Васька пывсян дорӧ (Г.Ш ков). Со тай ош варгыльтӧ-локтӧ (В.Лыт
кин). Кодкӧ, кылӧ, камӧдіс-локтіс ӧдзӧс д інӧ , сэсся нетшыштӧмӧн 
гурйыв восьтіс сійӧс (Г .Ш ков). Асывнас луд вылын кар бердын пан
сис Ыджыд тыш Гундыра-Пераа костын. Телега грымӧдӧ-локтӧ да нырӧ, 
Кӧлеса бергалӧ-жбыргӧ да шырӧ, Ставсӧ дзик талялӧ, жугӧдӧ, гӧрӧ 
(В.Лыткин). Му пытшкысь моз быйкнитіс-локтіс и ачыс полицейскӧй... 
(Г.Фёдоров). ШаЕкниЙ5=5°к2і5 с ій ӧ . . .  Уткин ӧшинь улӧ (Г.Фёдоров). 
Вуджӧдчанінынь к а т ^ к т іс -л о к т іс  Никодим (В.Безносиков). Кодӧс 
карын некытчӧ оз босьтны, сійӧ и Еӧёщтӧ-локтӧ миянӧ... (И.Торо
пов) .

Пщжы медшӧр кадакывкӧд сьӧктӧдӧм прӧстӧй глагольнӧй сказуе
мӧйсӧ артмӧдӧны татшӧм изобразительнӧй кадакывъяс: тюрӧбтыны, 
шуркнитны, ырскӧбтыны, тювкнитны, сявкнитны, зырӧдны, тотшсьӧдны, 
дзуртны, чукльӧдлыны, довгыны, дзескӧдчыны, болскыны, шмотіктыны, 
бырсмунны, дзурликасьны, сярӧбтыны, зырсьыны, дзурсмунны, жугӧд
чыны, гӧгыльтчыны, шаркнитны, шуркнитны, бырсмунны да с .в .  Шуам: 
Гӧгрӧс тупысьӧн гӧгыльтчис-пырис Варов ныв, быттьӧ ӧтдор и а с . . .  
(В.Власов). Педьӧ шуркнитліо-пыравліс мӧд керкаас, сундуксьыс пер
йӧм выль дӧрӧмсӧ . . .  чышъян тубрасас жӧ сюйыштіс (Б.Шахов). Одз
ӧсыс пыдіӧ воссис гурйыв, бырсмуні-пывис Ӧгрӧ (Г.Ш ков). Ипатей 
дядь ВзуЕликасис-пырис ывлаысь (Я.Рочев). Ме тӧв ныр моз щуркни- 
т і - пыей . . .  баракӧ (И.Торопов).

Уна изобразительнӧй кадакыв позьӧ аддзыны и петны медшӧр када
кывкӧд: тювкнитны, бырскӧбтыны, быйкнитны, лыйыштны, восьлавны, 
уйыштны, ырскӧбтыны, ырснитны, тювкнитны, пуритны, кыссьыны, пыч
кысьны, мыссьыны, пергыльтны, чушкыны, тивкнитны, ыткӧбтыны, 
шлювкнитны, тюрӧдны, звиркнитны, уйкъявны, тювны, довгыны, пурк
нитны, тільсьыны, шаркнитны да мукӧд. Пример пыдди: Рытыв-войла
дорысь ньӧжмыда тювис-петіс кодзулӧсь енэжас кельыдгӧрд чут (Г. 
Ш ков). Ыргыштіс да нетшыштчис машинаыс, тюрӧдіс-пе т іс шоссейнӧй 
туй вылӧ, кежис Ригалань (Г .Ш ков). Ягӧ воан мича югыднас нин, 
кӧнкӧ асывла-лунладорын вӧлисти на т ільсьӧ-петӧ шонді (И.Торопов). 
Пароходлӧн гӧрд визя сьӧд труба боксьыс пуркнитіс-петіс еджыд 
р у . . .  (Г.Горчаков). Рая тювкнитіс-петіс пыдісьыс, павкнитіс вылі
ас ӧдзӧсдорса тувйысь гожся пальтосӧ (Г .Ш ков). И Павел бӧр дов
гис-петіс паркысь, эз весиг ветлы Наста тьӧтка дінӧдз (Г.Ш ков).

Скӧрмӧм ош кодь, векньӧдӧм синъяса, гымӧдіс-петіс Самарин музей
ысь (Г.Юшков). . . .  ӧ^книтісны-петісны куим самолёт, веськӧдчис
ны аргышлань, кутісны резны пулемётъясысь (Г.Юшков).

Восьлавны медшӧр кадакывкӧд паныдасьлӧны шалсйыны, варгыльтны, 
довгыны, шарсйыны, шлапсьӧдны, ырснитны, гузьгыны, люзьгыны, 
лайкъявны да мукӧд изобразительнӧй кадакыв: Вӧрзьӧдчис места выв
сьыс. кывзысьтӧм кокъяонас довгис-восьлаліс дворӧд, пырис посво
д з ӧ . . .  (Я.Рочев). А ӧн і, со шалсйӧ-восьлалӧ тӧдсаинъясті, тэрма
сьӧ бӧр гортас (Г.Фёдоров). !й§2сьӧдӧ=восьлалӧ, пельпом вылас -  
чегӧм пелыс (В.Безносиков).

Пукавны, пуксьыны кадакывъяслысь вежӧртассӧ тшӧкыда гӧгӧрвоӧ
дӧны сатшвидзны, жмотвидзны, лётмунны, шнёпкысьны, шлопкысьны, 
швачкысьны, лэччысьны, пурскысьны, шмотнитсьыны, лигышмунны, 
шмоткысьны, шлапкысьны, вирскӧбтыны, плавгысьны, шлывгисьны, ляп
мунны да мукӧд изобразительнӧй кадакыв: Медся джуджыд коз йылас 
сатшвидзис-пукаліо ыджыд кутш ... (И.Торопов). Трукасӧ пуктӧм бӧ
рын Терентьев сьӧкыда шлапкысис-пуксис улӧс вылӧ (А.Лыюров).
. . .  ныв лигышмуніс-пуксис улӧс вылӧ да халат пӧланас чышкаліс син
васӧ (Я.Рочев).

Сулавны, сувтны кадакывъяс дінӧ йитчӧны зымвидзны, педзны, 
дізьвидзны, тюльскысьны, ырсмунны, ырскӧбтыны, тойыштӧдчыны, 
брынсмунны, звиркнитны, брунвидзны да мукӧд изобразительнӧй када
кыв: Кыдзсюрӧ лясмунӧм баракъяс костын брунвидзисни=сулалІсны паш
кыр тугана ӧтка пожӧм (И.Изъюров). Матысса керкаяс сайын зымвидзис- 
сулаліс кирпичысь тэчӧм джущшд мича вичко (Г.Горчаков). . . .  а із ь -  
видзионы-сулалісны виж сисьяс кодь том пожӧмъяс (И.Торопов). Ва
ньӧ тшӧтш ырсмунӧ-сувтӧ чом вом дорысь (И.Торопов).

Шпорӧдчыны, шывгыны, шуньгыны, тӧвзьыны, тювъявны, шунькъявны, 
шургыны, жбыръявны, швичкыны, жбыркнитны, лӧзовтны да с .в .  изобра
зительнӧй кадакывъяс паныдасьлӧны лэбавны, лэбзьыны кадакывъяс
кӧд: Гож водзын шпоЕӦачӧныглэбалӧны дзирдалысь бордъя юрсигусьяс 
(Г.Фёдоров). Со юръяс весьтӧд швичкисны-лэбисны вит-ӧ-квайт гор
д а . . .  (В.Безносиков). Мбыръяліс-лэбаліс пӧтка (В.Чисталев).

Уна изобразительнӧй кадакыв вермас лоны усьны медшӧр кадакыв 
бердын: тарсмунны, лёткысьны, грымгысьны, брунгысьны, жмуткысьны, 
лясмунны, чергысьны, гыпкысьны, швичкысьны, таркмунны, бруткысьны, 
шнёпкысьны, сӧрвитчыны, сунгысьны, пурскысьны да с .в . Шуам: . . .  
тайӧ шысьыс Сенька ля™2НІ°гУМ° (В.Юхнин). . . .  из гыпкысис-усис 
бӧр важ м естаас ... (В.Юхнин). Кизьӧр няйтӧ сунгысьӧма-усьӧма (В. 
Безносиков).



Звиркнитны, швачкӧдны, чарснитны да мукӧд изобразительнӧй ка
дакыв йитчӧны чеччыны кадакывкӧд: Тувкӧмсьыд Пераыд звиркнитіс- 
чеччис. Видзӧдӧ: сы гӧгӧр тшем сувтӧм йӧзыс: Некытчӧ тувччыны -  
ызгӧ да жуӧ (В.Лыткин), Важ кок туйяс серти, беддясьӧмӧн да конъ
ясьлігтыр ньӧжйӧникӧн кыссис-лэччис вӧр керка дорӧдз (Г.Фёдоров). 
. . .  ся2ішитІсны=лэччисны пӧлатьысь Мишка, Семӧ да зонпоснияс, 
ланьтісны нывбабаяс (В.Юхнин).

Уна изобразительнӧй да звукоподражательнӧй кадакыв паныдасьлӧ 
и сёрнитӧм петкӧдлысь кадакывъяскӧд: сёрнитны, висьтавны, шуны, 
сьывны, серавны, бӧрдны, горзыны, юасьны, пинясьны, варовитны. 
Шуам, сёрнитны, варовитны, висьтавны, щ^ны кадакывъяскӧд паныдась
лӧны сэтшӧм изобразительнӧй кадакывъяс, кыдз мургыны, сильӧдчыны, 
сяльӧдчыны, торгыны, сяргыны, варгыны, кургыны, ызгыны, шмонитны, 
тёльгыны, бызгыны, буксыны, жургыны, кисьтны, гартны, казьтывны, 
шушкыны, тиньгыны, чушкыны, тёльӧдчыны, муракывны, пӧлявны, няз
гыны , чушкыны, сяркӧдны, крапкыны, шӧпкӧдан, лӧвтны, сапкыны, 
дӧжыштны, шняпкыны, дзуртыштны да с .в . :  И эз нин сэсся сяркӧд- 
зисьтавлы. а сёрнитіс лабутнӧя, мойдыштан гӧлӧсӧн ... (Г.Шиков).
А Зина . . .  тёльгӧ-сёри дтӧ .■. (И.Торопов). . . .  нинӧм дзебтӧг кись- 
2І 2гМ °ьталІс том боец (Г.Фёдоров). -  Меным нинӧмысь яндысьнысӧ, -  
крашшо-шуио Мишка (В.Юхнин). Варукыд сывйыштіс голя гӧгӧр да 
Шӧпкӧдӧ-шуалӧ.. .  (В.Безносиков).

Ливкйӧдлыны, дзользьыны, мургыны, зыньгыны, буксыны, муравны, 
нускыны, юргыны, жуньгыны, дзужгыны, дзуртны, гольгыны, равзыны, 
лайкӧдлыны, назгыны, трайгыны, голькйыны, шутьлявны, косявны, 
йиркӧдны да мукӧд изобразительнӧй кадакыв паныдасьлӧ сьывны када
кывкӧд: Клавдия кильчӧ помын, эжа вылас, бабаяс чукӧрӧн сулаліс
ны да ливкйӧдлісны-оьш іісны (Г.Юшков). . . .  дзользьӧны-сьылӧны 
лыдтӧм-тшӧттӧм лэб ачьяс ... (И.Торопов). Коми частушкаяс голькйи- 
сьылі (В.Безносиков).

Серавны (ваксьыны) кадакывкӧд ӧтувъя сказуемӧйсӧ артмӧдӧны 
мургыны, китшкыны, гымӧдны, кильксьыны, китъявны, гигзьыны, ызъ
явны, гӧрдлыны, трачкыны, киксьыны, зильӧдны, шензьыны, варгыны, 
гользьыны, тилькъявны, пыльсъявны, ызмунны, чарснитны, пыльснит
ны, прысьмунны, ракӧстны да мукӧд изобразительнӧй кадакыв: Гб|щ- 
лӧны ваксьӧны чукӧртчӧм йӧз, Ызгӧны, быттьӧкӧ баксӧ сё мӧс (В. 
Лыткин). Педьӧ виччысьтӧмысла гӧрдӧдіс. Илья пыльснитіс- серӧктіс 
кинас сайӧдчӧмӧн (Б.Шахов). Мисьтӧм гора гӧлӧс лёкысь ракӧс т іс -  
серӧктіс дзик Ваня мыш вылын, и сійӧ жӧ каднас мыйӧнкӧ чорыдӧн

зырыштісны сылысь мышкусӧ (Н.Куратова). Пажнайтысьяс прысьмуніс- 
ны=серӧет1сны(Г.Шпков). . . .  а ачыс китшкӧ-сералӧ (И.Торопов). А 
найӧ век ӧткодя гӧрдлісны-оералісны (Г.Фёдоров).

Уна изобразительнӧй кадакыв петкӧдлӧ и бӧрдны медшӧр кадакыв
йын нимтӧм действие мунанногсӧ: лимзавны, авзыны, олявны, шлюпкы
ны, сыркъявны, ымзыны, риксыны, лыддьӧдлыны, горзыны, ырзыны, 
кравзыны, тіньгыны, лювзыны, омлявны, никсыны, кульны да с .в . :
Ок, сьӧкыд висьӧм, шы кывзытӧм быдтас! Сэн шлюпкан-бӧрдан, он 
куж асьтӧ кутны (Г.Шпков). Лыткин киргыштіс, сэсся ырӧстІс=бӧрЁ- 
ӧзис (Г. Ия ков). Эз примитны менӧ школаад. Мӧд во пӧ лок ( . . . )  
Бӧрдігтыр петі школасьыд, муні гортӧ, пыри крӧвать улӧ дай кули-  
бӧрді жӧ сэн! (Н.Куратова). Ворота дорын Саша дыр сыркъяліс-бӧр
д і с . . .  (Я .Рочев). Пельпомъяс дрӧгнитісны, жӧник-зон рикмуні-бӧрд-  
д з и с .. .  (В.Юхнин).

Сёйны ( а ) ,  юны (б) медшӧр кадакывъяс бердын вермас лоны зэв 
жӧ уна изобразительнӧй кадакыв: (а) нятшкыны, няжйыны, мутшкыны, 
малскыны, нювны, нювсьыны, кокавны, шняритны, няръявны, жубритны, 
нуръясьны, мурчкыны; (б) дучкыны, шнипыртны, ырскыны, тӧкаритны, 
кульны, чурснитны, клопнитны, сысъявны, дуньгыны, дучкыны, шырк
нитны, лӧсыштны, чурсйӧдлыны да с .в» . Шуам: (а) Мутшкам-сёям мый
та э м ... (И.Торопов). Начкам том кӧрӧс, кынтыштам . . .  солыштам 
и нятшкам-сёям (И.Торопов); (б) Зильӧдчӧ, зельӧдчӧ гожӧмыс тані 
Шондіыс дон пӧртйын дзулькйӧ, весь пуӧ, Ывлаыс чӧскыд ма щнипыр- 
тӧ-юӧ (В.Лыткин). Ыджыд ыргӧн кӧш тыр ва дучкис-юис да гораа, 
мед ставныс кывласны, дӧжныштіс: -  Мед ӧні кык элемент паччӧр сэ
рӧгсӧ тойлӧны (Г.Шиков). Вӧръю джынсӧ нин дуньги-юи! (В.Безноси
ков).

Видзӧдны кадакывкӧд вермӧны йитчыны баръявны, дзоръявны, гонь
явны, дзоргыны, кокыштны, кыйкъявны, козьнавны, бытшкавны, свер
литны да мукӧд: Ми баръялам-видзӧдам та мында вӧр вы лас... (И. 
Торопов). А урыс эз повзьы сыысь . . .  чуймӧмӧн д з о р ъ я л іо - в и д зӧ д іс  
тӧдтӧм морт вы лӧ... (Г.Фёдоров).

Уна сикас изобразительнӧй кадакыв вермас лоны у; да лӧм петкӧд
лысь кадакывъяскӧд (уджавны, ытшкыны, пожъясьны, пилитчыны, мысь
касьны да с . в . ) ,  а сідзжӧ мукӧд вежӧртаса кадакывъяскӧд (овны, 
висьны, узьны, кынмыны, визувтны, кывтны да с .в . ) :  Ӧти йӧз шывъ
ялӧ-олӧ, Пӧсь кисьтӧ м укӧд... Сідзкӧ нӧ кодлы нӧ сьывныс, Сёмуса 
другӧй? (В.Лыткин). А ме коми гижысь лои. И ог тӧд, кӧть т ілься - 
ола, Мый дон сувті, зэв-ӧ колан (Г.Шиков). Пераыд петіс да лызь 
дорас вод іс, Суркмун і-унмовсис багатыр ӧшӧй: Тыдалӧ, кузь туяд

мудзӧма зонмыд! (ВЛыткин). Ӧльӧксан ш істіс-узис на (Г.Юшков),, 
Керкаш лӧнь. Анна бара нин нискалӧ-узьӧ вӧсньыдик ныргорӧн (Г. 
Фёдоров). Керка бердӧдыс, Дзоля эрдӧдыс Дзольгӧ-визувтӧ ичӧтик 
шор (П.Шеболкин).II

Ӧтсяма действиеяс петкӧдлысь кадакывъяс бердын вермасны паны
дасьлыны ӧти и сійӧ жӧ изобразительнӧй кадакывъясыс. Шуам, шавк
сьӧдӧны изобразительнӧй кадакыв вермас лоны и мунны, и локны кывъ
яс бердын: Кочев шавксьӧдӧ-локтӧ (Г.Ш ков). Зон сэсся шавксьӧдіс- 
муніс (Г.Фёдоров). Тювкнитны изобразительнӧй кыв вермас гӧгӧрвоӧд
ны и пырны, и петны кадакывъясӧн нимтӧм действиеяс . . .  тювкнитіс- 
пырис горничаӧ кузь ныра, кузь юрсиа отеч Питирим (Г.Фёдоров).
. . .  тювкнитіс-петі с  пыдісьыс, павкнитіс вылас гожся пальтосӧ (Г. 
Ш ков). Лӧвтны изобразительнӧй кыв паныдасьлӧ и шуны, и сьывны, 
и бӧрдны кадакывъяскӧд: . . .  сійӧ кыкнан кинас кутчысьӧма кымӧсас 
да лӧвтӧ-шуалӧ: Ой, кулі! Ой, кулі! (И.Торопов). Найӧ ставныс лӧв- 
тӧны-сьщіӧны. Сійӧ дыр лӧвтіс—бӧрдіс •

Уна сикас вежӧртаса кадакывъяскӧд паныдасьлысь став изобрази
тельнӧй кадакывйыс разнӧй боксянь гӧгӧрвоӧдӧны действиесӧ, стӧч
мӧдӧны сылысь вежӧртассӧ, стӧча петкӧдлӧны действиеыслысь мунан
ногсӧ. Найӧ тӧдчӧдӧны, мый разнӧй условиеяс дырйи, разнӧй дейст
вие вӧчысьясӧн ӧти и сійӧ жӧ действиесӧ позьӧ вӧчны уна ногӧн, ин
дӧны сы вылӧ, мый позьӧ уна ногӧн и ветлӧдлыны, и сёрнитны, и се
равны, и уджавны да с .в .  Тайӧ кадакывъяссьыс тыдовтчӧ и сёрни
тысьыслӧн висьталан действие дінас отношениеыс. Коми кыв зэв озыр 
татшӧм сяма изобразительнӧй да звукоподражательнӧй кадакывъяснас. 
Медшӧр кадакывйыскӧд ӧтувъя сказуемӧйсӧ артмӧдігӧн найӧ сёрникузя
сӧ вӧчӧны зэв выразительнӧйӧн, образнӧйӧн, мичаӧн. Татшӧм тэчасъ
я с ӧ  лоӧны коми синтаксислы лӧсяланаӧн. Найӧ эмӧсь и мукӧд рӧдвуж 
кывъясын. Коми кывйын моз жӧ ёна сӧвмӧмаӧсь и коми-пермяцкӧй кыв
йын. Сэн зэв жӧ тшӧкыдӧсь діыннявны-серавны, киксьыны-серавны, бу- 
авны-горзыны да с .в .  сяма тэчасъясын, но коми-пермяцкӧй граммати
каын видлалӧны найӧс парнӧй кывъяскӧд ӧтлаын, наысь торйӧдтӧг 
(КИЯ 1962:164).. Изобразительнӧй тэчасъяссӧ да парнӧй кадакывъяссӧ 
бурджык, дерт, видлавны торйӧн: изобразительнӧй кадакывъясын ӧд 
гӧгӧрвоӧдӧны медшӧр кадакывнас петкӧдлӧм действиесӧ, а парнӧйяс- 
ыд нимтӧны ӧта-мӧдыскӧд йитчӧм (взаимообусловленнӧй) действиеяс. 
Изобразительнӧй кадакывъясын лӧсялӧны и мукӧд финн-угор кывлы.
В.М.Оллыкайнен тӧдчӧдӧ, мый Балтика бердса финн кывъяс зэв озы-

рӧсь изобразительнӧй эмакывъясӧн да кадакывъясӧн, мый найӧ сёрни
сӧ ёна мичмӧдӧны (Оллыкайнен 1981: 13). Та йылысь жӧ гижӧны З.М. 
Дубровина да .11. Ла кудинов (Дубровина 1972:91; Ла ку лякси 1955:18). 
Финн кывйын изобразительнӧй да звукоподражательнӧй кадакывъясыс 
медшӧр кадакывйыскӧд ӧтувъя сказуемӧй жӧ артмӧдӧны, сідз шусяна 
колоратявнӧй тэчасъяс. Тайӧ коми сьӧктӧдӧм прӧстӧй глагольнӧй ска
зуемӧй кодь жӧ тэчасъяс.
5. Коми кывйын тшӧкыда паныдасьлӧны и кык асшӧр кадакывйысь арт
мӧм сьӧктӧдӧм прӧстӧй глагольнӧй сказуемӧйяс. Кык асшӧр кадакыв
сьыс ӧтиыс петкӧдлӧ медшӧр действиесӧ, а мӧдыс -  медшӧр действие
ыскӧд ӧти кадӧ вӧчсьысь кутшӧмкӧ содтӧд действие. Кыкнан кадакыв
йыслӧн эм тырвыйӧ лексическӧй вежӧртас, кыкнанныс вермасны лоны 
асшӧр прӧстӧй глагольнӧй сказуемӧйӧн. Но сьӧктӧдӧм прӧстӧй гла
гольнӧй сказуемӧяс найӧ артмӧдӧны вежӧртас да шуанног сертиыс 
ӧтувъялун. Зэв дженьыда да зэв стӧча петкӧдӧны паськыд мӧвп. Ги
жигӧн найӧс торйӧдӧны дефисӧн. Спрягайтігас кыкнан кадакывйыс ӧт
кодя вежласьӧ: Оз ланьтны пыдӧстӧм Эжвалӧн гыяс, Увгӧны-мунӧны 
пыр (В.Лыткин), джуджыд кыркӧтш веськыдасӧ, Нёрӧм лыс сэн узьӧ, 
Дзоргӧ-кывзӧ Дырнӧс васӧ -  Лаптыс уна, . . .  кузьӧсь (В.Лыткин). 
Любуйтчӧ-пукалӧ, весиг оз и думайт лэбзьыны, -  тар вылӧ видзӧдӧм
ӧн нюммуніс Калина (Я.Рочев). . . .  найӧ бипур дорын ваксьӧны-йӧк
тӧны! (В.Безносиков). Бура кисьмӧм сэтӧр розъясыс ющілісны-ӧща- 
лісны сьӧд виноград кодьӧсь (И.Торопов). . . .  сулалӧ-вугралӧ вӧр 
(В.Чисталев).
7. Сьӧктӧдӧм прӧстӧй глагольнӧй сказуемӧйыс вермӧ артмыны асшӧр 
вежӧртаса кык кадакывйысь, ӧтиыс на пиысь индӧ медшӧр действие вы
лас, а мӧдыс тӧдчӧдӧ действиеыслысь вынсӧ, степеньсӧ. Кыкнан када
кывйыс ӧткодя вежласьӧны. Медшӧр действиесӧ петкӧдлысь кадакывйыс 
сулалӧ действие вын, степень вылас индысь кадакыв бӧрас, коді лоӧ 
аслыссяма гӧгӧрвоӧдысь кывйӧн: Павел первойсӧ донӧдіс-гӧрдӧд іс . . .  
(П.Шахов). А мышкыс сылӧн изӧймитВиа-кыимОма (И.Торопов).
8. Коми кыв зэв озыр сідз шусяна парнӧй кадакывъясӧн, кодъяс пет
кӧдлӧны ӧта-мӧдыскӧд топыда йитчӧм (взаимообусловленнӧй) действие
яс: вердны-юктавны, сёйны-юны, восьтыны-игнавны, кӧмасьны-пасьтась
ны, гӧрны-кӧдзны, пырны-петны, мунны-локны, юасьны-висьтасьны, 
мыссьыны-чышкасьны, пусьыны-пӧжасьны, сьывны-йӧктыны, лыддьысьны- 
гижсьыны, лэччыны-кайны, кывтны-катны, перйыны-пуктыны, усьны- 
чеччыны, содтыны—чинтыны, лэптыны-лэдзны, усьны-чеччыны да с .в .

Найӧ сідзикӧ лоӧны сьӧктӧдӧм прӧстӧй глагольнӧй сказуемӧйӧн: Коми 
му сӧнъясӧд, енэж лӧз ю кузя Пыжаяс лыд ни тшӧт кывтӧны-катӧны 
(В.Лыткин). Пырӧ-петӧ йӧзыс, Шума исполком. А Федотлӧн быттьӧ 
Калич вылын вом (Г.Юлков). Мый гОран-кӧдзан , сійӧ и петалас (Шу
сьӧг). А ӧні коліс -  мый лоан ло -  воӧдчыны нӧрыс йылӧдзыс. Усь-  
лӧ-чеччӧ. Самарин котӧртышталіс нёптолӧд, горзышталісны боецъяс 
видӧ, медым оз шӧйӧвошны (Г.кджов). Луннас ытзкам-куртам, вущ,ам- 
йиасям. а рытнас, кор пуксяс сьӧд вой -  репетируйтчан (С.Ыорозов).

Но татшӧм кадакывъясыс оз лоны ӧтувъя сказуемӧйӧн, найӧ кӧ 
йитчӧны ӧта-мӧдыскӧд сочинительнӧй союзъясӧс сэки лоӧны ӧтсяма 
прӧстӧй глагольнӧй сказуемӧйясӧн: . . .  параднӧй кильчӧ выяӧд ӧтарӧ 
пырисны да петісны йӧз (В.Юхнин).
9. Сьӧктӧдӧм прӧстӧй глагольнӧй сказуемӧйыс вермӧ артмыны асшӧр 
вежӧртаса кык кадакывйысь. Водзынджык сулалысь кадакывйыс стӧчмӧ
дӧ, векньӧдӧ бӧрынджык сулалысь паськыд вежӧртаса кадакывсӧ, от
салӧ стӧчджыка висьтавны мӧвпсӧ: Ким пукаліс пуклӧс вылын веськы
да, тушаыс сылӧн ньӧти эз вӧр, сынісны-уджалісны сӧмын киясыс (И. 
Торопов). Ми бура керасдм-у дасалім весиг шойччан лунӧ (И.Торопов).
10. Художествоа гижӧдъясысь, йӧзкост сёрниысь тшӧкыда позьӧ ад
дзыны ӧткодь либӧ матын вежӧртаса кадакывъясысь артмӧм сьӧктӧдӧм 
прӧстӧй глагольнӧй сказуемӧй. Татшӧм тэчаснас вӧдитчӧны действие
сӧ тӧдчӧдӧм, действиеыслысь ёна мунӧмсӧ петкӧдлӧм могысь. Сылӧн 
пыр эм торъя стилистическӧй рӧм. Кыкнан кывйыс вермас лоны асшӧр 
сказуемӧйӧн, но торйӧнсӧ налӧн абу выразительнӧй, образнӧй тӧд
чанлуныс, коді тыдовтчӧ сьӧктӧдӧм прӧстӧй глагольнӧй сказуеыӧйын. 
Ӧтувъя сказуемӧйсӧ артмӧдігӧн кадакывъяссӧ гижӧны дефис пыр, налы 
лӧсялӧ вежӧртас сертиыс и шуанног сертиыс ӧтувъялун: Вӧртас сайӧ 
водіс-узьмӧдчис шонді (И.Торопов). Муным миян кӧдзыд, Йӧзным ми
ян  сьӧд; Нэмыс к§ВӦ=вӧчӧ -  Пыр тшыг нисьӧ пӧт (В.Лыткин). Олӧны- 
вылӧны нёль чоя-вока -  Дивуйтчӧ-шензьӧ став муыс и ваыс Пераыд 
лунысь-лун сӧвмӧ да ёнм ӧ... (В.Лыткин). Тэ пӧ. Надьӧ, миян медся 
кокйыв, шуисны складын, видлы пӧ Марьясӧ, кыдзи пӧ бурдмӧ-лечмӧ 
(Е.Рочев). Сымда ӧмидз! Тусьясыс пев пом гырсяӧсь, гӧнакодьӧсь... 
Водан му вылӧ, видзӧдалін вывлань -  аминь-аминь мыйта сярвидзӧ!.. 
Бура кисьмӧма-воӧма, быд тусь лӧсьӧдчӧ нин усьны еджыд за выв
сьыс, сӧмын инмӧдчыштлы чуньнад... (И.Торопов). Медбӧрын став 
итогъяс вӧлі вӧчӧма, ӧтар и мӧдар. Ме понді тэчны главнӧй лыдпас
сӧ, коді, ичӧтик шоръясысь ыджыд ю моз, ӧкмис=чукӦ2мис уна сё 
лыдпасысь (И.Торопов). Зэв югыд ваыс парус дорын, И весьтас шон-

д і -  ёрӧ син. А сійӧ бушков кевмӧ-корӧ, оз быттьӧ бушковтӧгыс ин 
(Г.КШков). Став лысьӧмӧй менам доймӧ-висьӧ (И.Торопов). . . .  мамӧ 
ордӧ локтісны бабаяс да сёрнитӧны-варовитӧны (Г у д о р о в )  „

действиесӧ вынсьӧдӧм могысь серавны кадакыв зэв тшӧкыда паны
дасьлӧ сэтшӧм жӧ вежӧртаса ваксьыны кадакывкӧд, а кодавны -  пыш
йыны кывкӧд: Ме вылӧ видзӧдігӧн Лиза нӧшта ёнджыка ваксьӧ-сера
л ӧ . . .  (И.Торопов). Том йӧз ваксисны-сералісны (Я.Рочев). Сэки 
;»1арс весиг немтор эз удит думыштны, эз и казявлы, кыдзи кокъясыс 
асьныс нин пышйисны-котӧртісны (И.Торопов).
11. Сьӧктӧдӧм прӧстӧй глагольнӧй сказуемӧйыс вермӧ артмыны сьӧр
сьӧн-бӧрсьӧн вӧчсьысь действиеяс петкӧдлысь асшӧр кадакывъясысь: 
Чужи-быдми Эжва бердын. Колли сэні ичӧтдыр (В.Лыткин). Тётя Маша 
миян дзикӧдз висьмис-водіс (Н.Куратова). -  Тэ вай эн тӧждысь, ми 
тані асьным ставсӧ корсям-адазам! (И.Торопов). А сэсся ӧд и ловъя 
пуыс, ловъя вӧрыс сымда на мукӧд пӧлӧс озырлун чу?ктӧ=бщтӧ (И.То
ропов). Но татшӧм сяма кадакывъяс костас кӧ сулалӧ сочинительнӧй 
союз, сэки налӧн абу ӧтувъялуныс, найӧ оз артмӧдны ӧтувъя тэчас
сӧ, а лоӧны ӧтсяма прӧстӧй глагольнӧй сказуемӧйясӧн: Иван Самарин 
сиктын чужйӧ да быдмис... (Г.Кшков). Найӧс Помӧсдін чужтіс и быд-  
т іс ,  сетіс  Сӧветскӧй власть налы мез (БЛыткин).
12. Кош кывйын артмӧма-сӧвмӧма зэв аслыссяма синтаксическӧй тэ
час -  морта кадакывйысь да сы водзын сулалысь сэтшӧм жӧ кыввужъя 
кывбердысь артмӧм сьӧктӧдӧм прӧстӧй глагольнӧй сказуемӧй. Сійӧ оз 
паныдасьлы ни роч кывйын, ни мукӧд рӧдвуж кывйын. Татшӧм сказуе
мӧйыс индӧ ёна мунысь действие вылӧ, ёна тӧдчӧдӧ действиеыслысь 
вежӧртассӧ. Кывбердыс век сулалӧ кадакыв водзас и некьщз оз веж
лась: Ме ко с-косьми помала маитчӧмӧйла (Г.Кшков). Чужӧмыс сылӧн 
гӧрд-гӧрдӧдӧма. Кӧдзыдысла чужӧмыс лӧз-лӧзӧдӧма . Сійӧ вӧлі кос- 
косьмӧма да мышкыртчыштӧма н а . . .  (Г.Иаков). Вӧвлӧмыс кос=косьмӧ- 
ма (И.Торопов).
13. Морта кадакыв сьӧктӧдӧм прӧстӧй глагольнӧй сказуемӧйсӧ вермӧ 
артмӧдны сы водзын сулалысь сэтшӧм жӧ кыввужъя эмакывкӧд. Када
кывйыс да эмакывйыс лоӧны синтаксис боксянь юксьытӧм тэчасӧн. Та
йӧ зэв жӧ аслыссяма синтаксическӧй тэчас коми кывйын: Ветлӧ оз пӧ 
вирыс? Олӧм_оланныд, да онӧ кужӧй ловъясӧ кулӧмсьыс торйӧ,.лы (Г. 
Елков). Эмакывйыс вермӧ босьтны асалан суффиксъяс: Тайӧ шогсӧ и 
шогаліс бара Васька База туй кузя восьлалігӧн (Г.Кшков). -  Вӧчан 
он кузь нортсӧ, сійӧс тэ меным висьтав, а сэсся ассьыд шогтӧ шог- 
ав, -  велӧдана дольыштіс Ревекка (Г.КШков). Мукӧд рӧдвуж кывйын

14. Коми кывйын паськыда паськалӧма морта кадакывйысь да сы водз
ын сулалысь сэтшӧм жӧ кыввужъя инфинитивысь артмӧм сьӧктӧдӧм 
прӧстӧй глагольнӧй сказуемӧй. Татшӧм сказуемӧйыс тӧдчӧдӧ дейст
виесӧ, оляӧн эм уступительнӧй вежӧртас. Морта форма кадакывлӧн 
да сэтшӧм жӧ кыввужъя инфинитизыслӧн йитӧдыс вермас лоны:
а) частицаястӧг да асалан суффиксъястӧг: думі^птны-думышт і с , но 
нинӧм эз шу (Я.Рочев). Уӧжавны-^ӧжав, а вот тюни дӧмӧм йылысь не
код оз думышт (Г.Фёдоров). Кӧойысьны-кӧскысьЗны. а вот делӧ.вылас 
нинӧм (Я.Изъюров)о ;
б) инфинитивыслӧн вермасны лоны асалан суффиксъяс: Велӧи,нысӧвелӧ
да тадзи, а сьӧлӧм вылын сэтшӧм гудыр (И.Торопов). -  Тэ. Федя, 
байтнытӧ байт, но эн вунӧд видзӧдчывны шатинъяс вылад (И.Торопов).
-  А т і ,  бабаяс, назейтчынытӧ_н§йептчӧй,но ассьыныд уда эн вунӧ
дӧй (Г.Фёдоров). ;
в) инфинитив да морта кадакыв костас вермас лоны пӧ частица. Сійӧ 
индӧ сы выяӧ, мый сёрнитысьыс юӧртан действие йывсьыс тӧдӧ кодлӧн
кӧ кывъясысь, петкӧдлӧ косвеннӧй сёрни: Ломтыны пӧ ломті с ,  а пыв
сян бӧрас абу и видзӧдлӧма, унмовсьӧма диван вылӧ (В.Безносиков). 
Сывны пӧ эз сыв, а код тӧдас, кытчӧ сійӧ лои (Я.Рочев).

Инфинитив да морта кадакыв костас вермас сулавны эськӧ части
ца. Сійӧ пыртӧ уступительнӧй рӧм: Кывлынытӧ эськӧ кывл ім , Яков 
дмитриевич! (Г.Фёдоров). Пывсьынытӧ эськӧ эг на пывсьы (В.Юхнин).

Сказуемӧйыслӧн кӧ соссяна вежӧртас, соссяна кадакывйыс сулалӧ 
морта формаа медшӧр кадакыв водзас: Бӧрддзыны эг бӧрддзы, но ой
ӧсті жӧ (Г.Юшков). -  Мудзны эг мудз. сӧмын ёнакодь пӧсялі, -  воча
видзис Геня (Я .Рочев). Сывны_эз_сыв, сотчьіны_эз_сотчы, код тӧдас, 
кӧні шландайтӧ (Я.Рочев).

Инфинитивсӧ да морта кадакывсӧ вермӧны торйӧдны (а) подлежа
щӧй, (б) содтана членъяс, (в) пыртана кывъяс. Но та вылӧ видзӧд
тӧг найӧ артмӧдӧны ӧтувъя сказуемӧй: (а) Повны ме ог пов, но век 
жӧ колӧ осторожнӧ, -  оправдайтчис Калина (Я.Рочев). Ыстыны некод 
оз ысты, но думышті ыстытӧгыс татысь мунны (Я.Рочев); (б) Шуны 
водзӧ нинӧм жӧ сэсся эг шу.. .  (Г.Юшков); (в) Мудзны, дерт, мудзи.
А митинг вылӧ локта (В.Юхнин).

Татшӧм сяма тэчасъясыс ёна зэв сӧвмӧмаӧсь роч кывйын, и сэні 
найӧс сідзжӧ видлалӧны кыдз сьӧктӧдӧм прӧстӧй глагольнӧй сказуе
мӧй (Лекант 1976; Валгина 1978; СРЯ 1984 да мукӧд). Вермас лоны, 
мый коми кывйын "инфинитив + морта кадакыв" тэчасыс артмис роч 
синтаксис тӧдчӧм улын.

15. Изобразительнӧй кадакывберд вермӧ жӧ сьӧктӧдны прӧстӧй гла
гольнӧй сказуемӧйсӧ. Сійӧ индӧ кадакывнас петкӧдлӧм действиесӧ 
вӧчанног вылас: . . .  пиньяссӧ да петіс (Г .Ш ков). Зо
нов локтіс ӧшинь дорӧ да Щ1гВ°сьтІс с ій ӧ с .. .  (Г у д о р о в ) .  Нико
дим дышпырысь гудыртіс юквасӧ да паньсӧ клоп-п^ктіс пызан вылас 
(В.Безносиков) .  Никодим шур-шар-ка Гас с а р а я с ... (В.Безносиков).
16. Коми кывлы зэв лӧсяланаӧн лоӧ морта формаа кадакывйысь да сы 
водзын сулалысь сэтшӧм жӧ кыввужъя деепричастиеысь артмӧм сьӧк
тӧдӧм прӧстӧй глагольнӧй сказуемӧй. Тайӧ зэв жӧ аслыссяма синтак
сическӧй тэчас. Сійӧ петкӧдлӧ ёна, вывті ыджыд вынӧн мунысь-вӧч- 
сьысь действие, деепричастиеыс ёна вынсьӧдӧ кадакывйыслысь вежӧр
тассӧ. Сійӧ пыр сулалӧ кадакыв водзас. Найӧ артмӧдӧны синтаксис 
боксянь торйӧдны позьтӧм ӧтувъялун: Лӧглуныс пуӧмӧн пуис сы пытш
кын (Г.Фёдоров). Пельпомыс сотчӧмӧн_сотчис сир биын моз (Г.Фёдо
ров). Сьӧлӧмсӧ сылысь йирӧмӧн йирис и ӧбида, и вежӧктӧм, и ас
сьыс вынтӧмлунсӧ чувствуйтӧм (Г.Фёдоров). Ыджыдсьыс ціжвда ме ли- 
гышмуні-лолнш ті. кылӧмӧн кылі, кыдзи ки и кок эбӧсӧн тыри (Г. 
Юшков). Кадыс тай Е0йтӧмӧн_рӧ,дтӧ. Совхозлӧн со гӧрсис-кӧззсис нин 
(В.Безносиков). Ме игнаси да керкаӧ пыри. Видзӧда д а, сувтсаӧсь 
энькалӧн синъясыс, Ӧытшкӧмӧн_бытшкисны (Г .Ш ков). Мамыс оз жӧ 
вӧлі лэдз сійӧс, но зон пышйӧмӧн пышйис ен дорысь (Г.Фёдоров).

Татшӧм тэчасыс эм уна рӧдвуж кывйын, артмӧдӧ финн-угор кывъяс
лысь аслыспӧлӧслунсӧ. Финн кывйын эм дзик жӧ татшӧм синтаксичес
кӧй тэчас, грамматикаясын сійӧс шуӧны "этимологическӧй фигураӧн" 
(Дубровина 1972:192). Морта формаа кадакывйысь да сэтшӧм жӧ кыв
вужъя деепричастиеысь артмӧм сказуемӧйыс паныдасьлӧ и венгр, мор- 
д о е з , мари кывъясын (Майтинская 1954:129; Коляденков 1959:87). 
Мордовскӧй да марийскӧй примеръяс: эрзян. литвязь ливтямс, м еті, 
лиезь лиемс "лэбӧмӧн лэбны", эрзян. и мони, солазь соламс "сылӧ
мӧн сывны"; марийск. кече пелтенак пелта "шондіыс пӧжӧмӧн пӧжӧ", 
таратенак таранта "копыртӧмӧн копыртӧ".

Роч кывйын татшӧм сказуемӧйнслы лӧсялӧ морта кадакывйысь да 
сэтшӧм жӧ кыввужъя кадакывбердысь артмӧм тэчас: поедом ест, рев
ин ревет. Сэні сійӧ сідзжӧ лоӧ ӧтувъя сьӧктӧдӧм прӧстӧй глаголь
нӧй сказуемӧйӧн, петкӧдлӧ ыджыд вынӧн, ёна мунысь действие.
17. Виччысьтӧм, друг вӧчсьысь действие вылӧ индӧ морта формаа 
босьтны кадакывйысь да медшӧр вежӧртассӧ нимтысь мӧд кадакывйысь 
артмӧм сказуемӧй: Сэсся босьтІ_дай_мун! сы дорысь, пыри уджавны 
заводӧ слесарӧн (В. Юхнин). А сэн . . .  босьтІсны_дай_ве2ИТІсны (г . 

Фёдоров).



18. Прӧстӧй глагольнӧй сказуемӧйыс лоӧ сьӧктӧдӧмаӧн, сійӧ кӧ 
артмӧма морта формаа кадакывйысь да вай, вайӧ частицаыс^ Татшӧм 
тэчасыс индӧ сы вылӧ, мый сернитысьыс корӧ вомъёртсӧ вӧчны ӧтувъя 
действие: -  Семӧ, вай_і-]шайтштам (В.Савин). Вай_петалам ывлаас 
(Г у д о р о в ) .  Вай чукӧртлам коммунистъясӧс да сёрнитыштам (^Ф ёдо
ров). Частицасӧ да кадакывсӧ вермӧны торгӧдны мукӧд частицаяс ля
бӧ содтана членъяс: Вай кӧ пуксям лучшӧ орччӧн (В.Савин). Вап 
сэсся шойччыштамӧ, челядь (Г у д о р о в ) .

Вай частица пыддиыс вермас лоны тшӧктана наклонение формаа 
локны кадакыв. Сійӧ сідзжӧ петкӧдӧ ӧтувъя действие вӧчны корӧм: 
Лок мунам татысь (Г.Фёдоров). Лок ветлам, тӧдкӧдач сыкӧд (Г.Фёдо
ров). Лок_мунам мекӧд, ӧні и мунам (Г.Фёдоров).

Сідзкӧ, ӧ н ія  коми кывйын зэв ёна вӧдитчӧны уна сикас сьӧктӧдӧм 
прӧстӧй глагольнӧй сказуемӧйӧн. Ставныс найӧ петкӧдӧны действие 
да качественнӧй гӧгӧрвоӧдӧны сійӧс, сетӧны действиеыслы содтӧд 
рӧмъяс, тӧдчӧдӧны действиеыслысь вынсӧ, ёнлунсӧ, дыр мунӧмсӧ, от
салӧны сёрнитысьыслы донъявны действиесӧ. Налӧн пыр эм модальнӧй 
да экспрессивнӧй вежӧртас. Татшӧм сказуеыӧііяссьыс позьӧ торйӧдны
(а) зэв важъясӧс, финн-угор кадсянь на воӧмаясӧс, кодъяс эмӧсь и 
ӧнія рӧдвуж кывъясын. Татшӧмъяснас лоӧны, шуам, изобразительнӧй 
да медшӧр кадакывъясысь артмӧм, морта кадакывйысь да сы водзын 
сулалысь сэтшӧм жӧ кыввужъя деепричастиеысь артмӧм сказуемӧйяс;
(б) роч кывйысь пырӧмаясӧс, тайӧ шуам, морта кадакывйысь да ин
финитивысь артмӧм тэчас.

Мӧд юкӧн

2. Составнӧй глагольнӧй сказуемӧй

Дрӧітӧй глагольнӧй сказуемӧйын кӧ лексическӧй да грамматичес
кӧй вежӧртасъяссӧ петкӧдлӧ ӧти кыв -  морта формаа кадакыв, то 
с о с т а в н ӧ й  г л а г о л ь н ӧ й  с к а з у е м б я с  та
йӧ кыв вежӧртассӧ петкӧдлӧм могысь колӧ кык кыв, сійӧ пыр артмӧ 
кык юкӧнысь: морта формаа отсасян кадакывйысь да сы дінӧ примы
кайтысь инфинитивысь либӧ деепричастиеысь.

Инфинитивыс либӧ деепричастиеыс петкӧдлӧны асшӧр действие, 
найӧ кутӧны составнӧй сказуемӧйыслысь медшӧр лексическӧй вежӧр-

тассӧ. Тайӧ кывсикасъясыс оз вермыны инлыны грамматическӧй вежӧр
тасъяс вылас, сы вӧсна найӧс петкӧдлӧм могысь колӧны отсасян 
кадакывъяс. Отсасян кадакывъяснолӧн мыйтакӧ нойӧ, вушйӧ веществен
нӧй вежӧртасыс, налӧн абу тыр лексическӧй вежӧртасыс, но тайӧ ка
дакывъясыс кутӧны сказуемӧйыс.”.ысь став грамматическӧй вежӧртассӧ -  
корт, лыд, кад, наклонение, модальность категорияяс. Отсасян ка
дакывъясыс юӧртӧны и действие вӧчысьыслӧн медшӧр действие дінас 
отношение йывсьыс. Отсасян кадакывйыс да инфинитивыс (деепричас
тиеыс) содтӧны ӧта-мӧдсӧ, артмӧдӧны синтаксис боксянь торйӧдны 
позьтӧм ӧтувъялун.

Инфинитивыс -  сказуемӧйлӧн медшӧр юкӧныс -  подлежащӧйыскӧд 
грамматическӧй}* оз йитчы. Сійӧс подлежащӧйыскӧд йитӧ отсасян 
юкӧныс -  морта кадакывйыс. Коми кывйын составнӧй глагольнӧй ска
зуемӧйлӧн отсасян юкӧныс подлежащӧйыскӧд координируйтӧ лыд да 
корт -тюрмаын. Отсасян кадакывйыс да инфинитивыс петкӧдлӧны ӧти и 
сійӧ ::-ӧ действие вӧчысьлысь (субъектлысь) действиесӧ: Рас бӧрысь 
нэриник кыдз пу ме аддзылі -  Кышӧдчӧ, нюмъялӧ тувсовъя лун кодь. 
Кӧс.“.ыгЛ вайны ме гортӧ -  Рос выйӧ нуӧма ёртӧй. (В.Лытгшк). Сэсся 
и коркӧ тай ыджыд вок Ӧнтип Москваӧ салдатын служитны муніс, За
раньӧс сетісны мӧд сиктса сайӧ. Тадзикӧн янсавны кутісны найӧ (В. 
Лыткин). Камаысь кыркӧтшсянь, кӧн джуджыд йир, Кыскыны мыкӧс моз 
кык пудъя сир, кӧралысь ки пӧвнас бертовтны сюр. Ошлысь кос кабыр
нас жугӧдны юр. Дзор коз пу нетшыштны вужнас Сы (Пера) кындзи не
код эз кужлы. Кӧсъя ме ньӧжйӧник висьтавны ӧні Тіянлы тайӧ ён ба
гатыр йывсьыс... (В.Лыткин). Кӧсъя ме сьыланкыв тэчны Асъя ыонді 
югӧрсьыс м ичаӧс... (В.Лыткин). По л іг т ы р  юасьлі Олӧмтӧ-вылӧмтӧ -  
Э?_лысьтлы_юавны Сьӧлӧмлысь кылӧмтӧ, Эг_лысьтлы_висьтавны тэд 
Сьӧлӧмлысь доймӧмсӧ ме (В.Лыткин). Став тайӧ вайӧдӧм сёрникузяас 
инфинитивыс петкӧдлӧм действиесӧ да морта формаа кадакывнас пет
кӧдлӧм действиесӧ вӧчӧ ӧти субъект, ӧти действие вӧчысь, инфини
тивыс да морта кадакывйыс лоӧны ӧтувъя сказуемӧйӧн, но отсасян ка
дакывйыс кӧ петкӧдлӧ ӧти действие вӧчысьлысь (субъектыслысь) дей
ствиесӧ, а инфинитивыс мӧд мортыслысь (объсктыслысь) действиесӧ, 
то найӧ оз артмӧдны ӧтувъя составнӧй сказуемӧй^, сёрникузяын ло
ӧны разнӧй членъясӧн. Морта формаа кадакывйыс ӧтнас петкӧдлӧ тыр 
лексическӧй и грамматическӧй вежӧртасъяссӧ, лоӧ асшӧр прӧстӧй гла
гольнӧй сказуемӧйӧн. Объектыслысь действиесӧ нимтысь инфинитивыс 
лоӧ объектнӧйӧн, сёрникузяын сіііӧ босьтӧ дополнениелысь синтакси
ческӧй, функциясӧ: Пажын бӧрын батьыс сувтіс зорӧд места аски кеж-

лӧ лӧсьӧдны, а микулайлы яндіс* водзӧ і-т: килы (Г.іііаков). Лэччисны 
ва дорӧ, да Виринея ачыс пуксис сынны, а Ардальонлы тшӧктіс бӧж
авны (Гранков). Пармасьыс немтор повны. Суас кӧ, шуам, тэнӧ_ 
вой, ён коз да ниа_пу л^засн ы  ас улас ^зьны, лэчыд тӧлысь да 
зэрысь наИӦ видзасны (Л.Коданев). Воіі зив юыс олӧ ассьыс олӧм, 
Сӧстӧм васӧ йӧзлы юны вӧзйӧ (В.Власов). Прошкалы мачекаыс рытсянь
ыс на тшӧктіс асывнас вӧв корсьны (Я.Рочев). Сьӧлӧм йӧктӧ, Кадыс 
тшӧктӧ Кыпыдджыка Сьывны (В.Савин). Арыс мыйкӧ дыра чӧв ол іс . Вӧ
л і  шань да мича. С ет іс .кад йӧзлы идравны муяс вылысь став урожай, 
лэдзас чукӧртны тшак да вотӧсъяс. Петкӧдліс ассьыс мичлунсӧ вӧр- 
ва радейтысьяслы (И.Коданев). Кутшӧм яра сьӧлӧм йӧктӧ. Вирӧй вор
сӧ, овны тшӧктӧ! (В.Лыткин). Тайӧ сёрникузяясас морта формаа ка
дакывнас петкӧдлӧм действиесӧ да инфанитианас нимтӧм действиесӧ 
вӧчӧ разнӧй грамматическӧй морт-субъект да объект, инфинитявыслӧн 
да кадакывйыслӧн действие вӧчысьясыс оз лӧсявны. Татшӧм тэчасъяс- 
ыс оз артмӧдны синтаксическӧй ӧтувъялунсӧ. Сідзкӧ, колӧ тӧд вылын 
кутны, мый морта кадакывйыскӧд составнӧй глагольнӧй сказуемӧйсӧ 
артмӧдӧ сӧмын субъектнӧй инфинитив.

Соотнесенность грамматическӧй закон серти о т с а с я н  к а 
д а к ы в н а с  вермасны лоны сӧмын торъя вежӧртаса вудатӧм (не
переходнӧй) кадакывъяс (дубровина 1975: 90-100). Татшӧмъяснас ло
ӧны базиснӧй да модальнӧй кадакывъяс. Медводдзаясыс юӧртӧны дей
ствие мунӧмлӧн торъя юкӧнъяс йывсьыс (заводитчӧм либӧ помасьӧм 
йывсьыс), а модальнӧйясыс петкӧдлӧны, мый действие вӧчысьыс ин
финитивыс нимтӧм действиесӧ вӧчнысӧ кужӧ-сз куж, кӧсйӧ-оз кӧс
йы, нёрмӧ-оз вермы да с .в . Абу тыр лексическӧй вежӧртаса морта 
кадакывъяс бердас колӧ сувтӧдны тыр лексическӧй вежӧртаса инфи
нитив, сійӧ индӧ колана действие вылас. Коми кивиын позьӧ торйӧд
ны кык синао инфинитив: Н-ӧвӧй да М-ӧвӧй.

2 .1 . Н-ӧвӧй инфинитивысь да отсасян кадакывйысь 
артмӧм составнӧй глагольнӧй сказуемӧй

II
Ӧнія коми кывйын зэв тшӧкыда вӧдитчӧны Н-ӧвӧй инфинитивысь 

да отсасян кадакывйысь артмӧм составнӧй глагольнӧй сказуемӧйӧн. 
Н-ӧвӧйнас лоӧ -ны(-ыны) суффикса инфинитив: мунны, локны, уджав
ны, велӧдчыны, узьны, сьывны, дзордзавны, сёйны,., юны да с .в .

Татшӧм инфинитивсӧ традиционнӧя торйӧдӧны да видлалӧны койи 
грамматикаясын.

2 .1 .1 . Фазиснӧй отсасян кадакывъяс составнӧй глагольнӧй 
сказуемӧйӧн

Збыльвывса олӧмао вӧчсьысь быд действиелӧн вермасны лоны 
торъя юкӧнъяс, оійӧ кутшӧмкӧ кадӧ вермӧ заводитчыны, помасьны. 
Составнӧй глагольнӧй оказуемӧйын тыдовтчӧны тайӧ вежӧртасъясыс, 
на вылӧ индӧны отоаоян кадакывъясыс. Та серти отсасян кадакывъяс
сӧ созьӧ торйӧдны кык сикас вылӧ: действие заводитчӧм вылас ин- 
дыоьяс да действие помасьӧм йывсьыс юӧртысьяс.

Субъектнӧй инфиннтивнао петкӧдлӧм действие заводитчӧм йывсьыс 
висьталӧны татшӧм отоаоян кадакывъяс: заводитны, кутны, кутчысь
ны, босьтчыны, босьтсьыны, пондыны, мӧдны. Тайӧ медся тшӧкыда па
ныдасьлысь кадакывъяс, найӧ вермӧны йитчыны быд сикас лексическӧй 
вежӧртаса инфинитивъяокӧд. Налӧн абу некутшӧм лексическӧй вежӧр
тас. Стилистика боксянь тайӧ нейтральнӧй кадакывъяс, наӧн паськы
да вӧдитчӧны художествоа и научнӧй да публицистическӧй гижӧдъяс
ын, а оідзжӧ л йӧзкост сёрниын. Лыддьӧдлӧм отсасян кадакывъясыс 
зэв дзескыда йитчӧны инфинитивыс^, артмӧдӧны сыкӧд вежӧртас сер
тиыс, синтаксис бокояньыо ӧтувъялун, оказуемӧйыслыоь вежӧртассӧ 
воштытӧг найӧӧ оз позь торйӧдны ӧта-мӧдсьыс: Мӧд лун бара, мыйӧн 
шонді Муртса петао асывводз. Пышкай бара сьывны пондас. . .  (В.Чио- 
талев). Мукӧд понъяо сюв-сяв чепӧсйисны Демит дінысь и ылісянь 
пондісны увтны (П.доронин). Ой, олӧм, олӧм! Тэноьцд донтӧ Ме лап
та лунысь лунӧ. Ми тэкӧд видчыны ог пондӧ. Тэ кольччы, а ме му
н а ...  (И.Куратов). Асывнас, оэтӧра чайӧн чӧсмасьыштӧм бӧрын деда- 
внука бара пукоионы пыжӧ да водзӧ на пондісны катны Льӧм юӧд (И. 
Торопов). Сэсся лаз нопйӧ ме урӧо Тубыртӧмӧн оюйи. Асьным понкӧд 
воізӧ мӧді ц Мӧдлаысь короьны туйсӧ (В.Чисталев). Тувсовъя турӧбъ- 
яо мӧдісны нюжавны (В.Юхнин). Микол унйывсьыс нёдзмовтчио вольпась 
вылын, син восьтлытӧг бергӧдчис мӧдар бок вылао и нӧшта чӧскыда 
мӧаІо_сывдны аоъя унаӧ (П.Доронин). Локи ли аскомысь шонді Мича 
зэв, югыд зэв петао. Кыр йылын паськыда, оьӧлӧмоянь Сьывны сэк

кутасны нывъяс (В.Лыткин). А шонді пыр вылӧджык кыпӧдчӧ, ёнджыка

29



пӧжӧ. Берег дор лыа ЗДВодитӧ_веравны югда гыяоӧн (И.Торопов). 
Визяорда казяліс мортӧс да дзебсьӧм пыдди кут іс  видзӧдны геолог 
вылӧ (И.Коданев). Кутчысис гижны (И.Куратов) коми грамматика (Г. 
Фёдоров). Мужикъяс кодсюрӧ босьтчылісны вензьыны (Я.Рочев).

Кутшӧмсюрӧ отсасян кадакыв вермӧ йитчыны сӧмын торъя лексичес
кӧй вежӧртаса кадакывкӧд. Найӧ оз сӧмын петкӧдлыны действиеыслысь 
заводитчӧмсӧ, но и сетӧны сказуемӧйысь содтӧд рӧмъяс. Шуам, вӧр
зьыны. вӧрзьӧдчыны, уськӧдчыны, чепӧсйыны, мӧдӧдчыны, воськовтны, 
ӧдӧбтыны отоаоян кадакывъяс заводитны вежӧртасын медсясӧ паны
дасьлӧны мунӧм-ветлӧм петкӧдлысь инфинитивкӧд (мунны, котӧртны, 
кайны, лэччыны, петны, пырны да с .в .) :  Здук-мӧд коли. Кутід  кывны 
Вӧр пасьтаыс увгӧм. Одйӧ чепӧсйи ме мунны Веськыд туйӧд, вомӧн 
(В.Чисталев). Пармаысь, пытшкӧссьыс, морӧссьыс, сьӧлӧмсьыс Шлывгы
ны» визувтны сьыланкыв мӧдӧдчис (В.Лыткин). Луннас Геня потшсис 
Пашка Петырлы. Гортӧ мӧдӧдчис пажин бӧрын (Я.Рочев). . . .  мукӧдъяс 
вӧрз^ӧдчионы мунны водзлань (Г.Фёдоров). Сідзи варовитігтырйи на
йӧ ньӧжйӧникӧн мӧдӧдчисны восьлавны нӧрыо б о к т і...  (Г.Фёдоров). 
Лыоан ачыо гажаджыка мӧдӧдчид котӧртны (Г.Фёдоров).

Уськӧдчыны, вӧрзьӧдчыны отсасян кадакывъяс ӧтувъя сказуемӧйсӧ 
корсюрӧ вермасны артмӧдны мукӧд сикао вежӧртаса инфинитивкӧд:
. . .  вӧлисти вӧрзисны рыбны кыз йиа нюръяо.. .  (И.Торопов). Сывны 
нин вӧрзьӧма лым... (В.Чисталев). Веоиг, вӧралан пон моз, гӧгӧр
воӧ сылысь видзӧдлассӧ да сылӧн куш видзӧдлӧмсьыс уськӧдчӧ вӧчны 
тшӧктӧмасӧ (И.Торопов).

Уськӧдчыны, чепӧсйӧй отоаоян кадакывъясыс индӧны сы вылӧ, мый 
инфинитивнас петкӧдлӧм действиесӧ заводитӧны вӧчны зэв ӧдйӧ. Дей
ствие вӧчысьнас вермао лоны сӧмын одушевленнӧй предмет. Тайӧ ка
дакывъясыс медся тшӧкыда овлӧны котӧртны инфинитивкӧд: Сэсоя ме 
чепӧойи_котӧртны (И.Торопов). . . .  іоькӧдчи_котӧртны нӧрыс пӧкат 
паныд, чомланьӧ (Г.Фёдоров). Став йывоьыо вунӧдӧмӧн Гаврил уоь-  
5§аЗё2_522§2!ЕММ обшежитиелань.. .  (И.Торопов). Татшӧм тэчаоъяоыо- 
лӧн эм торъя стилистическӧй рӧм.

Эмоционально-экспрессивнӧй рӧм лӧоялӧ и горзыны, босьтны, дів
зыны отсасян кадакывъясысь да на дінӧ примыкайтысь сьывны инфини
тивысь артмӧм ооотавнӧй оказуемӧйлы: Михаил Петрович го{>ӧдІо_сьщ)- 
ны (Я.Рочев). . . .  уна гӧлӧсӧн 2авӧотІоны_оььшны "Многая лета" (Я. 
Рочев). Босьтіс оьывны Тарас -  отсалӧны хорӧн (И.Вавилин).

Гижнй, лыддьысьны субъектнӧй инфинитивъяо вермӧны примыкайтны 
зунясьны отсасян кадакыв дінӧ, сійӧ сідзжӧ индӧ действие заводит
чӧм вылас. Татшӧмсяма тэчасыслы бара жӧ лӧоялӧ экспреосивнӧй рӧм. 
Отсасян кадакывйыс юӧртӧ инфинитивао нимтӧм действие мунанног ви

лао: . . .  бара оэооя гижны зунясис, быттьӧ тырӧма нин уджнао (Г. 
ішков).

Кутчысьны отсасян кадакыв составнӧй глагольнӧй сказуемӧйсӧ 
артмӧдӧ уджалӧм петкӧдлысь инфинитивкӧд: Сійӧ куі2ёсис_хажавны 
исполкомса юралысь пыдди (Г.Фёдоров). . . .  кутчысис идрасьны да 
пач ломтыны (Г.Фёдоров).

Инфинитивӧн петкӧдлӧм действие заводитчӧм вылас индӧны и та
тшӧм отсасян кадакывъяс: пондӧдчыны, нюжӧдны, ызнитны, пырны да 
с .в . ,  шуам: Важ коми гижӧд кадӧ нин . . .  пондОдчӧма артмыны объект
нӧй (С-ӧвӧй) да безобъектнӧй спряжение (С-ӧвӧйтӧм)(В.Лыткин).
Егор плавнӧя нюжӧдіс  ворсны и сьывны (Я.Рочев). . . .  отав классӧн 
ызӧбтім бӧрдны (Н.Куратова). Пасибӧ ученӧйлы -  эз пыр вензьыны 
(П.Шахов).

Коми сёрнисикасъясын действие заводитчӧмсӧ вермӧны петкӧдлыны 
и мукӧд отсасян кадакывъяс, шуам, шӧр сыктыв сёрниын -  занимайт
чыны кадакыв, изьватас сёрниын -  кучыны да вошйыны: Толькӧ на за- 
шшайтчӧма петны вареннеыо (СЭД). Туруныс туктыны вошйема. Ку- 
чионы рӧбитны. Вошйыны кадакывбердсӧ коми гижысьяс корсюрӧ пыр
тӧны и художествоа гижӧдъясас: Гӧтырыс бӧрдны вошъяо (П.Шахов). 
Инфинитивсӧ петкӧдлӧм действие помасьӧм вылас индӧны дугдыны, 
дугдывлыны, эштӧдны отсасян кадакывъяс. Найӧ воштӧмаӧсь асоьыныо 
лексическӧй вежӧртассӧ, кутӧны сӧмын действие помасьӧм вежӧртас, 
инфинитивтӧгыо оэ паныдасьлыны. На дінӧ вермӧ йитчыны быд оикао 
лексическӧй вежӧртаса инфинитив: Микол пырӧм бӧрын керка пытшкын 
ставыо дугдісны сёрнитны, быттьӧ сійӧ найӧс мыйыськӧ торкис (П. 
Доронин). Гриш дугді о сьывны да, юрсӧ лэптӧмӧн, пондіс кывзысьны 
шуштӧм шыяоӧ (П.Доронин). Виӧ вомӧ пыртӧдз Микол друг дугдіо пе
лысасьны и баддьӧ кутчысьӧмӧн сувтӧдіс пыжсӧ (П.Доронин). Ки-кок
ыс дугдісны тіравны (Я.Рочев). Колхозса председатель сы вӧсна 
бригаднӧй собрание вылӧ дугдіс  волывлыны (П.Шахов). Нывбаба эштӧ
д іс  джодж чышкыны.

Дугдыны отсасян кадакыв вермас лоны ловъя (одушевленнӧй) и 
ловтӧм (неодушевленнӧй) субъектъяс дінын: Нывъяс дугдісны йӧкты- 
ны ... (В.Савин). Лым дугді с усьны (Г.Фёдоров).

Помавны отсасян кадакыв оідзжӧ индӧ действие вӧчны помалӧм вы
лӧ. Тайӧ отсаоян кадакыв дорас вермӧны йитчыны уна сикао вежӧрта
са инфинитив, но оз вермы лоны сы дінын мунӧм-ветлӧдлӧм петкӧд
лысь кадакыв. Паныдасьлӧ сӧмын йӧзӧн вӧчан действие помасьӧм

петкӧдлӧм могысь: Федя помал іс лыддьыны письмӧ. Измӧм сьӧлӧма пӧ
рысь мам бӧрдіс (Я.Рочев). Ким помалІс_лщдььшысӧ, и шы ни тӧв 
л о л і.. .  (И.Торопов). Дядьӧ помліс куритчыны (Я.Рочев). Сійӧн оз 
вӧдитчыны весиг ловъя лолӧн вӧчан действие помасьӧм петкӧдлӧм мо
гысь.

Примыкайтысь инфинитивӧн петкӧдлӧм действие вӧчӧм пом вилаӧ 
индӧны и эновтны, лӧньны. ланьтны, ӧвсьыны, кӧдзавны кадакывъяс. 
Налӧн мыйтакӧ бырӧ, вушйӧ либӧ вежласьӧ лексическӧй вежӧртасыс. 
Торъя контекстын босьтӧны отсасян кадакывлысь синтаксическӧй 
функциясӧ: Коркӧ вой шӧр бӧрын лӧнисны лявгыны понъяс (Я.Рочев). 
Эновт келавнытй (Г.Фёдоров). Гудӧкасьнысӧ веоиг Кальӧ Коля кӧдза
л іс , дышиника и вороліо гӧрд пельӧсын, ёна корӧм вылысь ^Г.Шков). 
Овсьыны кадакыв паныдасьлӧ тшӧктана наклонение формаын: Овсьы 
дзуртньд! . .  (В.Безносиков). -  Овсьы броткыныд. -  ӧлӧдіо Степан 
(В.Безносиков). Татшӧм отсасян кадакывъя сказуемӧйыслӧн тыдовтчӧ 
экспрессивнӧй рӧм. Изьватас сёрниын тшӧкыда вӧдитчӧны рочысь пырӧм 
койтыштны кадакывйӧн: контшиті паськӧм мыськыны.

Сідзкӧ, отсасян кадакывъяс вермӧны индыны действие заводитчӧм 
либӧ помасьӧм вылао. Ӧнія коми кывйын действие заводитчӧм петкӧд
лысь кадакывйыс унджык, стиль боксянь нейтральнӧйяо кындзи тайӧ 
вежӧртасас тшӧкыда паныдасьлӧны и изобразительнӧй да экспрессив
нӧй рӧма кадакывъяс.

2 .1 .2 . Модальнӧй отсасян кадакывъя составнӧй глагольнӧй 
сказуемӧй

Быд сёрникузяын эм торъя модальнӧй вежӧртас, быд пӧрйӧ сэні 
тыдовтчӧ висьталӧмыолӧн збыльтор дінас отношениеыс да сёрнитысь
ыслӧн висьталантор дінас отношениеыс. Тайӧ вежӧртассӧ петкӧдлӧны 
грамматическӧя либӧ лексическӧя. Модальность петкӧдлӧмын медтӧд
чананас лоӧ модальнӧй отсасян кадакывйысь да инфинитив формаа мед
шӧр кадакывйысь артмӧм ооотавнӧй глагольнӧй сказуемӧй. Инфинитив
ыс кутӧ оказуемӧйыолыоь медшӧр лексическӧй вежӧртассӧ, юӧртӧ 
субъектыслӧн действие йывоьыо, а модальнӧй рӧма отсасян кадакыв
йыс донъялӧ инфинитивсӧ нимтӧм действиесӧ, петкӧдлӧ субъектыс
лысь збыльтор дінас да аслас действие дінас отношениесӧ. Отсасян

кадакывйыс индӧ сказуеыӧйыслӧн став грамматическӧй вежӧртас вы
лас. Сійӧ координируйтчӧ подлежащӧйыскӧд лад да морт формаын. Мо
дальнӧй вежӧртаса кадакывйыс да инфинитивыс дзескыда йитчӧны ӧта- 
мӧдыокӧд, петкӧдлӧны ӧти и оійӧ жӧ субъектӧн вӧчан ӧтувъя действие, 
артмӧдӧны торйӧдны позьтӧм синтаксическӧй ӧтувъялун. Модальнӧй 
кадакывйысь да инфинитивысь артмӧм сказуемӧй век петкӧдлӧ оз 
збыльвывса (реальнӧй) действие, а кӧсъяна, чайтана, лоны вермана 
да с .в .

Коми кывйын модальнӧй вежӧртаса кадакывйыс уна, ёна унджык фа- 
зиснӧйяо серти. Художествоа, публицистика да мукӧд гижӧдъясысь 
позьӧ аддзыны 60 гӧгӧр модальнӧй отсасян кадакыв. Вежӧртас серти
ыс найӧс позьӧ торйӧдны некымын сикао вылӧ.

Модальнӧй кывъяӧ петкӧдлӧны, мый инфинитивас нимтӧм действиесӧ 
кутшӧмкӧ условиеяс, обстоятельствояс дырйи, кутшӧмкӧ помкаяо вӧо- 
на субъектыс вӧчнысӧ вермӧ либӧ оз вермы, кужӧ либӧ оз куж. 
Действиесӧ вӧчны вермӧмыс, кужӧмыс йитчӧма и субъектыслӧн качест
вояс некӧд. Татшӧм вежӧртасаяснас лоӧны вермыны, каясны, сяммыны, 
эштылӧ, вевъявны, чуймыны (гӧгӧрвоны вежӧртасын), тӧдны, удитны, 
велӧдчыны, гӧгӧрвоны, путьмыны да с .в . кадакывъяс: Тэ сӧмын ӧт
чыд Ылӧдлыны кужин. И ыджыд эскытӧмлун менам чужис (А.Мишарина). 
Кужан йӧктыны -  куж и уджавны (шусьӧг). Нылыо зэв тэрыба ӧктіо 
роч кывъяӧ, но тӧдчио, мый комиӧн кужӧ жӧ сёрнитны (П.доронин).
Оні сэооя т і верманныд мунны (В.Савин). Игор нинӧм эз сяммы шуны 
(Я.Рочев). Кодзувкотъясыд тай . . .  кужӧны бӧрйыны аслыныс местасӧ 
(И.Торопов). Сэки Поля доймис индӧдъяс сетавны Петралы. . . .  эз 
путьмы корны гӧстьяоӧо чомйӧ (Я.Рочев). Талунӧдз, куш муӧдз, эз 
вевъяв Самарин ветлыны Горвадінӧ (Г.ІШіков). Кузь вой чӧжӧн кы
мӧръяс удитӧмаӧсь кыпӧдчыны вывлань (В.Юхнин). Сідз и Геня эз 
удит талун нимкодясьыштны ни тувсов шондінас, ни гажа ягъясадо, 
ни ӧдйӧ мунӧмнас (Н.Куратова). Коркӧ оо роч букварь куті ао киам -  
Лыддьысьны велӧдчи сартаса биӧн (Б.Дытсшн).

Модальнӧй отсасян кадакывъяслӧн вбрмао лоны волеизъявление ве
жӧртас. Кӧсйыны, мӧвпавны, окотитны, петитчыны, закотитны када
кывъяс юӧртӧны, мый субъектыс кӧсйӧ либӧ оз кӧсйы вӧчны инфини
тивсӧ петкӧдлӧм действиесӧ: Кӧсъя ме сьыланкыв тэчны. Медым эсь
кӧ жугыльӧс гажӧдас, Медым эськӧ сир шогӧс пальӧдас, Медым сьӧ
лӧм шӧрӧдзыс пыралао -  Сӧдзӧдас, сысъялас Гудыртчӧм сьӧлӧмсӧ. Сэ
тшӧмӧс кӧсъя ме сетны. Кӧсъя ме сьыланкыв тэчны Гӧгӧр мыськӧм 
керкаысь кыпыдӧс, Пӧжан лунся гым шыысь гораӧс. Сьӧдлӧз кымӧр тӧв 
нырысь вынаӧс. Вой тӧлысь лэчыдӧс, Биа из чорыдӧс Кӧсъя ме оьы-

ланкыв тэчны (В е т к и н ). Но Сандра эз_кӧсйы эновтны асоьыо кер
каӧй (Г.Федоров). Накӧд тшӧтш окотитІс_мунны и Домна Каликова 
(В.Савин). Микол эоькӧ и ачыс зэв петитчис Еленакӧд аддзӧдчыв
ны ... (П.Доронин). Тэнад Ӧндрейыд ачыс окотитіс мунны экспедици
якӧд (В.Юхнин). Сёрнисикасъясын эмӧсь волеизъявление петкӧдлысь 
аслыссяма отсасян кадакывъяс: келькьялны, вркьялны (луза-летка 
сёрнисикасын), радейтны (Эжва горув сёрниын), вордны, мӧдны (изь
ватас сёрниын), шуам: Терка радейтӧ (кӧойӧ) стрӧитны (НЕЙ). Ме 
мӧда (кӧоъя) сёйны (Щ ).

Шуны, йимыштны, думайтны, решитны, решитчыны отсасян кадакывъ
яс тӧдчӧдӧны, мый субъектыс шуӧма, решитчӧма вӧчны инфинитивсӧ 
нимтӧм действиесӧ: Степан да Ваоя туйӧны виччысьлыны тайӧ пароход
с ӧ . . .  (Я.Рочев). Та вӧона ме и думышті  мунны Кардорӧ (Г.Фёдоров). 
Детинка решитчис шойччыштны (Я.Рочев). Кытшлалісны найӧ Дінъёль 
пӧлӧн матӧ чао джын и некутшӧм утка эз аддзывны, но век жӧ реши
тісны мир туй поо дорӧдз нӧшта на кайлыны (П.доронин). думышті чу
кӧртны сьыланкывъяс, мый гижӧмаӧсь коми поэтъяс (Г.Фёдоров). Ош 
эз на и думайт мунны, лажыньтчис-лэдзчысио кынӧм вилаӧ да бара 
пондіо чӧсмасьны (Г.Юиков).

Отсасян кадакывъяс вермӧны петкӧдлыны, мый действиесӧ вӧчӧм 
могыоь субъектыслы колӧ дасьтысьны, зільны колӧ пуктыны выиъяо. 
Татшӧм вежӧртассӧ кутӧны дасьтысьны, зільны, тэрмасьны, вӧзйысь
ны, видлыны, видзӧдны, видзӧдчыны, кыйӧдчыны, пырӧдчыны. ТЭРМЫШ- 
оьыны, выныштчыны, оёрмынр. артавны, мӧдӧдчыны, лӧсьӧдчыны, а 
сідзжӧ рочысь пырӧм чайтны, добивайтчыны, старайтчыны, надейтчы
ны кадакывъяс: Найӧ . . .  дасьтысисны наступайтны водзӧ, мездыны 
Сыктывкар (Г.Фёдоров). . . .  быдӧн очмисны да оюоьмӧдчионы кывзыны 
(Г.Фёдоров). Часлы, видлам вуграсьны (В.Безносиков). Марья зілио 
корсьны и шуны Миколлы мелі кыв (П.Доронин). Ме зіля не видзӧдны 
сэтчӧ (И.Торопов). Валентина Ивановна эз тэрмась мунны волӧотьыоь 
(Г.Фёдоров). Дуня мӧдӧдчис мунны (Я.Рочев). . . .  аосьым шогъясӧс 
гижны старайтча (В.Лыткин). . . .  чайтісны сэтыоь аддзыны кокни, 
пӧтӧс олӧм (Г.Фёдоров). Микол берег пӧлӧныс котӧртӧмӧн надейтчис 
пышйысьӧс руӧдны куръя вомао (П.доронин).

Рочыоь пырӧм сӧгласитчыны, ӧткажитчыны кадакывъяс индӧны сы 
вылӧ, мый кутшӧмкӧ уоловиеяо дырйи, торъя обстановкаын оубъектыо 
инфинитивас нимтӧм действиесӧ сӧглашайтчӧ либӧ оз оӧглашайтчы 
вӧчнысӧ. Тайӧ тэчасыс артмӧма роч синтаксис тӧдчӧм улын: Артеев 
сӧгласитчис мунны Невольский пыдди Сӧветъяслӧн чрезвычайнӧй уезд
нӧй оъезд вылӧ (Я.Рочев). . . .  сӧгласитчасны уджавны ичӧтджык дон

вылӧ (В.Юхнин). А вот отеч Саватий дзикӧдз ӧткахитчис_оьылӧдны 
"предательӧс" (Я .Рочев). Филипп ӧткажитчио_ветлыны си к тӧ ... (В. 
Юхнин).

Модальнӧй кадакывъяс вермӧны петкӧдлыны субъективно-эмоцаональ- 
нӧй донъялӧй, пытшкӧсса переживаниеяс. Инфинитивкӧд йитӧдын найӧ 
тӧдчӧдӧны, радейтӧ-ӧ, лысьтӧ-ӧ субъектыс действиесӧ вӧчны, гӧгӧр
воӧдӧны, мый кутшӧмкӧ помкаяс вӧсна либӧ аслао кутшӧмкӧ качество
яс вӧона субъектыс полӧ, яндысьӧ действиесӧ вӧчны. Татшӧмъяснас 
лоӧны радейтны, дышмыны, лысьтны, повны, яндысьны, вежавидзны, 
дӧзмыны, мудзны, рочысь пырӧм смелмӧдчыны, любитны отоаоян када
кывъяс: Никодим радейтӧ шмонитныд.. .  (В.Безносиков). Уткин бӧръя 
кадӧ поліс волывлыны теотьыо ор дӧ ... (Г .Фёдоров). Видзӧд, гортао 
00 оз лысьт пырны (И.Торопов). А код сэтшӧм Сабантуйыс -  яндыси 
юавнысӧ (И.Торопов). Калина дӧзмис ӧти местаын пукавнысӧ (Я.Рочев).

Велавны, ышмыны (велавны вежӧртасын), рочысь пырӧм привыкнитны 
модальнӧй отсасян кадакывъяс петкӧдлӧны, мый инфинитивас нимтӧм 
действиесӧ субъектыс вӧчӧ оз нин ӧтчыд, а некымынысь, унаыоь, и 
сійӧ велалӧма нин вӧчны тайӧ действиесӧ: Сійӧ велалӧма нин весь
кӧдлыны йӧзӧн, сетавны налы колана индӧдъяс (И.Торопов). Метӧг 
найӧ абу велалӧмаӧсь унмовсьны (Г.Фёдоров).

Мӧвпалӧм петкӧдлысь модальнӧй кадакывъясӧн лоӧны мӧвпавны, тӧж^ 
аысьны, рочысь пырӧм чайтны, ӧкайтны да надейтчыны: Эг_чайтлы 
рӧднӧй сиктын землякъяскӧд паныдасьны т а д з и ...  (Я .Рочев). Мишалӧн 
гӧтырыс ремонт жӧ мӧвпыштӧма вӧчны. . .  (Г.Юиков). Микол берег пӧлӧ
ныс котӧртӧмӧн надейтчис пышйысьӧс суӧдны куръя вомао (П.доронин). 
Денио Павлович эз и думайт ланьтны (Я.Рочев). Проня некыдзи эз 
думайт аддзыны татысь Домналысь мамсӧ (Г.Фёдоров).

2 .1 .3 . Мунӧм-ветлӧм петкӧдлысь кадакывйысь да инфинитивысь 
артмӧм составнӧй глагольнӧй сказуемӧй

Составнӧй глагольнӧй сказуемӧйыс вермӧ артмыны мунӧм-ветлӧм 
петкӧдлысь кадакывйысь да сы дінӧ примыкайтысь инфинитивысь. Та
тшӧм сказуемӧйыс петкӧдлӧ действие, кодӧо субъектыс заводитӧ вӧч
ны. Мунӧм-ветлӧм петкӧдлысь кадакывйыслӧн чинӧ, вушйӧ лексическӧй 
вежӧртасыс, оказуемӧйыолысь медшӧр вежӧртассӧ кутӧ инфинитивыс. 
Инфинитивтӧгыс морта кадакывйыс оз вермы тырвыйӧ петкӧдлыны оказу-

емйиыслысь вежӧртассӧ. Инфинитивыс да кадакывйыс топыда йитчӧны, 
петкӧдлӧны ӧтувъя действие, артмӧ;:,ӧны синтаксическӧй ӧтувъялун.
Но индӧм вежӧртаса кадакылыо да инфинитивыс оз пыр артмӧдны ӧтувъя 
оказуемӧйсӧ. Татшӧм тэчасъясао инфинитивыс вермӧ петкӧдлыны дей
ствиеыслысь могсӧ, а кадакывйыс -  действиесӧ, сэки мунӧм-ветлӧм 
петкӧдлысь кадакывйыс лоӧ асшӧр прӧстӧй глагольнӧй сказуемӧйӧн, а 
инфинитивыс -  мога обстоятельствоӧн. Тайӧс колӧ тӧд вылын кутны 
сёрникузяяс видлалігӧн. Примыкайтысь инфинитивнӧй ӧтувъя сказу
ем ӧй^ артмӧдӧны пырны (медӧн тшӧкыда), петны, пуксьыны, уськӧдчы
ны да мукӧд кадакыв: Антонина пцрис_вӧлӧдчыны.. .  (Г.Федоров). Пыри 
уджавны вӧр пилитан заводӧ (Г.Фёдоров). Кӧсйӧ кӧ гӧтрасьны, мед 
попавны пырӧ (Г.Фёдоров). Унаӧн петасны ытшкыны (И.Шахов). Сӧмын 
оы бӧрын ме пукси ужнайтны (И.Торопов). Сыркмуні-бӧрдцзио ныв, но 
пыр жӧ тупкис вомсӧ носӧвикӧн да 2ськӧдчис_котӦ2Тны (Г.Фёдоров).

Мунӧм-ветлӧм петкӧдлысь кадакывйысь да Ш инфинитивысь артмӧм 
сказуемӧйыс эм и финн кывйын, сэні татшӧм тэчассӧ сідзжӧ видлалӧны 
кыдз составнӧй глагольнӧй сказуемӧй (Дубровина, 1977:50). Мунӧм- 
ветлӧм петкӧдлысь кадакывъяснас отсасян кадакывъяс пыддиыс вӧдит
чӧны и мукӧд рӧдвуж да абу рӧдвуж кывйын (Воеводина 1985:25).

2 .2 . М-ӧвӧй инфинитивысь да отсасян кадакывйысь 
артмӧм составнӧй глагольнӧй сказуемӧй

Коми кывйын составнӧй глагольнӧй сказуемӧйсӧ отсасян кадакыв
йыскӧд вермӧ артмӧдны и сідз шусяна М-ӧвӧй инфинитив. Кадакывлӧн 
тайӧ нима формаыс пырджык петкӧдлӧ предметлысь либӧ ловъя ловлысь 
признаксӧ: Велӧдчӧм йӧз шуӧны: некутшӧм ен ни чӧрт абу (Г.Фёдоров). 
Садьмӧм Басин кылӧма Салдат Иванлысь тадзи шуӧмсӧ... (И.Торопов). 
Коми лингвистикаын татшӧм кывъяссӧ видлалӧны кыдз причастие. Но 
коми кывйын эм кадакывйысь артмӧм уна нима форма, кодъяслы сідзжӧ 
лӧоялӧ М-ӧвӧй юкӧныс, кыдзи и причастиелы, но сійӧ петкӧдлӧ актив
нӧй действие, процесс, а оз предметлысь признак: -  Федя, кылан Фе
дя, тэ нӧ сэсоя дзикӧдз дугдін велӧдчӧмсьыд? (И.Торопов). Васса и 
дугдіс майшасьӧмысь... (В.Безносиков). А кор казял іс , мый Бирюков 
абу, а вертолётыс воӧма сы могысь, медым нуны участокӧ отрядлы 
прӧдуктаяс. Леонид Семенович каитчис нин локтӧмсьыс (М.Игнатов). 
Кадакывлӧн татшӧм формаыс ӧткодь кадакывлӧн инфинитив формакӧд.

Рӧдвуж кывъясын эмӧсь жӧ татшӧм инфинитивнӧй формаясыс, кодъяслы 
ОІДЗЖӦ лӧсялӧ М-ӧвӧй юкӧныс, шуам, финн кывйын онлы лӧсялӧ Ш ин
финитив (Дубровина 1969:3-48; 1972:140 да мукӧд; Керт 1953), эс
тонскӧйын -  В инфинитив (Пялль, 1954; Рятоеп 1954). М-ӧвӧй юкӧна 
инфинитивыс эм Балтика бердса финн, саамскӧй, марийскӧй кывъясын 
(Рятсеп 1954; Чудаева 1954; Галкин 1964:158-162; Серебренников 
1967:216; Коведяева 1976:7ӧ; Кӧтіа 1979:48; 1985:87). Сійӧ эм и 
медматыс удмурт кывйын (Перевощиков 1959; Тепляшина; Лыткин 1976: 
189-190). Кадакывлӧн М-юкӧна нима формаясыс финн-угор кывъясын 
лоӧны аолыопӧлӧо инфинитивӧн, оійӧ воӧма подув кывсянь на да 
ӧнія рӧдвуж кывъясын тшӧкыда бергалӧны, ӧнія кывъясас сылӧн функ
цияясыс ӧткодьӧсь. Коми кывйын важ инфинитивлӧн тайӧ формаыс ко
льӧма жӧ, оійӧ зэв тшӧкыда бергалӧ ӧнія уотнӧй да гижӧда сёрниын. 
Инфинитивлысь тайӧ сикассӧ колӧ торйӧдны причастиеысь, найӧ орт- 
оыо боксяньыс зав матынӧсь, но вежӧртаоъяоыо, синтаксическӧй 
функцияясыс, йитӧдъясыс дзик оз лӧсявны. Кадакывлысь М-юкӧна ни
ма формасӧ, коді петкӧдлӧ действие, процесс, колӧ рӧдвуж кывъяс
ын моз жӧ шуны инфинитивӧн, а сідзкӧ, торйӧдны коми кывйын кык 
сикас инфинитив: -ны (-ыны) суффикса I инфинитив да -ӧм оуффикоа 
И инфинитив.

-Ны (-шы) суффикса инфинитив моз жӧ -ӧм суффикса инфинитив
ыс йитчӧ примыкание йитӧдӧн вуджтӧм (непереходнӧй) отсасян када
кывъяс дінӧ да артмӧдӧ сёрникузяын торйӧдтӧм член -  составнӧй 
глагольнӧй сказуемӧй. М-ӧвӧй инфинитивыс петкӧдлӧ сказуеыӧйыс- 
лысь медшӧр лексическӧй вежӧртассӧ, нимтӧ действиесӧ, а отсасян 
кадакывйыс индӧ оказуемӧйыолӧн став грамматическӧй вежӧртас вы
лас. М-ӧвӧй инфинитивыс юӧртӧм действиеыслӧн субъектыс лоӧ и 
морта кадакывнас петкӧдлӧм действиеыслӧн субъектнас, налӧн дей
ствие вӧчысьыс ӧтувъя, инфинитивыс лоӧ субъектнӧйӧн. Татшӧм сос
тавнӧй глагольнӧй сказуемӧйыс ёна сӧвмӧма коми кывйын, оійӧо 
тшӧкыда позьӧ аддзыны и художествоа^гижӧдъясысь, и фольклор 
текстъясысь, и йӧз кост оёрниыоь. -Ом вылао инфинитивыс состав
нӧй глагольнӧй сказуемӧйлӧн медшӧр юкӧн пыддиыс мунігӧн паныдась
лӧ куим падежын: петан, пыран да воан.

Петан падежа -ӧм вылӧ инфинитивыс йитчӧ действие помасьӧм вы
лӧ индыоь да субъективно-эмоциональнӧя донъялысь отсасян кадакывъ
яскӧд. Татшӧм вежӧртаса кадакывъяоыскӧд йитчигӧн петан падежа П

инфинитивыс петкӧдлӧ, мый (а) субъектыс медшӧр действиесӧ пома
лӧ. дугдӧ вӧчнысӧ; (б) субъектыс действиесӧ вӧчны полӧ, виччысьӧ 
вӧчнысӧ.

а) Инфинитивсӧ петкӧдлӧм медшӧр действиесӧ вӧчны помалӧм вы
лас индӧны татшӧм вуджтӧм отсасян кадакывъяс: дугдыны, эновтчы-

д у г ӧ д ч ы н ы , кӧдзӧдчыны, сувтны, прӧстмыны, ӧвсьыны, пальӧдчы
ны* лӧньны, ланьтны, сайкавны, лэдзчысьны: Менам сьӧлӧмӧй Эз кут 
тіпкыны; Менам перйӧй Дугдіс гижӧмысь (В.лыткин). Важӧн нин кор
кӧ Ва дорын сьылісны нывъяс... 4і2Й°ЗМ_оьылӧмысь нывъяс. Ме чай
та, кыр йылӧ кайисны Ичӧта шойччыны (В Лыткин). Вой. Дугдісны 
дзользьӧмысь лэбачьяс (В.Чисталев). Друг сійӧ дугдіс гижӧмысь 
(В.Юхнин). -  Ме, гӧтыр, эновтчи машина вынын ветлӧмысь (Н.Попов). 
Эновтчи вай учителялӧмоьцц, пыр попавны (Г.Фёдоров). Капитанным 
оэ ки ӧвоис вурсьӧмсьыд да кер кылӧдан участокад уджаліс: лун-лун 
ва дорын болскакылӧ, а рытъяснас горт гӧгӧр нокоьӧ -  черӧн да пи
лаӧн вӧдитчӧ (В.Безносиков). Бурӧдіс быттьӧ, небзьӧдіс сьӧлӧмӧс 
мамӧй, но уджъяс бӧрын рытйысьны_ӧвси (В.Безносиков). Ыркыд са
райын Ярков сайкаліс скӧралӧмсьыс... (И.Изъюров). Ме думысь, 
прӧста су в т і м уджалӧмысь (В.Юхнин). Но ӧд и велӧдчӧмысь кӧдзӧдчӧ 
(И.Шахов). -  И кутшӧм гырыоь кустъясыс! -  эз_лэдзчыоь водзӧ боль
гӧмысь Бойнов (В.Юхнин). Микол бара на аугащй_паняоьбмыоь да пӧ- 
лыньтчылӧ Ӧльӧксанлань... (И.Торопов);

б) Повны, видзчысьны, кутчысьны, шусьыны отсасян кадакывъяс 
индӧны сы видӧ, мый кутшӧмкӧ помкаяс вӧсна, кутшӧмкӧ условиеяс, 
обстоятельствояс дырйи субъектыс полӧ, видзчысьӧ либӧ жӧ дзикӧдз 
ӧтказывайтчӧ вӧчны инфинитивсӧ петкӧдлӧм медшӧр действиесӧ: Сі
йӧ поліс унмовсьӧмысь жӧ (В.Юхнин). Сылы лои ёна жаль Катьӧыс да 
поліо бӧрддзӧмысь жӧ (В.Юхнин). Семӧ муртса кутчысис серӧктӧмысь 
(В.Юхнин). Мурӧстіс ао кежас Ардальон, но видзчысис на шуӧмысь... 
(Г.Юиков). Катьӧ эз пыксьы Мишка сайӧ мунӧмысь, кывзыоио мамсӧ 
(В.Юхнин). Вотчигӧн кутам горӧдлывлыны ӧта-мӧдлы. Ылӧ энӧ тор
йӧдчӧй. Вошӧмысь энӧ жӧ полӧй (Г.Фёдоров). Вӧръюӧдз тасянь бура 
ылын. Ян тӧдіс юлысь отав чукыль-мукыльяссӧ, эз_пов_вощӧмысь (И. 
Изъюров).

Тӧдчанаӧн лоӧ оійӧ, мый коми кывлы лӧсялана, зэв важ синтакси
ческӧй тэчасъясас отсасян кадакывъяснас вермасны лоны ӧтказывайт
чӧны, каитчыны рочысь пырӧм кадакывъяс: Сортовщикъяс оз_ӧтказы- 
вайтчыны уджалӧмысь.. .  (В.Юхнин). Мед кӧть дзикӧдз оз ӧткажитчы
ны мунӧмсьыс (Вьюхнин).

Рочысь пырӧм кадакывъясоьыс оідзжӧ вермӧ артмыны и -бы вылӧ 
инфинитив: Васса эновтадс_ужайтӧмсьыс, чеччис пызан сайсьыс...
(В .Безносиков). Сэсся ме дзикӧдз вылӧ дуг^І_ку2итчӧмысь (И.Торопов).

Коми кывйын татшӧм тэчасъясӧ зэв тшӧкыдӧсь. Удмурт кывйын зэв 
жӧ тшӧкыда паныдасьлӧ кадакывлӧн М-вылӧ нима формаысь да инфинитив
ысь артмӧм ооотавнӧй глагольнӧй сказуемӧй. Сэні кадакывйыслӧн тайӧ 
формаыс с ідз жӧ действие, процесс петкӧдлӧ. Петан падежын йитчӧ 
действие помасьӧм вылӧ индысь отсасян кадакывкӧд: Пиян лэдзӧмысь 
Зугдйз "Зонка дугдіо лыддьысьӧмысь". Пиян уджамыоь д^гдйз "Зонка 
дугдіс уджалӧмысь". Со бӧрй ы сь аугдИз "Сійӧ дугдіс бӧрдӧмысь". 
Колхозникъяс ту^ыамыоь щгдйзы "Колхозникъяс дугдісны ытшкӧмысь".
Со севанъямыоь йггдйзы "Найӧ дугдісны сералӧмысь". Ярась вир вия
мысь Оз "Ранаысь вир эз дугды петӧмысь".

Примеръяссьыс тыдалӧ, мый удмурт кывйын М-суффикса нима форма
ясыслӧн синтаксическӧй функцияясыс ӧткодьӧсь коми -ӧм суффикса ин
финитивлӧн синтаксическӧй функцияяскӧд.

Петан падежа М-ӧвӧй инфинитивысь да отсасян кадакывйысь артмӧм 
коми тэчасъяслы финн кывйын лӧсялӧ элативнӧй формаа Ш инфинитивысь 
да отсасян кадакывйысь артмӧм сказуемӧй. Ш инд^нитивлӧн элативнӧй 
формаыс йитчӧ действие помасьӧм вылӧ индысь кадакывъяскӧд жӧ:
1ака1;а, 1іег;)е1;а "дугдыны, эновтчыны", *аи1;оа "дугдыны" Да С.В.,  
шуам: Із1;ип уіга уепііеезвапі, уаікка оіеп До Іакаппиі; опкітаз1;а 
"Ме пукала пыжын, но дугді нин чери кыйӧмысь".Ьііяап *ау1;уі 1іег;)е1;а 
гіі-Ьеіетаа-Ьа "Лизалы ковмис дугдыны вензьӧмысь" (дубровина 1972: 
180-182).

Финн кывйын коми кывйын моз жӧ элативнӧй формаа Ш инфинитивыс 
вермӧ йитчыны полӧм, видзчысьӧм петкӧдлысь отсасян кадакывъяскӧд: 
рійаиауііуа, р ій іи у а  "ВИДЗЧЫСЬНЫ", етріа "не решайтчыны (мыйкӧ 
вӧчны)", агааЪеІІа "ВИДЗЧЫСЬНЫ" да С.В. :Кое1;1п уаІЪаа КоМаатавЪа 
Ьапіа "Ме зіли видзчысьны сыкӧд паныдасьӧмысь".

Татшӧм онма сказуемӧйыс эм и эстонскӧй кывйын. Сэні сійӧ артмӧ 
элативнӧй формаа П инфинитивысь да действие помасьӧм, дугдӧм вылӧ 
индысь кадакывъясысь (Нялль 1954:15).

Коми кывйын петан падежа М-ӧвӧй инфинитивыс вермӧ лоны и объ- 
ектнӧйӧн. Сэки сійӧ петкӧдлӧ объектыслыоь действиесӧ, а морта када
кывйыс -  подлвжашӧяс нимтӧм субъектыслысь действиесӧ. Инфинитивыс 
да морта кадакывйыс синтаксическӧй ӧтувъялунсӧ оз артмӧдны, оз ло
ны ӧтувъя сказуемӧйӧн, сёрникузяын лоӧны разнӧй членъясӧн. Сказуе
мӧйыс лоӧ сӧмын морта кадакывйыс: Найӧ полісш йӧз дивитӧмысь Да

пызан сайын пукалісны бабъясӧн да мамъясӧн сетӧм индӧд с ер ти ...
(Я .Рочев). Дзескыда олісны, абутӧм выяысь. Но чоя-вокаӧс мамыо эз 
кӧдзӧдлы велӧдчӧмсьыс (Г .Ш ков). Кынӧмыс ёна сюмаліс, но эз лысьт 
тэрыба панясьны: видзчысис_вомалӧмысь (Г.Ишков). Но и, мися, гажъ
яв да тажъяв! Гудӧкась да чиклясь! -  дӧзми жӧ сюра-тошка мужикӧс 
велӧдӧмысь (В.Безносиков). Патовӧс вештісны бригадиралӧмысь (И. 
Изъюров). Флигельын, кӧні оліо Войнаральский, оулаліоны кык гыр
ысь кыдз пу. Сэні кузьлунтыр гораа кравзісны, позъяс вӧсна косясис
ны лунвывсянь локтӧм оьӧд ракаяс. Войнаральский эз дӧзмы оуматош- 
нӧй лэбачьяс ноксьӧмысь да кравзӧмыс^ (Г.Фёдоров). Надя менам сэ
тшӧм: ӧшинь восьсаӧн видзны оз сет, биысь моз полӧ гутъяс пырӧм
ысь (И.Изъюров). Надуткин быдӧнӧс аттьӧаліс з іл я  іджалӧмыоь (И.Изъ
юров). И тӧрыт рыт батьыс да мамыо дузъялісны. Но и мед! ііна тай 
пола найӧ дузъялӧмысь (И.Изъюров).

Объектнӧй инфинитива татшӧм тэчасъяслы финн кывйын сідзжӧ лӧся
лӧны объектнӧй инфинитива тэчасъяс, кӧні инфинитивас нимтӧм дейст
виесӧ вӧчӧ объектыс, а оз субъектыс (Дубровина 1972:184).

Сказуемӧйсӧ артмӧдысь -ӧм суффикса инфинитивыс вермао лоны пы
ран падежын. Отсасян кадакывйыскӧд йитӧдын татшӧм инфинитивыс пет
кӧдлӧ действие, кодӧс заводитӧ вӧчны субъектыс, кодӧо вӧчӧмӧ вуджӧ 
субъектыс мӧд действие вӧчӧмысь. Отсасян кадакывъяснас лоӧны: босьт-  
чыны, кутчысьны, вӧйны, пиӧдчыны. Найӧ петкӧдлӧны действие вӧчӧм- 
ыолыоь заводитчӧмсӧ. Отсасян кадакывъяс пыддиыс вермӧны мунны и 
уськӧдчыны, вуджны, лэччысьны, сетчыны кадакывъяс, кодъяслӧн вушйӧ 
веськыд лексическӧй вежӧртасыс. Найӧ сідзжӧ петкӧдлӧны действие за
водитчӧмсӧ: Николай сьӧлӧмсяньыс босьтчис велӧдчӧмӧ, нуио ыджыд об
щественнӧй удж (И.Изъюров). Бара вӧйис бур олӧм йыдыоь мӧвпалӧмӧ. 
Вузасьӧмӧ сетчин? (Н.Попов). Ёна эз пинявлы ни тодмышкавлы, ни ве
сиг лӧвтӧмӧ эз уськӧдчыв Линаыс... (Г.ііиков). А циркын тай нӧ оз 
узьлыны (ошъяс), Мурманскысь ме тӧвнас видзӧді, -  пондӧдчӧмӧ сетчис 
Павел (Г.йпков). Сійӧ ставнас вӧлі  сетчӧма кывзӧмӧ, видз ӧдӧмӧ сыӧн 
некор на аддзывлытӧм тайӧ обстановкаас (В.Юхнин}.

Пыран падежа М-ӧвӧй инфинитивыс вермӧ лоны сӧмын субъектнӧйӧн, 
сійӧ оз нимты объектыслысь действиесӧ.

Пыран падежа М-ӧвӧй инфинитивысь да отоасян кадакывйысь артмӧм 
коми тэчасыслы финн кывйын лӧсялӧ иллативнӧй формаа Ш инфинитивысь 
да отоасян кадакывйысь артмӧм тэчас. Сылӧн вежӧртасыс ӧткодь кыкнан 
рӧдвуж кывъяс, но финн кывйын ёна унджык тайӧ инфинитивыокӧд паны
дасьлысь отсасян кадакывйыслӧн лыдыс:юеппа "мунны, мӧдӧдчыны",
* и ііа  "локны",іаЫ;ёа "мӧдӧдчыны", аз'іиа "мунны, восьлавны",

З и о з г а  "котӧртны", а а а р и а  "воны", р а Іа Ъ а  "локны бӧр, косны", 
р о ік е 'Ь а  "кежавны, пырны" .поиз-Ьа "чеччыны" , іэ 1 ;и а  "пуксьыны" 
да с .в . Коми кывйын татшӧм вежӧртаса кадакывъясыскӧд оз йитчы  пыр- 
рая падежа любӧй инфинитивыс. Сэні, кыдзи вӧлі пасйӧма нин, та
тшӧм инфинитивнӧй паныдасьлӧны действие заводитчӧм петкӧдлысь 
кадакывъяс, финн кывйын иллативнӧй формаа Ш инфинитивыс сідз жӧ 
вермӧ йитчыны татшӧм вежӧртаса када кывъясыскӧд: чуЫу'а. "босьтчы
ны, кутчысьны", ушге-Ьа "заводитны", ап Ъ аи іи а  "босьтчыны, кут
чысьны" да С .В .:  Л  І а и Х е І І е п  к а т і  Ь ал  ;)аг ;)е з1 ;е1 етаап  Ьиопеі-Ьа 
"И сьылігмоз ОІЙӦ кутчысис жыръяс идралӧмӧ" (дубровина 1972:144).

Коми кывйын оказуемӧйсӧ артмӧдысь М-ӧвӧй инфинитивыс вермас 
лоны и воан падежын. Морта кадакывъясыскӧд йитӧдын татшӧм инфини
тивыс индӧ оы вылӧ, мый действиеыс воӧ помӧдз, кутшӧмкӧ резуль- 
татӧдз, пределӧдз. Сійӧ йитчӧ воны отсасян кадакывкӧд: Зонкӧд 
вотчӧмӧдз кӧ пӧ воан, сэк пӧ помӧдз нин коркӧ воан. Важ йӧз на та
дзи шулӧмаӧсь (Г.іідков). Сэсоя и тӧдмаоьӧмӧдз воим (Г .ш ко в ). Ло
гиновӧс ӧти кадӧ менам кучкӧма лои, и ог кӧсйы, медым мӧдысь во
им кучкасьӧмӧ н  (Г.Ш ков). Ми Витякӧд пурсьӧмӧдз жӧ в о л ім . . .  (Г. 
Ш ков).

М-ӧвӧй инфинитива сказуемӧйясыс коми кывйын лоӧны ёна сӧвмӧм, 
зэв аслыссяма синтаксическӧй тэчасъясӧн. Роч кывйӧ найӧӧ пырджык 
вуджӧдӧны инфинитивъяоӧн, но короюрӧ позьӧ вуджӧдны и придаточнӧй 
сёрникузяясӧн, причастиеа тэчасъясӧн, морта кадакывъясӧн.

2 .3 . Деепричастиеысь да отсасян кадакывйысь 
артмӧм составнӧй глагольнӧй сказуемӧй

Коми кывйын составнӧй глагольнӧй сказуемӧйыс вермӧ артмыны и 
-тӧг суффикса деепричастиеысь да отсасян кадакывйысь. Татшӧм ска
зуемӧйысь лӧсялӧ оооояна вежӧртас: кутшӧмкӧ условиеяс, обстоя
тельствояс дырйи, субъектсьыс зависиттӧм помкаяс вӧсна действиеыс 
лоӧ, кольӧ вӧчтӧмӧн. Деепричастиеыс инфинитив моз жӧ примыкайтӧ 
морта кадакыв дорас, кутӧ сказуемӧйыслысь медшӧр лексическӧй ве
жӧртассӧ, петкӧдлӧ действиесӧ. - Тӧг суффикса деепричастиеыскӧд 
паныдасьлӧны кольны, овны отсасян кадакывъяс: Уна верӧс тайӧ асы
лӧ коли оёйтӧг  (Г.Фёдоров). На вӧсна . . .  коли велӧдчытӧг (Г.Ш ков).

Сказуемӧйсӧ кӧ петкӧдлӧма -тӧг суффикса деепричастиеӧн да сос
сяна формаа отсасян кадакывйӧн, сылӧн лоӧ эскӧдана вежӧртас. Та
тшӧм тэчасыс индӧ ыджыд вынӧн эскӧдӧм вылӧ: Страдуйтан кадӧ быть 
лои сылы уськӧдчыны турун пуктыны. Локтас тӧв, мӧстӧ вердтӧг он 
коль (Г.Фёдоров). Анук гӧгӧрвотӧг оз ов верӧсыслысь вийсьӧмсӧ, но 
вочасӧ шуӧ ылӧсао на: Туруныс тай эськӧ тырмымӧн мӧслы и вӧвлы да 
(И.Торопов). Дерт, кӧнкӧ, тшӧтш и таысь лӧгавтӧг оз ов (И.Торопов). 
Вӧвъяс сійӧс (ошкӧс), дерт, аддзывтӧг эз овны, и дуксӧ кылісны, 
но йирсисны разі-пельӧ, лӧня (Г.Ш ков). Кык лун кежлӧ найӧс татчӧ 
чеччӧдісны, а талун сизимӧд лун нин тырӧ. Эз кӧ торксьы ывлаыс, 
волытӧг нала эз овны (Г.Ш ков). Наста, дерт, ставсӧ тайӧс тӧдтӧг 
оз жӧ о в . . .  (И.Торопов). Тэ, мися, быдтор тӧдан! А тӧвтӧг ог ов 
пӧ, куим во граница видзи да (Г.Ш ков). Аддзытӧг эз ов Ворсан Иван, 
кутшӧм налы сьӧкыд да курыд, но ньӧти эз босьтлы лов вылас налысь 
шогсӧ, нымаӧн и чайтіс да. Та вӧсна эз и пырӧдчыв накӧд бур сёр
н и а с ... (Г .Ш ков).

-Тӧг суффикса деепричастиеысь артмӧм сказуемӧйясыс лоӧны зэв 
выразительнӧй, зэв аслыссяма, коми кывлы лӧсялана синтаксическӧй 
тэчасъясӧн. Татшӧм тэчаоъясыс эмӧсь и финн кывйын. Сэні найӧ арт
мӧны -та«а, - т а и а  суффикса Ш инфинитивлӧн абесоивнӧй формаысь 
да оііа "вӧвны",Заайа "кольны" отсасян кадакывъясысь: Кіг;)а ;]аі 
іике т а и а  "Книгаыс коли лыддьытӧг". Буракӧ, тайӧ зэв важ, 
финн-угор кывъяслы лӧсялана синтаксическӧй тэчасъяс, кодъяс ӧнія 
кадӧдз вежсьытӧг воисны подув кывйысь да тшӧкыда паныдасьлӧны 
ӧнія рӧдвуж кывъясын. Роч да мукӧд индоевропейскӧй кывйын налы 
лӧсялана тэчаоъясыс абуӧсь.

2 .4 . Сьӧктӧдӧм составнӧй глагольнӧй сказуемӧй

Составнӧй глагольнӧй сказуемӧйясыс сідзжӧ вермӧны лоны сьӧктӧ- 
дӧмаӧн. Татшӧм сказуемӧяс кык грамматическӧй вежӧртассӧ (фазиснӧй- 
сӧ да модальнӧйсӧ) петкӧдлӧны торйӧн, кык компонентӧн. Тані инфи
нитив формаа медшӧр кадакыв да инфинитив формаа отсасян кадакыв 
кындзиыс эм нӧшта и морта формаа отсасян кадакыв.

I .  Морта формаас пырджык сулалӧ фазиснӧй кадакывйыс, а инфини
тив формаа -  модальнӧйыо. Сказуемӧйыслыоь шӧр лексическӧй вежӧр
тассӧ петкӧдлӧ инфинитив формаа медшӧр кывйыс: Дыр мысти пукалысь-

яс заводитісны лӧсьӧдчыны мунны собрание вылӧ (Я.Рочев). Но бӧръя 
лунъясӧ сійӧ кутіс вермыны ннн чеччывлыны... (Г.Фёдоров). Эз лӧ
сьыд ло сьӧлӧм вылас, мый бӧръя кадӧ кутіс дышӧдчыны гортсаяслы 
гижны (Г.Фёдоров). Глафира нинӧм эз шу, заводитіс  лӧсьӧдчыны мун
ны (Я.Рочев).

Сьӧктӧдӧм составнӧй глагольнӧй сказуемӧйын сідзжӧ вермӧ лоны 
М-ӧвӧй инфинитив: Петр Ивановичлӧн серамыс вӧлі сэтшӧм кыпыд да 
гажа -  ӧдвакӧ кодкӧ вермас кутчысьны нюмъёвтӧмысь (М.Игнатов). Та 
бӧрын и Афанасий Миронович шуис прамӧйджыка кутчысьны сиктлысь ис
ториясӧ тӧдмалӧмӧ (И.Изъюров).

2 . Сьӧктӧдӧм составнӧй глагольнӧй сказуемӧйыс вермӧ артмыны 
морта формаа фазиснӧй либӧ модальнӧй кадакывйысь, мунӧм-ветлӧм 
петкӧдлысь кадакывлӧн инфинитив формаысь да инфинитив формаа мед
шӧр кадакывйысь: -  Ме, Федя, кӧсъя выльысь велӧдчыны лысны... (И. 
Торопов). Семинария помалӧм бӧрын мӧвпаліс {шуны велӧдчшы Москов
скӧй университетӧ (Г.Фёдоров). Ме кӧсъя ветлыны видзӧдлыны йӧзсӧ 
(В.Юхнин). Та вӧона и ӧнӧдз сійӧ эз юав пиыслысь, окотитӧ-ӧ сійӧ 
мунны казачитны (В.Юхнин). Мишка шуис мунны корсьны Ильяӧо (В.Юх
нин) .

Корсюрӧ сказуемӧяс вермас лоны нёль юкӧн, но татшӧмыс паныдась
лӧ шоча: Тайӧ рытӧ . . .  сійӧ бара кутіс лӧсьӧдчыны мунны стӧрӧжит
ны (Г.Фёдоров). Усть-Сысольскса библиотека воссьылӧма 1837-ӧд во
ын на. Коді кӧсйӧ, сійӧ и вермӧ волыны босьтны лыддьыны книга (Г.
Федоров).

3 . Составнӧй глагольнӧй сказуемӧйсӧ оідзжӧ сьӧктӧдӧ (а) инфи
нитив формаа медшӧр кадакывсӧ кыкысь шуӧмыс: А водзті лунтырӧн эз 
пуксьывлы вӧрад, пемыдсянь да пемыдӧдз вермис мунны и мунны (Г. 
Ш ков). Сэсоя зэрыо кутід  век ӧддзыны и ӧддзыны (В.Ширяев).
. . .  пондіс кыссьыны, кыссьыны водзӧ (И.Торопов). И эня-пиа пон
д і сны виччысьны-виччысьны (Н.Куратова);
б) отсасян кадакывсӧ кыкысь шуӧмыс: Сэсся и мӧдӧдчисны, мӧдӧдчис
ны сяркӧдны (И.Торопов). дугды. дугды горзыны (Г.Фёдоров); (в) сос
сян кадакывсӧ кыкысь шуӧмыс: Ог, ог вермы ме став вылас ӧтнам мас
теравны (И.Торопов).

4 . Инфинитив формаа медшӧр кадакыв дінас инфинитив формаа изоб
разительнӧй кадакыв сувтӧдӧмыс сьӧктӧдӧ жӧ составнӧй глагольнӧй 
сказуемӧйоӧ. Изобразительнӧй либӧ звукоподражательнӧй кадакывйыс
лӧн инфинитивыс донъялӧ медшӧр действиесӧ, оетӧ сылы качественнӧй 
характеристика. Татшӧм сказуемӧйыс мичмӧдӧ сёрникузясӧ, вӧчӧ с і
йӧс зэв выразительнӧйӧн: А понйыс, кывзысьӧм пыдди, зильгыны-увт-

ны кут і с , быттьӧ сьывны горӧдіс тэрыба (Г .Ш ков). . . .  ловзяс вӧр- 
ва . дзользьыны-сьывны ыӧдасны лэбачьяс (Я.Рочев). . . .  пожӧм сай
сянь кутіс дзоргыны-видз ӧдны, мый вӧчсьӧ туй вылын (Г у д о р о в ) . 
Пӧлянсӧ Питирим вӧчис куим розяӧс. Сэсся и пондіс здцощы-восоны, 
кужысь чуньяснас то ӧти, то мӧд розь тупйывлӧмӧн (И.Торопов). . . .  
гырысь воськолӧн уськӧдчис вугйыны-котӧртны чой горув ва дорлань... 
(Г.Фёдоров). "Гашкӧ, попыд нин. Гашкӧ, велӧдысьыд..." -  пельӧс са
йӧ сувтӧмӧн сыркъялігтыр думыштіс Геня, сэсся надзӧникӧн локтіс 
ӧдзӧс дорӧ, пельпомнас пыксис стенӧ да кутіс сыркъявнычЗ 
(Я.Рочев). Сэсся кӧдзыд биӧн ыпъялысь шондіыс, буракӧ, ёна жӧ му
дзис весьшӧрӧсӧ пессьыны, шоныдсӧ сетны вермытӧг пычкысьны.да дыр 
кежлӧ дзебсис кыз кымӧръяс оайӧ. И пондіс сапкыны-усьны лым! (И. 
Торопов). Выльысь дзирдыштіс шонді. Ывлаыс важ моз заводитіс) ве- 
равны-ворсны (И.Изъюров).

5. Составнӧй глагольнӧй сказуемӧйыслӧн шӧр юкӧнас кӧ эмӧсь 
парнӧй кадакывъяс, сійӧ лоӧ сьӧктӧдӧмаӧн: Сяммӧ али оз ӧні кодкӧ 
кыны-печкыны татшӧм вӧсниасӧ (В.Юхнин). -  Мый кӧсьян вузавны- 
ньӧбны, Николай Андреевич, ярманка вылын? (Г.Фёдоров). А сэсся, 
водза-водз, пуны-пӧжавны пондісны дона гӧстьлы (Н.Куратова).

6. Составнӧй глагольнӧй сказуемӧйыс лоӧ сьӧктӧдӧмаӧн, инфини
тив формаа медшӧр кадакыв водзас кӧ эм сэтшӧм жӧ кыввужъя причас
тие: Но ӧнісӧ ме ог вермы мӧд ногы с... Яндзимыс эськӧ йирӧмӧн- 
йирны кутіс  менӧ (И.Торопов).

Сідзкӧ, коми кывйын составнӧй глагольнӧй сказуемӧйыс артмӧ от
сасян кадакывйысь да -ны(-ыны) либӧ -ӧм суффикса инфинитивысь, а 
сідзжӧ действие, процесс вылӧ индысь -тӧг суффикса деепричастие
ысь. Отсасян кадакывъяснас лоӧны действие вӧчӧмлысь заводитчӧмсӧ 
либӧ помасьӧмсӧ петкӧдлысь да модальнӧй вежӧртаса вуджтӧм када
кывъяс. Инфинитивыс да деепричастиеыс нимтӧны действиесӧ, найӧ 
петкӧдлӧны сказуемӧйыолысь медшӧр вежӧртассӧ.

Составнӧй глагольнӧй сказуемӧйыс вермас лоны сьӧктӧдӧмаӧн.

Коймӧд юкӧн

3 . Нима сказуемӧй

Н и м а  с к а з у е м ӧ й ы с  -  тайӧ эмакывйӧн, кывбердӧн, 
нимвежтасӧн, льщакывйӧн либӧ признак вылӧ индысь причастиеӧн пет
кӧдлӧм сказуемӧй. Тайӧ зэв важ сказуемӧй. Сійӧ вӧлӧма нин финн- 
угор подув кывйын (Майтинская 1974:383; Іікопеп І966:904;КіпіаХа 
1976:43).

Лыддьӧдлӧм кывсикасъясыс сказуемӧйсӧ вермӧны артмӧдны асшӧра, 
связкаястӧг (тэчас сертиыс татшӧм сказуемӧйыс лоӧ прӧстӧйӧн) либӧ 
связкаяскӧд (сэки артмӧ составнӧй нима сказуемӧй). Составнӧй нима 
сказуемӧяс грамматическӧй вежӧртасъяссӧ петкӧдлӧм могысь колӧ ка- 
дакыв-связка. Сылӧн тыр лексическӧй вежӧртасыс абу, и ӧтнассӧ оз 
вермы лоны асшӧр сказуемӧйӧн. С в я з к а ы с  -  тайӧ вуджтӧм 
кадакыв, кодлӧн ставнас либӧ джынвыйӧ вошӧма-вушйӧма лексическӧй 
вежӧртасыс. Сійӧ петкӧдлӧ нима сказуемӧйыслыоь морт, лыд, кад, на
клонение грамматическӧй вежӧртасъяс. Связкаыс колӧ и подлежащӧй 
да сказуемӧйлӧн нима юкӧн костас синтаксическӧй йитӧдъяссӧ петкӧд
лӧм могысь. Сійӧ артмӧдӧ сёрникузяыслысь грамматическӧй подувсӧ, 
координируйтчӧ подлежащӧйыскӧд лыдын да мортын, а сідзжӧ индӧ 
сказуемӧйыолӧн модальнӧй вежӧртасъяс вылао.

Коми кывйын связкаяссӧ лексическӧй вежӧртасъяс сертиыс позьӧ 
юкны отвлеченнӧйяс, полуотвлеченнӧйяс да знаменательнӧйяс вылӧ.

О т в л е ч е н н ӧ й н а о  лоӧ вӧвны кадакыв. Сылӧн абу не
кутшӧм лексическӧй вежӧртас, эмӧсь сӧмын грамматическӧй вежӧртасъ
яс. Тайӧ связкаыс паныдасьлӧ зэв тшӧкыда, вермао лоны нимтан да 
косвеннӧй падежа эмакывъяскӧд, кывбердъяскӧд, нимвежтасъяскӧд, 
лыдакывъяокӧд йитӧдын: Войыс вӧлі  кымӧртӧм да югыд (Г.Горчаков). 
Ягыс вӧлӧма зэв мичаӧн (В.Юхнин). Понлӧн став чужӧмыс и кыкнан 
баныс вӧлі сирӧсь, веоиг пель йывъяссьыс тшӧтш рудзиктісны сир 
войтъяс (П.Доронин). Мартынов вӧлі киподтуя морт, 3ХлЬ да варов 
(Г.Фёдоров).

П о л у о т в л е ч е н н ӧ й  (либӧ полузнаменательнӧй) связ
каясӧн лоӧны абу тыр лексическӧй вежӧртаса кадакывъяс. Найӧ оз вер
мыны восьтны подлежащӧяо нимтӧм предметыслысь качествосӧ, свойст
восӧ, асшӧрасӧ оз вермыны артмӧдны сказуемӧйсӧ, быть корӧны тыр 
лексическӧй вежӧртаса мӧд кыв, нима кывсикас. Сказуемӧйыслыоь

45



медшӧр лексическӧй вежӧртассӧ петкӧдлӧ нима юкӧныс. Ачыс кадакыв
йыс индӧ став грамматическӧй вежӧртас вылас. Но вӧвны отвлеченнӧй 
связкалӧн кӧ некутшӧм лексическӧй вежӧртас абу, полуотвлеченнӧй- 
ясыслӧн мыйтакӧ сійӧ эм, та вӧсна кад, лыд, морт, наклонение грам
матическӧй вежӧртасъяс кындзиыс найӧ сетӧны сказуемӧйысь содтӧд 
рӧмъяс. Татшӧм связкаяснас лоӧны кольны, лоны, овлыны, висьтась
ны, шусьыны, пӧрны, пӧртсьыны да с .в .  кадакывъяс: Кӧдзыдысла вдж- 
дӧма-пыктӧма шондіыс, кӧть эськӧ и гӧгрӧса на жӧ быттьӧ дӧввидзӧ. 
Ок, щжвд да сьӧкыд лоӧма, тайкӧ жнёпкысяс-усяс едвдӧм вӧрыс вылӧ, 
гыӧрзьӧм ру дырыс синтӧ весиг оз ёр (И.Торопов). Петра кажитчис 
сёйысь тэчӧм морт кодьӧн (В.Юхнин). Гортдор черитӧгыд Печора эсь
кӧ некор оз коль .. .  (Г .йдков). Берег доръясын заводитіс гӧвкъявны 
кокньыдик ру, сукджыкӧсь лоины пуяслӧн ваын купайтчысь мыгӧръясыс 
(И.Торопов).

Связкаясӧн вермасны лоны и асшӧр вежӧртаса кадакывъяс. Татшӧм 
кадакывъясыс петкӧдлӧны оказуемӧйлысь став грамматическӧй вежӧр
тассӧ. таысь кындзи налӧн эм и лексическӧй вежӧртасыс. Но сказуе- 
мӧйыслысь вежӧртассӧ тырвыйӧ петкӧдлыны найӧ оз вермыны, та мог
ысь колӧны нима кывъясыс, найӧ кутӧны медшӧр вежӧртассӧ. Кадакыв
йыс нимтӧ действие, но кутшӧмкӧ торъя сёрникузяын действие петкӧд
лӧмыс оз ло тырманаӧн, предметсӧ тырбура гӧгӧрвоӧдӧм могысь када
кывсӧ колӧ содтыны признак йывсьыс юӧртӧмӧн. Сёрникузяас медся ко
лананас, медся тӧдчанаыс лоӧ нима юкӧнса признакыс, качествоыс, 
а оз действиеыс. Татшӧм сказуемӧяс логическӧй ударениеыс усьӧ ни
ма юкӧн вылас, сійӧ медся стӧча петкӧдлӧ подлежашӧяс нимтӧм пред
метыслы лӧсялысь признаксӧ, качествосӧ, свойствосӧ. Знаменательнӧй 
связкаяонас лоӧны мунны, ветлӧдлыны, локны, сувтны, сулавны» Зы
кавны, ужавны да с .в . кадакывъяс: Тэ, Микол, збыльысь чиган рӧд
ысь кӧ-а? Юрсинад, яй рӧмнад, чужӧмнад чиган вылӧ мунан (ІІ.Доро- 
нин). Тӧвся лунъяс пукалісны мичаӧсь (И.Изъюров). Лупъяӧ пуксисны 
сӧдзӧо^_мичаӧсь. йӧвва кодь пыдӧстӧм енэжын эз тыдав ни ӧти 
кымӧр пласт (Я.Рочев).

Нима юкӧннас (либӧ предикативнӧй юкӧннас) лоӧ тыр лексическӧй 
вежӧртаса асшӧр нима кывсикас. Сійӧ тырвыйӧ петкӧдлӧ сказуемӧйыс- 
лыоь вещественнӧй вежӧртассӧ, индӧ предметлӧн либӧ ловъя ловлӧн 
признак вылас. Предикативнӧй юкӧн пыддиыс вермасны мунны нимтан 
да косвеннӧй падежа эмакывъяс, кывбердъяс, нимвежтасъяс, лыдакывъ
я с , признак вежӧртаса причастиеяс. Нима юкӧннас вермао лоны оз сӧ
мын торъя кыв, но и кывтэчас. Связкаыс да нима юкӧныс артмӧдӧны 
сёрникузялысь ӧтувъя член, сёрникузялысь предикативнӧй подувсӧ.

3 .1 . Эмакывйӧн петкӧдлӧм нима сказуемӧй

Коми кывйын ёна сӧвмӧма эмакывйӧн петкӧдлӧм нима сказуемӧй. 
Эмакывйыс вермас лоны нимтан да косвеннӧй падежъясын, а сідзжӧ 
кывбӧръяскӧд.
З . І . І .  Сказуемӧй пыдди мунысь нимтан падежа эмакывйыс пасйӧ код- 
ӧн-мыйӧн лоӧ подлежащӧяс нимтӧм предметыс, индӧ сылы пыр лӧсяла
на, устойчивӧй признак вылас. Нимтан падежа эмакывйыс сказуемӧйсӧ 
вермӧ артмӧдны асшӧра, связкаястӧг (ӧнія кад формаын) либӧ связ- 
каяскӧд. Татшӧм формаа эмакывйыскӧд тшӧкыда паныдасьлӧны колян да 
локтан када вӧвны, лоны связкаяс.

Ӧнія кадын тайӧ связкаяснас оз вӧдитчыны. Связкаыслӧн абутӧмыс и 
индӧ ӧнія кад вылас, тӧдчӧдӧ, мый предметыслы признакыс лӧсялӧ 
сёрни моментас. Сӧмын эмакывйысь артмӧм татшӧм сказуемӧйыс лоӧ 
прӧстӧй нима сказуемӧйӧн: А ӧні сійӧ медбур буритчысьыс Ухтаас 
(Г.Ш ков). Вӧвны, лоны связкаясыс сідзжӧ оз овлыны, нима юкӧныс 
кӧ юӧртӧ предметыслы пыр лӧсялана, устойчивӧй признак йылысь, 
предметыслӧн признакыс, качествоыс кӧ оз йитчы кутшӧмкӧ кадколаст
кӧд: И Коми му -  Россиялӧн жӧ юкӧн... (А.Ванеев). Сійӧ менам пӧчӧ, 
а ме сылӧн внук (Г.Фёдоров).

Ӧнія кадас эм связкаыс паныдасьлӧ зэв шоча. Сійӧ вермӧ лоны сӧ
мын сэтшӧм сёрникузяясын, кӧні подлежашӧйсӧ да сказуемӧйыслысь ни
ма юкӧнсӧ петкӧдлӧма нимтан падежа ӧти и сійӧ жӧ эмакывйӧн, кор 
саазуемӧйыс юӧртӧ подлежащӧйыслы пыр лӧсялана признак, пыр лӧсяла
на характеристика йылысь. Тайӧ оідз шусяна полнӧй тождествоа сёрни
кузяяс :"Кань_кань_и_эм, кӧть и пӧт, а кыйсян руыс, тӧдӧмысь, босьт
лӧ на", -  мӧвпыштіс П авел ... (Г .Ш ков). Удж -  уаж_и_эм (Я.Рочев). 
Татшӧм сёрникузяясас подлежащӧйыс пырджык босьтӧ - щ  асалан суф
фикс: Кыйсьӧмыд кыйсьӧм и эм (Г .Ш ков). Уджыд удж и эм (Я.Рочев). 
Подлежашӧйыслӧн кӧ эм грамматическӧй определение, то оійӧ пырджык 
овлӧ и сказуемӧйыслӧн предикативнӧй юкӧн бердас: Арся зэрыд -  ар- 
95 зэр и э м ...  (В.Безносиков). Татшӧм тэчаоъяоыс коми кывйын шоч
ӧсь. Найӧ ёна сӧвмӧмаӧсь роч кывйын. Коми кывйӧ найӧ, тыдалӧ, пы
рисны рочысь. Татшӧм сяма сёрникузяясас связкаыслысь функциясӧ 
корсюрӧ босьтӧ сійӧ нимвежтас: Москва -  сійӧ Москва (В.Юхнин). Сі
йӧ нимвежтасыс вермӧ йитчыны эм связкакӧд: Купеч сійӧ купеч и эм. 
этайӧн оы дінӧ он мун (В.Юхнин). Сыын и делӧыо. Андрей Павлович, 
война сІйӧ_эм_война (В.Юхнин).

Уна мукӧд финн-угор кывйш нима сказуемӧйыс ӧнія кад формаас 
артмӧ связкатӧг жӧ. Связкаыо ӧнія кадас оз паныдасьлы удмурт, ма
ри, венгр кывъясын (Поздеев І97ӧ:43; Коведяева 1976:91; Майтинская 
1960:139). Балтика бердса финн кывъясын ӧнія кадас эм связкаыо, но 
сійӧ с э н і  лоӧма сёрӧнджык нин, татшӧм тэчас артмӧмыслӧн помканас 
лоӧ германскӧй кывъяслӧн тӧдчӧм. В.Ринтала тӧдчӧдӧ, мый важ нима, 
связкатӧм, сказуемӧйыс ӧнія финн кывйын паныдасьлӧ сӧмын шусьӧгъ
ясын да поэзия кывйын ( НіпЪаіа 1976:43).

Связкатӧм нима сказуемӧйыс лоӧ зэв важ тэчасӧн. Связкаыслӧн абу
тӧмыс лӧсялӧ финн-угор кывъяс синтаксислы, подув кывйын тшӧкыдӧсь 
вӧлӧмаӧсь кадакывтӧм шила сёрникузяяс, налысь грамматическӧй под
увсӧ нима кывйыс артмӧдлӧма ӧтнас, связкатӧг. Связкатӧм нима ска
зуемӧйыс артмис эз связка усьӧм вӧснаыс, а татшӧм тэчаоъясыс ӧнія 
кывъясын лоӧны подув кывлӧн колясъясӧн, о ш  лоӧ исконнӧй финн- 
угор тэчасӧн, тайӧ кывъяс синтаксислӧн нормаӧн (Балашша 1951; 
Майтинская 1974; Ніпііаіа 1976 да мукӧд). Коми кывйын татшӧм тэ
ч асъ ясӧ  (Сійӧ менам пӧчӧ; Тэ менам ёрт; Сійӧ менам чой да с .в .)  
сідзжӧ лоӧны подув кывсянь воӧм, важ тэчасъясӧн. Татшӧм сказуемӧ- 
яс связкаыо абу и вӧвлӧма, сійӧ эз усь, сы вӧсна коми да мукӧд 
рӧдвуж кывйын нима сказуемӧйыс тэчас сертиыс вермас лоны прӧстӧй
ӧн, сэні оз позь торйӧдны нулевӧй связка.

Роч кывйын связкаыо нима сказуемӧяо ӧнія кад формаын вӧлӧма, 
сійӧ І7-ІӦ нэмъясӧ на паныдасьлӧма, сэсся усьӧма (Соловьева 1954). 
Ӧнія роч кывйын торйӧдӧны нулевӧй связка, сы пыдди важ кывъяс па
ныдасьлӧма торъя кывйӧн петкӧдлӧм связка. Роч кывйын нима сказуе
мӧйыс пыр составнӧй, оійӧ оз вермы лоны прӧстӧйӧн: сэні пыр эм 
нулевӧй связка.

Коми кывйын сказуемӧйлӧн предикативнӧй юкӧн пыддиыс вермӧ мун
ны нимтан падежа паськыд лексическӧй вежӧртаса эмакыв. Сійӧ быть 
корӧ сувтӧдны определение. Сказуемӧйыслысь медшӧр вежӧртассӧ пет
кӧдлӧм могысь, подлежашӧйыслысь медся колана, тӧдчана признаксӧ 
пасйӧм могысь быть колӧ опрбделениеыс, сытӧг эмакывйыс оз вермы 
лоны асшӧр сказуемӧйыс. Эмакывйыс да сійӧс гӧгӧрвоӧдысь кывйыс 
артмӧдӧны торйӧдны позьтӧм ӧтувъялун, кодын семантическӧй подув
нас лоӧ зависитысь юкӧныо. Торъя контекстын ассьыныс лексическӧй 
вежӧртассӧ воштӧм эмакывъяонао лоӧны: морт, ань, ныв, зон, олысь, 
йӧз, нывбаба, баба, мужичӧй, мужик да с .в .  Тайӧ эмакывъяс бердас 
колӧны зависитысь кывъясыс, кодъяо гӧгӧрвоӧдӧны, стӧчмӧдӧны налысь 
вежӧртассӧ. Татшӧм сказуемӧйыс гӧгӧрвоӧдӧ подлежашӧйнао петкӧдлӧм 
мортсӧ:

а) характер, пытшкӧсса качествояс, сылӧн способностьяс боксяньыс: 
Но, а Варук сідзсӧ ӧд абу_омӧль_мо2Т (Г.Фёдоров). Сашенька бур 
сьӧлӧма, шань ныв (Г.Фёдоров). . . .  а Степанида, мӧдарӧ, ас арлыд 
серти кажитчис томджыкӧн и важкодьыс жӧ сійӧ вӧлІ_сёйниа да визув 
нывбаба (П.Доронин). Войнаральский вӧлІ_кыв-во2§ да сибщ._морт, 
кужис варовитны каревкӧд и сиктсакӧд (Г.Фёдоров). Сійӧ вӧл!_ва- 
2ов да гажа_коми_мо2Т, быд дорӧ кужйӧ кокниа сибавны да сёрнитны 
бур ногӧн (Г.Фёдоров). Илья -  щань_мо{)т. Ме тӧда сійӧс (И.Изъю
ров). Вежӧра_морт_сІйӧ миян, сьӧлӧма (И.Изъюров). Мартынов вӧлі 
киподтуя морт , з іль  да варов (Г.Фёдоров);
б) арлыд сертиыс: Бригадир вӧл і  кызь вит арӧса зон (Н.Жугыль).
Сійӧ вӧлі ар комын вита мужик (А.лыюров). Со Ваньӧ дас сизим 
арӧса з он (И.Шахон);
в) ортсыса вид сертиыс: Ачыс сійӧ вӧлі  крепыд тушаа, ар ветымын 
вита кымын нин, лы кодь на ён морт (Г.Фёдоров). Но Демитлӧн ни во
дянка, ни кызӧм висьӧм эз вӧв, а прӧстӧ сійӧ вӧлі кызіник станъ
яса , ыджыд вынйӧра , латшкӧс морт (П.Доронин). Тайӧ вӧлі нелямын 
сайӧ вуджӧм арлыда, шӧркоддьӧм тушаа, ыджыд ёсь тошъяса, шпынйы- 
сьӧм_юрсиа, неуна_валшасян_похоакаа_М2Жик (П.доронин). А Ануш 
кӧть и не озыр бать-мамлӧн, сиктын вӧлі збыльысь тӧдчана ныв (Я. 
Рочев);
г) социальнӧй происхождение боксяньыс: Паськӧм сертиыс вӧлі тӧд
чӧ, мый сійӧ абу крестьянскӧй удж помысь петӧм морт (П.доронин).

Абу тыр лексическӧй вежӧртаса эмакывъясыс сказуемӧйлӧн преди
кативнӧй юкӧн пыдди мунігӧн вермасны лоны и керанторъя падежын:
. . .  ямшин вӧлӧма варов мортӧн (Б.Юхнин).

Татшӧм сяма нима сказуемӧйыс эм рӧдвуж кывъясын.

3 .1 .2 . Коми кывйын паськалӧма нима сказуемӧй, кодлысь предикатив
нӧй юкӧнсӧ петкӧдлӧма керанторъя падежа эмакывйӧн.

Татшӧм формаа нима юкӧныс йитчӧ вӧвны отвлеченнӧй да уна сикао 
полуотвлеченнӧй (лоны, овлыны, пӧртсьыны, кольны, шусьыны да с .в . ) ,  
знаменательнӧй (уджавны, служитны) связкаяскӧд. Связкатӧгыо оз па
ныда сьлы-

Тайӧ сказуемӧйыслӧн вермас лоны уна сикас вежӧртас.

З . І . 2 . І .  Сійӧ вермӧ петкӧдлыны субъектыслысь профессия, занятие, 
мыйӧн сійӧ уджалӧ либӧ кодӧс босьтӧ на. Керанторъя падежа эмакыв
йыс йитчӧ вӧвны отвлеченнӧй, лоны полузнаменательнӧй связкаяскӧд: 
. . .  кыкнаныс коркӧ вӧліны учительясӧн (Г.Фёдоров). Батьыс коркӧ

вӧвлӧма кузн ечӧн ... (И.Изъюров). Унаӧн веждінсаяс лоины_вӧ^_лэ- 
дзыоьясОн (И.Изъюров).

Татшӧм вежӧртаса керанторъя падежа эмакывйыс вермӧ лоны знаме
нательнӧй связкаяскӧд йитӧдын: . . .  Эжва карын уйж§лӧ_малярӧн (Г. 
іидков). . . .  мастерӧн_уажалӧ вӧрын (Г.Фёдоров).

3 .1 .2 .2. Донн, вӧвны связкаяскӧд йитӧдын керанторъя падежа эмакыв
йыс индӧ предметыслӧн функция вылас: Сатира жанр век вӧлі поэтлӧн 
ёсь оружиеӧн (В.Савин). Кужысь киясын танк вӧлі дай водзӧ на лоӧ 
грознӧй оружиеӧн (И.Торопов).
3 .1 .2 .3 . Родственнӧй отношениеяс петкӧдлӧм могысь сідзжӧ паныдась
лӧ лоны связьы сь да керанторъя падежа эмакывйысь артмӧм сказуе
мӧй: Сандра муртса эз ло талы гӧтырӧн (Г у д о р о в ) .
3 .1 .2 .4 .  Керанторъя падежа эмакывйыс паныдасьлӧ предметсӧ кутшӧм
кӧ признак серти нимтӧм могысь. Связкаяснас лоӧны шусьыны, нимавны, 
висьтасьны кадакывъяс: Ачыд нӧшта йР2МІШ1кӧн_щусян.. .  (В.Безноси
ков). -  Вӧралысьӧн висьтасян, а пон ни пищаль? -  юаліс Самарин 
(Г.іш ков).
3 .1 .2 .о. Сказуемӧйыс юӧртӧ, мый предметыс, ловъя лолыс вуджӧ ку
тшӧмкӧ ӧти состояниеысь мӧдӧ либӧ жӧ кольӧ овны важ состояниеас. 
Тайӧ вежӧртассӧ петкӧдлыны отсалӧны лоны, кольны, пӧрны, пӧртсьы
ны связкаяс: -  Пуксьӧй, Максим Николаевич, лоӧй гӧстьӧн (^Д ьяко
нов). Томӧн дӧваӧн коли. . .  (Г.КШков). . . .  друг найӧ семьяын го з- 
мӧд воӧн ставыс путкыльтчис мӧдар-путкыль, и сійӧ коли овмӧсын кӧ
зяинӧн (Я.Рочев).
3 .1 .2 .6. Керанторъя падежа эмакывйысь да кажитчыны связкаысь арт
мӧм сказуемӧйыс петкӧдлӧ подлежащӧй да предикативнӧй юкӧн костсьыс 
оз збыльвывса (реальнӧй), а сӧмын кажитчысь йитӧдъяс, збыльвылас 
предметыс либӧ ловъя лолыс оз ло оійӧн, мый петкӧдлӧ сказуемӧйыс, 
а кутшӧмкӧ помкаяс вӧсна сӧмын кажитчӧ сійӧн: Посёлокъяс кажитчис
ны тундра шӧрӧ вошӧм йиторъясӧн.. .  (В.Юхнин). Чужӧмсӧ бинтӧн гар
тӧм бӧрын старукаӧн кажитчис отеч Никодим (Я.Рочев).
3 .1 .2 .7 . Лыддьысьны, чайтны связкаяс индӧны сы вылӧ, мый субъектыс
лы признаксӧ сетӧны кодъяскӧ, а оз ачыс субъектыс, мый предметсӧ, 
мортсӧ донъялӧны кодъяскӧ мукӧдъяс, петкӧдлӧны, кодӧн либӧ мыйӧн 
лыддьӧны подлежашӧяс нимтӧм предметсӧ: Сійӧ лыдцьысис активистка}}:» 
(В.канин). Ставыс найӧ матігӧгӧрса сиктъясысь, лыддьысьӧны колхоз
никъясӧн (И.Торопов).
3 .1 .2 .8. Керанторъя падежа эмакывйыс вермӧ петкӧдлыны и субъектыс
лысь оласногсӧ. Татшӧм вежӧртаса эмакыв дінас вермас лоны сӧмын

овны связка. Сійӧ зэв дзескыда йитчӧ нима юкӧныскӧд. Татшӧм сёрни
кузяясас подлежащӧйыс вермас лоны сӧмын одушевленнӧй предметъяс 
нимтысь эмакывъяс либӧ нимвежтасъяс. Медшӧр вежӧртассӧ индӧм тэ- 
часъяоас петкӧдлӧ нима юкӧныс: Но ӧтчыд мамыс воліс жӧ кинас. Кол
хозӧн нин вӧлі сэки олӧны (Г .Ш ков). Тіян тай мӧд мода тан, Печора 
вожад, лун и вой иганӧн оланныд (Г .Ш ков). Немечьяс шор сайын су
лалісны, збоя на асьнысӧ тані кылісны да биӧн ол і сны (А.Лыюров).

Керанторъя падежа эмакывйыс сказуемӧйсӧ вермӧ артмӧдны мунӧм- 
ветлӧм петкӧдлысь знаменательнӧй кадакыв-связкаяскӧд: мунны, воны, 
петны, ветлӧдлыны, сувтны, уськӧдавны да с .в . Татшӧм сказуемӧйясас 
медшӧр вежӧртассӧ кутӧ предикативнӧй юкӧныс, а оз кадакывйыс: Пед
техникумӧ оэсоя Иван и пырйӧ. И, колӧкӧ, .учительӧн петіс (Г.Ш ков). 
Локті ,  другӧ, делегатӧн Коми мусянь (В.Савин).
3 .1 .3 . Нима сказуемӧйлӧн предикативнӧй юкӧн пыддиыс вермӧ мунны 
аоалан падежа эмакыв: -  Кычан, а видзӧдласыс кӧинлӧн кин. Кымын 
арӧс? (А.Лыюров). Гӧлӧсыс вӧлі Степыс Розалӧн. . .  (И.Торопов).
3 .1 .4 .  Торйӧдан падежа эмакывйысь да кольны, овны связкаясысь арт
мӧм нима сказуемӧй индӧ сы вылӧ, мый субъектыслӧн абу кутшӧмкӧ ёна 
колана, тӧдчана предмет, морт, ловъя лов, мый сыысь зависиттӧм пом
каяс вӧсна сійӧ кольӧ зэв коланатӧгыс. Татшӧм сказуемӧйӧн медшӧр 
вежӧртассӧ петкӧдлӧ нима юкӧныс: Став Печора вожыс да Эжва йылыс 
няньтӧг кольӧны (Я.Рочев). Ачыс сійӧ куим арӧсӧн батьтӧг_коли.. .
(Г.Фёдоров). . . .  ӧнӧдз оліс гӧтыртӧг. . .  (В.Юхнин). Домна колис 
уджтӧг (Г.Фёдоров).
3 .1 .5 .  Коми кывйын нима сказуемӧйлӧн предикативнӧй юкӧн пыдди тшӧ
кыда мунӧ ина падежа эмакыв. Связкаяснас пырджык лоӧны вӧвны, ло
ны, лӧсявны, овны, пуксьыны кадакывъяс.
З . І . 5 . І .  Предикативнӧй юкӧныс петкӧдлӧ предметыслысь, мортыслысь 
инсӧ, пыр лӧсяланасӧ либӧ абу пыр лӧсяланасӧ. Нима юкӧныс вермас 
лоны связкаястӧг ( а ) ,  сэки сійӧ индӧ предметыслы пыр лӧсялана, дыр 
кад чӧж лӧсялана ин вылӧ: Прамӧйджык йӧзыс важӧн нин ставыс кол
хозынӧсь... (Г.Фёдоров). Посниджык чойяс на гортынӧсь (В.Безноси
ков); (б) либӧ сійӧ вермӧ йитчыны связкаяскӧд: Кынева вӧлі уличаын 
нин (Б.Юхнин). -  Рӧмдігас лоам_го2тын, -  вочавидзис Лиза (В.Юхнин). 
Галина Владимировна эз_лӧояв больничаын (Я.Рочев). Тайӧ вежӧртаса 
ина падежа эмакывйыс вермӧ йитчыны пуксьыны кадакывкӧд. Сэки ка
дакывйыс дзикӧдз воштӧ ассьыс вежӧртассӧ, босьтӧ мӧд вежӧртас: Сі
йӧ (Усинск), шуӧны, пуксьӧма паськыд Усвалӧн веськыдладор берегын 
мича пожӧма ягын. . .  Босьтам сійӧ жӧ Камбаловӧс: комсомолец, пука

лӧ исполкомын, сӧветскӧй удж вылын. А видзӧдлӧй бурджыка, коді с і -  
йӧ (Г.Фёдоров).

3 .1 .5 .2 .  Татшӧм сказуемӧйыс юӧртӧ субъект состояние йывсьыс, код
ын сійӧ олӧ вӧл і. Подлежашӧйнас тайӧ вежӧртаса сказуемӧй дырйиыс 
вермӧ лоны сӧмын одушевленнӧй предмет нимтысь эмакыв либӧ нимвеж
тас: Абу, Павел Ламбей абу_ӧбийащ (В.Юхнин). Вель сьӧкыа_положе- 
ниеын вӧлі и ачыс Ӧндрей (В.Юхнин). Став тайӧ шуштӧм лунъяссӧ 
Сандра оліс_ыйжщ_щогын, кын сьӧлӧмӧн (Г у д о р о в ) .
3 .1 .5 .3 .  Нима сказуемӧйыс подлежашӧяс нимтӧм предметсӧ гӧгӧрвоӧдӧ 
ортсыс боксяньыс, мукӧд предметъяскӧд ӧткодялӧмӧн. Тайӧ вежӧртас
ас эмакывйыс паныдасьлӧ кодь ӧткодялан кывбӧркӧд: А сійӧ (сиктса 
олӧм) в ӧ л і^ .2аднгельскӧй_либӧ_Вологоаскӧй_областьса_сиктъяощ 
кодь жӧ (Г.Беляев). Ӧшинювса пуяоыс вӧрын кодьӧсь жӧ.
3 .1 .5 .4 .  Ина падежа эмакывйыс тшӧкыда паныдасьлӧ субъектыслысь 
должность, профессия, занятие петкӧдлӧм могысь. Тайӧ вежӧртасас 
сійӧ йитчӧ вӧвны, овны кадакыв-овязкаяскӧд либӧ вермас лоны ӧт
нас, связкатӧг: Верӧсыд кӧ ыджыдын, зэв кужӧмӧн гӧтырыдлы  колӧ 
овны (Г .Ш ков). А вот ме коркӧ слуга ын овлі ӧти купеч ордын Ус
тюгын (Г.Фёдоров). Ме ӧд ачым сы дырйи кык во олі сельскӧй писар- 
щ . . .  (В.Савин). Сія вӧлӧма_апиче]2ын (Ф.Фукс).
3 .1 .6 . Коми кывйын ёна сӧвмӧма нима сказуемӧй, кодлысь предика
тивнӧй юкӧнсӧ петкӧдлӧма петан падежа эмакывйӧн. Сійӧ йитчӧ вӧв
ны отвлеченнӧй, мездысьны, мездӧдчыны, эновтчыны, мынны, дугдыны, 
орӧдчыны полуотвлеченнӧй связкаяскӧд, но вермӧ паныдасьлыны и ас
шӧра, связкатӧг. Татшӧм сказуемӧйыслӧн вермас лоны уна сикас ве
жӧртас.
3 .1 .6.1 . Сійӧ вермӧ гӧгӧрвоӧдны субъектсӧ чужан-олан места серти
ыс: Тайӧ зонмыс вӧлі Ручпиян грезды сь... (В.Юхнин). Ачыссӧ вӧлӧ-  
ма_кыськӧ_Пите2ысь (Я.Рочев). Сійӧ Сыктывкарысь. Менам ёртӧй сик
тысь. Тайӧ вежӧртасас эмакывйыс вермӧ йитчыны сӧмын вӧвны связка- 
кӧд.
3 .1 .6 .2 .  Татшӧм сказуемӧйыс индӧ материал вылас, мыйыоь вӧчӧма 
подлежашӧяс нимтӧм предметсӧ: Пӧтӧлӧкыс лӧсйытӧм плакаясысь, 
джоджыс муысь, кытчӧ вольсалӧма турун ... (В.Юхнин). Сикт шӧрын 
памятникыс изйысь (Ю.Васютов). Кепысьыс вурунысь.
3 .1 .6.3 .  Эновтчыны, орӧдчыны, лэдзчысьны кадакыв-связкаяскӧд йи
тӧдын петан падежа эмакывйыс юӧртӧ сы йылысь, мый предметыс, мор
тыс дугдӧ лоны кодӧнкӧ, мыйӧнкӧ, эновтчӧ мыйыськӧ, кодыськӧ: 
1913-ӧд воын . . .  ме эновтчылІ_учительысь.. .  (В.Чисталёв). Сэсся 
висьталі нин тай, йӧлысь_за_картупельысь_эг_орӦ5чы (И.Торопов). 
Код тӧдас, уна-ӧ на турун воас колхозсьыд. Али орӧ;дча_мӧссьыс?
(Г.Ш ков). Коді кыдз вермис, сідзи и отсыштіс, асьныд помнитан-

ныд. Эгв лэдзчысьӧй скйтысь, эгӧ_уоькӧдӧй_кок_і;ывсьыо (Ъ.Напал- 
ков). Мед нин эськӧ и эновтча енколасьы с, кызмырдӧн ветлӧм дорысь 
(Г .Ш ков). Сэсся орӧдчис тайӧ мӧвпсьыс да бара пондыліс видзӧдны 
тышкасьысь петукъяс бӧрся (П.доронин).
3 .1 .6 .4 . Нима сказуемӧйыс петкӧдлӧ подлежашӧяс нимтӧм предметыс
лысь тэчассӧ, содержаниесӧ, мыйысь сійӧ артмӧма: А командаӧй ме
нам дзоньнас том йӧзысь (И.Торопов). Бригадаыс вӧлі квайт морт
ысь -  кык старик да нёль нывбаба (В.Юхнин).
3 .1 .6 .5 .  Сказуемӧйыс индӧ состояние вылао, кодын олӧ, кодыоь петӧ 
субъектыс: Васса вель дыр кольӧ ао кежысь (Г.Беляев). А ме чайті,
петі нин томсьыс (Г.Ш ков). Сэтчӧдз семьяыс налӧн эз_петавлы 
гӧльлунысь (В.Юхнин). Зумыд оласа эськӧ Кириллыс, оз жеръявлы ни 
кинас шенасьлы, а талун, буракӧ, петІс_этщсьыс, мунігас сэтшӧма 
крапкис ӧдзӧсн ас ... (Г.Ивков).
3 .1 .7 . Нима сказуемӧйлӧн предикативнӧй юкӧннас вермас лоны и пы
ран падежа эмакыв. Сійӧ йитчӧ воны, воӧдчыны, пӧрны, босьтчыны, 
пырӧдчыны, кутчысьны, пырны, пуксьыны, вӧйтчыны, сунны, бергӧдны, 
сетчыны, усьны, вуджны, веськавны полузнаменательнӧй да знамена
тельнӧй связкаяскӧд.
3 .1 .7 .1 .  Воны, воӧдчыны, петны, босьтчыны, кольны да о .в . связка
яс кӧд сказуемӧйыслӧн нима юкӧныо петкӧдлӧ, мый предметыс, мортыс 
босьтӧ кутшӧмкӧ свойствояс, лоӧ мыйӧнкӧ-кодӧнкӧ, заводитӧ овны 
кутшӧмкӧ состояниеын: Ардальон сэки ачыс нин кӧзяинӧ воас да би
ра лӧсьӧдас чань, бвдтао (Г .Ш ков). Кыз туруныс Виринеялӧн зорӧ
дӧ нин воис (Г .Ш ков). -  Тэ кӧ начальникӧ нин воӧмвд=а? (В.Безно
сиков). Вын-эбӧс кӧ лоӧ, корысьӧ ог воӧ (шусьӧг). А нӧшта и повны 
коліс Стакейысь: бара Щжыдад_воис да дерт нин оз сет сылы овны, 
быд ногыс йӧртны кутас (Г .Ш ков). Кызь ӧкмыс арӧсӧн дӧваас кольӧ-  
ма, но выльысь верӧс сайӧ абу нин петавлӧма (В.Безносиков). Том 
кадысь йӧткыштчӧма нин, пӧрысяс_абу_на_воӧма Елюк, видзӧдны зэв 
на лӧсьыд быд боксянь (Г.Фёдоров).
3 .1 .7 .2 .  Нима сказуемӧйыс петкӧдлӧ ӧти состояниеысь мӧдӧ вуджӧм, 
юӧртӧ, мый предметыс вуджӧ кутшӧмкӧ мӧд предметӧ либӧ жӧ сылӧн 
тӧдчанлуныс, назначениеыс вежсьӧ. Предикативнӧй юкӧныс йитчӧ 
пӧрны, вуджны, сетчыны да с .в . кадакыв-связкаяскӧд: Но Ардальон 
эз на сетчы полӧмӧ (Г.Ш ков). Тайӧ думъяснас Саша вугыртіс, и 
думъясыс кыдзкӧ тӧдлытӧг вуджисны вӧтӧ (Л.Рочев). Кымӧр локтіс 
да ставнас енэжыс мисьтӧм сьӧдӧ_пӧрис (Г .Ш ков). дженьыд гожӧм 
тӧдлытӧг вуджӧ_арӧ. Коръя пуяс пасьтасьӧны зарни паськӧмӧн (Я.Ро

чев). Куим во чӧж гымгис-муніс ёрӧм вой н а... Земля-муыс адӧ пӧри,

лои шойна (И.Чисталев). Сельпоыо сэки вӧлі рытъяснас аслыспӧлӧс 
клубӧ пӧрлӧ ... (Г .Ш ков). Мылдіныд манастырскӧй сиктысь пӧри 
прӧстӧй погостӧ (П.Доронин). Карӧ пӧрис Угдымыд. Туйяс писькӧдӧма 
став прӧмыселӧдзыс.. .  (Г .Ш ков).

Тшӧкыда татшӧм сказуемӧйыс гӧгӧрвоӧдӧ мортсӧ сылӧн занятиеяс, 
удж сертиыс, петкӧдлӧ, мый сійӧ босьтӧ кутшӧмкӧ профессия: Но 
вочасӧн пӧрӧмаӧсь_канделяриотъясӧ (А.Лыюров). Сійӧ пӧ война ка
дас тӧргӧвечӧ пӧрӧма. . .  (Я.Рочев). Ов да ме моз йӧзлысь сьыв,
Кӧть поэтӧ ачыд пӧрлан. Виршӧн пельӧс сайын сӧрлан. Видзӧдіг, 
кыдз сійӧ шань. Ваян кӧ дзик сиськыдлань! (И.Куратов). Шуа тай, 
мися, стихотворениеяс гижны сьӧкыд, пырысь-пыр он_пӧр_поэтӧ, ко
лӧ бура ёна велӧдчыны (В.Савин). Гортсяньыс ылын, выль местаын, 
ныв пырис слугаӧ (Н.Попов). Окота тӧдны, мыйла тэ пӧрин_буфетчи- 
цаас? (А.Лыюров). Не тайӧ кӧ, Ӧльӧксан эськӧ эз на партука® и 
пуксьы, да ӧні лэптӧны жӧ скӧт дорад уджалӧмсӧ, оз на быдӧнӧс и 
индыны (Г.Ш ков).
3 .1 .8 . Нима сказуемӧйсӧ мунны, сетчыны, восьлавны, нёрны да с .в . 
связкаяскӧд вермӧ артмӧдны матыстчан падежа эмакыв.
3 .1 .8.1 . Мунны связкакӧд предикативнӧй юкӧныс петкӧдлӧ, мый пред
метыс кутшӧмкӧ ортсыса либӧ пытшкӧсса признакъяс серти матын, ӧт
кодь мӧд предметкӧд. Мунны кадакывйыс тайӧ вежӧртасас дзикӧдз 
воштӧ ассьыо веськыд вежӧртассӧ: Мед эськӧ вот, мися, пи чужӧ. 
( . . . )  Мед эськӧ, мися Степанлань ныр-вомнас мунас (Г.Ш ков). Орт
сыса вид сертиыс ёна муніс рыжӧй Селифанлань (Я.Рочев). Перымад 
ме тӧдлі ӧти том учительницаӧс. Тэ кодь жӧ вӧлі повтӧм да сюсь 
( . . . )  Тэ мыйӧнкӧ сыланьӧ мунан (Г.Горчаков). Якӧ неыджыд тушаа, 
косӧдіник, сьӧд. ( . . . )  А мамыо Машалӧн ыджыд тушаа. Тушанас Машӧ 
мунӧма„мамланьыо (И.Изъюров).
3 .1 .8 .2 . Татшӧм сказуемӧйыс вермӧ индыны ин вылас, кытчӧ веська
лӧма, веськӧдчӧма, мӧдӧдчӧма ловъя либӧ ловтӧм предметыс: Яков 
весьтӧ вотӧдз Ревекка ньӧжмӧдіс, сетчыштіс_береглань, куткыртчы
л іс . быттьӧ вугыр сійӧо босьтӧ, да бӧр пыркнитчис кынмысь лэбач 
моз (Г .Ш ков). А пӧрысьджыкъясыс бӧр на важ гортланьыс_сетчалІо- 
ны (Г.Ш ков). Турӧбъяс да кӧдзыдъяс Войвывланьӧ сетчасны. Потшӧс
бердса тӧлалӧ Ляпкаласны-лэччасны (А.Мишарина). Шонді нёрио нин 
рытывланьӧ... (Г.Фёдоров). Кывтыд Изьваса сиктъясӧ сувтлігӧн кыв
сис, быттьӧкӧ бандитъяс пышйӧмаӧсь улі Иеоралань, либӧ сетчӧмаӧсь 
тундралан ь .. .  (Я.Рочев).
3 .1 .8 .3 .  Тайӧ нима сказуемӧйыс петкӧдлӧ и кадлысь, арлыдлысь веж
сьӧмсӧ. Индӧм вежӧртассӧ тӧдчӧдігӧн нима юкӧныс йитчӧ песовтчыны.

катовтны, бергӧдчыны, вӧвны связкаяскӧд: Март помланьын поводдя 
песовтшс_тулыслань (С.Тимушев). Кор ми эштӧдам треугольник, кад- 
но катовтӧ_рытлань нин (М.Игнатов). . . .  кадыс вӧлІ_тулыолань (В. 
Торопов). Со и тувсовлань^ шонді бергӧдчис» Тола чукӧр потшӧс 
дорын чергӧдчис (А.Мишарина). Танӧ кызь вит вонас сьӧкыд УД* да 
ыджыд олӧм груз кыскӧм вӧсна жӧ демит поводнӧй нин пӧрысьлань_ка- 
товтіс , и нелямын куим ар пыдди кажитчӧ вӧлі сійӧ ар дасӧн кымын 
пӧрысьджыкӧн (П.доронин).
3 .1 .9 . Нима сказуемӧйлӧн предикативнӧй юкӧннас вермас лоны воан 
падежа эмакыв. Сыкӧд йитчӧны воны, воӧдчыны, кыпӧдчыны, быдмыны 
кадакыв-связкаяс. Татшӧм сказуемӧйыс петкӧдлӧ:
3 .1 .9 .1 .  Ӧти состояниеысь мӧдӧ вуджӧм: Сы вӧсна жӧ сэсся управля
ющӧйкӧд воис_зыкӧдз (В.Безносиков). Но делӧыс воио_заб§стовкаӧдз 
(В. Юхнин)';
3 .1 .9 .2. субъектнас кутшӧмкӧ профессия, должность, специальность 
босьтӧм: Тайӧ вежӧртасас паныдасьлӧны воӧдчыны, кыптыны, кыпӧдчы
ны, быдмыны связкаяс: Томӧн, томӧн воӧдчӧмыд мастерӧдз. . .  (И.Торо
пов). Нинӧмӧн торъя эз шыбитчывны синмас, а штабс-капитанӧдз. со. 
кыдзкӧ кыпӧдчӧма! (Г.Фёдоров). Прӧстӧй сьӧд уджалыссянь кыпт іс  
ыджыд начальникӧдз! (В.Безносиков). Сэсся лои раисполкомнн зам
предӧ^ а со и юралысьӧдз кыпӧдчис (И.Изъюров). Но мый нӧ, Свежов 
ёрт, висьтась, кыдз-мый олан-уджалан, тэ ӧд, со, тыдалӧ, инженер
ӧдз нин воӧмыд (В.Юхнин). Козлов сэки сиктса библиотекаын уджаліс, 
заочнӧя вочасӧн велӧдчис, школаын велӧдысьӧдз воис (Б.Безносиков) . 
А.А.Маеговӧс жӧ ( . . . )  карсянь Помӧсдінӧ ыстісны судьяавны, а сэс
ся гражданскӧй война воясӧ сійӧ быдмис полкса командирӧдз (С.Моро
зов) ;
3 .1 .9 .3 .  петкӧдлӧ проотранствоысь предел: Туруныс вӧлі морӧсӧдзыс, 
с у к .. .  (И.Торопов). Увтасінъясті ваыс пидзӧсӧдз (В.Торопов). Ве
сиг аслас вын вӧснаыс Питерӧдз нимавлӧма (П.Доронин).

З .І .ІО . Кывбӧра эмакывйӧн петкӧдлӧм предикативнӧй юкӧн

Сказуемӧй.

Нима сказуемӧйлӧн предикативнӧй юкӧннас вермас лоны кодь, пвд- 
ди, выв, ^лӧ, выйын да мукӧд кывбӧра эмакыв: Тулысыд Комиын -  
бу2. ш§нь_мам_кодь (Г.Фёдоров). Важӧн вӧлІ_вок_кодь, а ӧні тӧдтӧм 
морт кодь (Г.Фёдоров). Садьтӧг повзьӧм дяк вӧлі ваысь лэптӧм кычи 
кодь (Я.Рочев), федя вӧлі сылы ыджыдджык вок пыдди (Я.Рочев). Ме

нам олӧмыд пӧткалӧн кодь (Я.Рочев). Юрсинад, яй рӧмнад, чужӧмнад 
2ё?§3_2ЩӦ_мунан № .Доронин) . А дзик дедыс вылӧ и мунӧ (Г.КІпков). 
Матвей Степанлӧн керка пытшкӧсыс вӧ^_сусейъясыслӧн_кобь_жӧ (В. 
юхнин).

3 .2 . Кывбердӧн петкӧдлӧм нима сказуемӧй

Коми кывйын нима сказуемӧйсӧ тшӧкыда артмӧдӧ кывберд. Кывберд
ыс, кыдз предметлысь кад серти вежласьтӧм непроцессуальнӧй приз
нак петкӧдлысь кывсикас, индӧ подлежашӧйыслӧн качественнӧй харак
теристика вылас.

Тайӧ кывсикасыс сёрникузяын вермӧ лоны и определениеӧн. Коми 
кывйын определение-кывбердыс некыдз оз вежлась, оз сӧгласуйтчы 
определяемӧй кывйыскӧд, а примыкайтӧ сы дінӧ: Ме пета ывлаӧ, 
Сыктыв сайын, гажа вӧръяс весьтын, сёрмӧдчысь арся кыа ворсӧ ми
ча рӧмъяснас, бара на кос да ыекыӧ лун вӧзйӧ, ягӧ чуксалӧ (И.То
ропов). Лайтлысь бипурыс чепсасьыштіс на дженьыдик виж кывъяс
нас, но чунь кызаӧдз нин вӧснялӧмаӧсь да оръясяна куснясьӧмаӧоь 
вӧліны сэрапомъясыс, быттьӧкӧ резювӧн и пестысьліс Прокӧ Васька 
(Г .аліков) . Вужъясьӧны Выльыбӧ томъяс. Найӧ и кыпӧдалӧны выль кер
каястӧ (А.Попов). Сэсся ме сувтӧмӧн дыркодь видзӧді, выдзи петӧ
ны сылысь-топалысь лым улысь щ зь_лыс^_ззоляник пожӧмъяс (И.То
ропов) .

Сказуемӧй пыдди мунігӧн кывбердыс вежласьӧ лыд серти, босьтӧ 
уна лада -ӧсь суффикс, координируйтчӧ подлежащӧйыскӧд лыдын: Кӧ
ка войяс дженьыдӧсь да югыдӧсь (шусьӧг). Мича яг  вылын и пожӧмъ
ясыс мичаӧсь (шусьӧг). Тулысын войясыд югыдӧсь, Асывнас ыркыд
кодь, лӧнь зэв (В.Лыткин). А ёна жӧ нин мичаӧсь тані гожӧмъяоыо! 
Лӧз енэжсӧ пыкӧны вылын юрнаныс и пӧшти кузялаыс увтӧмӧсь (И.То
ропов).

Сказуемӧй пыдди мунысь кывбердыс лыд сертиыс вежласьӧ и мукӧд 
финн-угор кывъясын, кӧні определение пыдди мунігас коми кывйын 
моз жӧ лоӧ вежласьтӧмӧн, примыкайтӧ определяемӧй кыв д ін ас , шу
ам, венгерскӧйын (Майтинская 1960), мордовскӧйын (ІМН:230), ман- 
сийскӧйын (Ромбандеева 1973:207) да с .в .

Кывберд-предикатыс вермӧ петкӧдлыны уна сикас вежӧртас, шуам,
а) йӧзлысь, ловъя ловлысь, ловтӧм предметъяслысь ортсыса, физи
ческӧй качествояс, свойствояс: Синъясыс уринлӧн посньыдикӧсь, 
гӧгрӧсӧсь. . .  (Г.Фёдоров). А молодечыс сійӧ вӧлӧма_ыйВДӧ_а§_ён,

лӧз синма да веж юрсиа. . .  (И.Торопов). Чужӧмыс том мортлӧн кузь
мӧсіник, шыльыд. . .  (Г у д о р о в ) ;
б) йӧзлысь, ловъя ловлысь пытшкӧсса качествояс, характер: Суров 
вӧлі батьыс, быдӧнӧс кутіс чорыд киын, кӧть и тасма эз босьтлыв
лы (И.Изъюров). Ранитчӧм зверыд ск ӧ р ... (А.дьяконов). Понмӧй жу
гы ль... (И.Куратов). Бур сійӧ зэв , небыд кияса, а ми сылы лёктор 
вӧчим (И.Изъюров);
в) гӧгӧрвоӧдӧ субъектсӧ арлыд серти: дед пӧрысь. Тэ ӧд зэв на том 
(В.Безносиков);
г) тӧдчӧдӧ предметыслысь рӧмсӧ: Ывлаыс еджыд. Ывлаыс югыд: Усьӧма 
небыдик лым (В.Лыткин). Синъясыс мичаӧсь, югыдлӧзӧсь, оӧотӧмӧоь 
(Г.Фёдоров). Номъясыс вӧліны гырысьӧсь, вижоватӧсь, скӧрысь-скӧр
ӧсь (И.Торопов). Май тӧлысь шӧр, ставыс на сэтшӧм тшӧг веж, гӧгӧр 
на дзордзалӧ (И.Торопов). да с .в .

Соссяна формаа кывберд-предикативыс индӧ сы вылӧ, мый подаежа- 
шӧйнас нимтӧм предметыслы, ловъя лолыслы признакыс оз лӧсяв: Бур 
т э » §бу_мисьтӧм.. .  (И.Куратов). Менам муза Абу вуза (И.Куратов).

Видлалан кывбердъясыс сказуемӧй функцияын вермасны лоны подув, 
нимтан падеж формаын либӧ керанторъя падеж формаын связкаястӧг ли
бӧ связкаяскӧд. Медся тшӧкыда сійӧ йитчӧ вӧвны отвлеченнӧй, лоны, 
овлыны, кольны, кажитчыны да о .в . полузнаменательнӧй связкаяскӧд.

Коми кывйын медся тшӧкыдӧсь нимтан падежа кывберд-предикатъяс. 
Связкатӧгыс найӧ петкӧдлӧны предметыслысь признак, коді сылы лӧ
сялӧ сёрнитігас, сёрни моментас, ӧнія кадӧ: Да и луныс букышкодь. 
лым усьыштӧ (И.Торопов). Декаӧрь пом. Дженьыдӧсь лунъясыс, пемы
дӧсь да гажтӧмӧсь. Енэжыс букыш, шевкнитчӧма-ӧшӧдчӧма пуяо весь
тӧдз (А.Ульянов). Тулысын войясыд югыдӧсь... (В.Лыткин). Лӧньоӧ 
торкалӧ кӧдзыдлӧн швачкӧм, Лыдтӧм кодзулӧсь енэжыс сэзь (А.Миша
рина). Зэрыштӧм бӧрын ю пӧлӧн нюжӧдчӧм туй вылын пыр на тыдалісны 
ва гуранъяс, пуяс мыссьӧмаӧсь зэр ванас, сӧстӧмӧсь, мичаӧсь (И. 
Коданев). А вӧрыс лӧнь, лымйӧсь (И.Торопов).
б) предметыслы кад вылас видзӧдтӧг, пыр лӧсялана признакъяс; 
Земля-матиыд паськыд, ставным тӧрам (шусьӧг). Войвылын гожӧм дже
ньыдик (Г.Фёдоров).

Предикат пыдди мунысь нимтан падежа кывбердъяслӧн тайӧ аслыс
пӧлӧслуныс -  предметыслы пыр лӧсялана, кад вылӧ видзӧдтӧг признак 
петкӧдлӧмыс лоӧ шусьӧгъясын да кывйӧзъясын наӧн паськыда вӧдитчӧм
лӧн подувнас: Пипу пӧ мича, да сьӧмӧсыс с ісь . Вомыд к§М32®М- кнв-

йод лытӧм. Луныд -  синма, а войыд пеля.
Корсюрӧ сёрникузяас овлӧ обстоятельство, коді индӧ кад вылас, 

кор лӧсялӧ предметыслы кывбердыс петкӧдлӧм признакыс: А ӧні 
асыввыв енэжыд пемыдруд на, кымӧра (Г.іілков). Тулысщ войясыд 
югщӧсь, Асывнас ыркыд кодь, лӧнь зэв (В.Лыткин).

Нимтан падежа кывбердыс вермӧ йитчыны вӧвны, лоны,, овлыны, 
кажитчыны связкаяскӧд да накӧд артмӧдны ӧтувъя сказуемӧй. Вӧвны, 
лоны кадакыв-овязкаясыс юӧртӧны предметыслы, ловъя лолыслы збыль  ̂
вылас лӧсялысь, овлысь, артмысь признак, качество йылысь: Рытыо 
вӧл і лӧнь , югыд (Г.Фёдоров). Берегъясыс лоины_сэтӧр§ажыкӧсь.. .  
(И.Торопов). Войясыд тай ыркыдӧсь нин лоины, кузьӧсь да пемыдӧсь, 
ӧд август п ом ... (И.Торопов). Анушлӧн синъясыс бӧр лоины вильыш
ӧсь (Я.Рочев). Зэв сӧстӧм лои вӧрса сынӧд И шаньмӧ сьӧлӧм чӧскыд 
кӧрсьыс (В.Напалков). Гожоя уръяс вӧлін^повтӧмӧсь^ збойӧсь (В. 
Афанасьев). Кыдзи важӧн шулывлісны -  пуксис мӧд гожӧм. Во лои 
вотӧса, тш ака... (И.Изъюров). Бадь костас туруныс лысваа на вӧ
л і  (Г.іОиков). Кильчӧ ӧдзӧс вӧлІ_восьса, но керка пытшкын прамӧя 
некод эз шыав (И.Доронин). Гожӧмыс сэки збыльысь йӧла-выя_вӧлІ 
(А.Иопов). Кокньыда лолалӧ парма. Варовӧсь лоины юяс. Нюмъялӧ 
керӧодор вӧлӧсть, Нимкодьлун гӧгӧр ю пӧлӧн (В.Лыткин). Сьӧдасьӧм 
му вылӧ кымӧръяс войбыд коялісны лым. Керка вевтъяс, лыска пуяс, 
москияс, муяс да видзьяс лоины еджыдӧсь (И.Коданев). Бара оо во
ис гажа тулыо. Водз асывсянь сёр рытӧдз сьылӧны варовмӧм торъяв. 
Долыдджыкӧсь лоины войвылын тӧвйысь лэбачьяс (И.Коданев).

Овлыны связка паныдасьлӧ сэк , кор кывбердыс петкӧдлӧ предмет
ыслысь, ловъя лолыслысь кутшӧмкӧ временнӧй, недыр кадӧ лӧсялысь 
признак, а кольны кадакыв индӧ сы вылӧ, мый кывбердыс нимтӧм 
признакыс предметыслӧн, ловъя лолыслӧн кольӧ вежсьытӧг, босьтӧ 
сійӧс: Пиянаыд, шуӧны, вывті скӧравлӧ (В.Юхнин). Но кӧть и гу- 
бернаторӧн лои ме, а сьӧлӧмӧй век на ӧд важыс_колис (Г.Фёдоров).
. . .  ставӧн колисны дӧвӧленӧсь (В.Юхнин). Расъяс дзик нин пасьтӧм 
коли, киссис кыдзлӧн к о р ... Регыд, регыд мӧдас усьны еджыд килля 
кор (В.Чисталев).

Сказуемӧйлӧн нима юкӧн пыддиыс мунысь кывбердыс вермӧ йитчыны 
рочысь пырӧм кажитчыны связкакӧд. Татшӧм сказуемӧйыс петкӧдлӧ 
предметыслысь либӧ ловъя лолыслысь оз збыльвывса признак, а сӧ
мын кажитчысь, юӧртӧ, мый кутшӧмкӧ условиеяс дырйи, торъя обста
новкаын, кутшӧмкӧ помкаяс вӧсна предметыс сӧмын кажитчӧ татшӧм
нас: . . .  керкаяс кажитчисны торъя нин ляпкыдӧсь, сьӧдӧсь (Я.Ро

чев). Унзіль синъяснас Вася эз удит вежӧртны нывкаӧс, но гӧлӧсыс 
кажитчис тӧдса (Я.Рочев).

Роч кывйын тайӧ овязка бердас сказуемӧйлӧн предикативнӧй юкӧн 
пыддиыс мунысь кывбердыс сулалӧ керанторъя падежын, а оз нимтанын.

Кывбердыс вермӧ йитчыны и асшӧр вежӧртаса кадакывъяскӧд, кодъ
яс торъя контекстын воштӧны ассьыныс медшӧр вежӧртассӧ да корӧны 
кывбердӧн петкӧдлӧм нима юкӧн. Татшӧм тэчасъясас кывбердыс лоӧ 
быть коланаӧн, сійӧ восьтӧ сказуемӧйыслыоь содержаниесӧ, юӧртӧ 
сылӧн медтӧдчана мӧвп йывсьыс. Тшӧкыда татшӧмъяснас лоӧны мунӧм- 
ветлӧм да миян гӧгӧрса пространствоын предметлысь инсӧ, йиыслысь 
предметнас вежӧмсӧ петкӧдлысь кадакывъяс: воны, пукавны, пуксьыны, 
сулавны, локны да с .в . Тыр лексическӧй вежӧртаса кадакывйыс да 
сы дінӧ примыкайтысь кывбердыс артмӧдӧны ӧтувъя составнӧй сказуе
мӧй: Кунӧра зэр бӧрын Сыктывдінкар сулаліс век на веж_да_мича.
Но медводдза пужъясысь ӧткымын кыдз пуяслӧн заводитӧмаӧсь нин ве
жӧдыштны коръяс (Г.Фёдоров). Тӧдӧмысь, сылі кол і, мед войтырнас 
пондісны кевмысьны, а йӧзыс зумышӧсь сулалісны (Г .Ш ков). Войӧн 
тырӧм козъяо да улыс вожтӧм гежӧдик пожӧмъяс сулалісны_зумышӧсь 
(Г.Ш ков). Фёдоро Михайлович талун гортас и збыльысь воис_скӧр 
(И.Изъюров). А, гашкӧ, вӧтасис сы йылысь, кыдзи оійӧ лоис попад
дяӧн да ветлӧӧлӧ_щӧвк_сарапана, дона чунькытшъяс да сикӧтшъяс нов
лӧ, лун-лун пукалӧ ӧшинь дорын, сус коль ӧрӧшки сёйӧ (Г.Фёдоров). 
Зэръясӧн мыськӧм войвывса вӧр-ва сулалІс_мича да гажа, тшакӧн да 
вотӧсӧн озыр (Г.Фёдоров). Дед тай со жугыль пукалӧ би дорын... 
(И.Торопов). Рытъясын гортӧ воліс.мудз да пӧшти некытчӧ эз петав
лы (Я.Рочев). Шудаӧсь, сьӧкыд нопъяӧсь локтісны Чуистова да Есев 
вонъяныс (Г .Ш ков). Куш ӧти казьтылӧмсьыс дзормӧм юрсиӧй сідзи и 
лыбӧдчӧ шапка улын.. .  И некыдз оз эскыссьы, мый ловъя ме ветлӧдла 
му вылӧдыс... (И.Торопов). Наста бӧрсӧ воис ёна дзугыль да шог 
(И.Торопов).

Асшӧр вежӧртаса кадакывъясыскӧд йитӧдын кывбердъясыс тшӧкыда 
пасйӧны вӧр-ва явлениеяс: . . .  войнас сэзьд іс , кынтіс да пуксис 
ыркыд, кос поводдя (Г.Фёдоров). Лунъясыс пукалісны дӧза нин кузь
ӧ с ь .. .  (В.Юхнин). Лунйӧ пука л іс  шондіа , гажа (Я.Рочев). Тавося 
пӧкрӧв лун пуксис ыркыд, мича, кос (Г.Фёдоров). Кузя кодь зэралӧм 
бӧрын пуксис_кын, кос поводдя (Г.Фёдоров). А рытыс быттьӧ нарошнӧ 
пукояо шоныд, кымрасьӧ (Г.Фёдоров). Бара букыд пуксис луныс (Г.Ш 
ков). Татшӧм сяма тэчасъясас кадакывъясыс дзикӧдз воштӧны ассьы
ныс лексическӧй вежӧртассӧ да заводитӧны индыны предмет признакыс-

лӧн эмлун, предметыслы признак лӧсялӧм вылас.
Сказуемӧйлӧн нима юкӧн пыдди мунысь кывбердыс вермас лоны и 

керанторъя падежын. Татшӧм формаа кывбердыс сказуемӧйсӧ артмӧдӧ 
сӧмын кадакыв-связкаяскӧд йитӧдын. Связкаяснас лоӧны вӧвны, овлы
ны, шусьыны, висьтасьны да с .в . кадакывъяс.

Вӧвны, овлыны связкаяс индӧны сы вылӧ, мый предметыслӧн эм, 
вӧлӧма кутшӧмкӧ кадӧ, торъя условиеяс дырйи предметыслӧн овлывлӧ 
кывбердыс нимтӧй признакыс: Ягыо вӧлӧма зэв мичаӧн (В.Юхнин). А 
слуга век нин овлӧ ёнджыка мыжаӧн (В.Юхнин). Педӧра ӧні эз_вӧв 
шудтӧмӧн (В.Юхнин).

Лоны, кольны связкаяс петкӧдлӧны, мый предметыслӧн лоӧ либӧ 
кольӧ кывбердас юӧртӧм признакыс: А со нин неыджыд ӧшиньыс югщ- 
лӧзӧн_лдис (И.Торопов). . . .  бӧръя кадао Вера лои_жугыльӧн (В.Юх
нин). Повтӧм разведчик коли_ловйӧн.. .  (А.Лыюров).

Нима сказуемӧйлӧн предикативнӧй юкӧн пыдди мунысь кывбердыс 
вермӧ йитчыны кажитчыны кадакыв-связкакӧд. Татшӧм сказуемӧйыс 
юӧртӧ оз збыльвывса признак йылысь, а сійӧ петкӧдлӧ, мый предмет
ыс кутшӧмкӧ помкаяс вӧсна, кутшӧмкӧ кадӧ, условиеяс дырйи сӧмын 
кажитчӧ татшӧмнас: Первойсӧ вӧрыс к§мтчӧ_тыртӧмӧн, кушӧн (Г.Фё
доров). Тайӧ гажтӧм да букыд луныс Грунялы да домналы кажитча 
помтӧм кузьӧн да сьӧкыдӧн (Г.Фёдоров). Рытнад сук вӧрыд кажитчис 
ещӧ нин пемыдӧн (И.Изъюров). Но сійӧ тӧв эз_кажитчы Дарьялы скӧр
ӧн да лёкӧн (Г.Фёдоров). Батьыскӧд орччӧн сійӧ кажм™ 2 ешӧ на 
кузьӧн збыль дорсьы с... (В.Юхнин).

Керанторъя падеж формаа кывбердыс сказуемӧйсӧ корсюрӧ вермӧ 
артмӧдны асшӧр вежӧртаса кадакывъяскӧд, знаменательнӧй связкаяс- 
кӧд. Сэки сказуемӧйыслысь медшӧр вежӧртассӧ кутӧ нима юкӧныс, но
оз морта кадакывйыс. Но татшӧм тэчасъясыс коми кывйын зэв шочӧсь: 
И асьныс скйтницаясыс ветлӧдлісны сӧстӧмӧн... (Г.Фёдоров). Лов
йӧн жӧ тай л о к т і- а . . .  (Г.Фёдоров). Лыддьӧдлӧм кадакыв-связкаясыс- 
кӧд кывбердыс пырджык оулалӧ нимтан падежын.

Коми кывйын нима сказуемӧйсӧ артмӧдысь кывбердыс пырджык сула
лӧ нимтан падежын, керанторъя падежас шочджыка паныдасьлӧ. Нимтан 
падежа кывберд-оказуемӧйыс вӧлӧма финн-угор подув кывйын на (Май- 
тинская 1974:237), а керанторъя падеж формаыс тайӧ синтаксичес
кӧй функцияас сӧвмӧма сёрӧнджык нин, тыдалӧ, роч синтаксис тӧд
чӧм улын.

Нима сказуемӧйлысь предикативнӧй юкӧнсӧ артмӧдӧны сідзжӧ и 
ӧткодялан да медвылыс тшупӧда кывбердъяс. Найӧ предикатсӧ артмӧ-

дӧны асшӧра, связкаястӧг, а сідзжӧ и связкаяскӧд йитӧдын. Ачыс 
кывбердыс баранжӧ паныдасьлӧ медсясӧ нимтан падежын, зэв шоча -  
керанторъяын. Ӧткодялан тшупӧда кывбердыс индӧ сы вылӧ, мый 
признакыс сетӧм предметыслы лӧсялӧ ёнджыка мӧд предметлы серти, 
либӧ ӧти и оійӧ жӧ предметыслы признакыс разнӧй кадӧ вермӧ лӧ
сявны разнӧя: Тӧвнас дырджык кутам узьны, сэк войясыс кузьджык
ӧсь (В.Торопов). Лунъясыс лоины шоныдджы кӧсь... (И.Коданев).
Пыр вашъялысь чужӧмыс ст2Ӧіажык_л0Ӧма (В.Торопов). . . .  здоровье- 
ӧн ыпъялысь чужӧмыс лои ещӧ на гӧрцджыкӧн (В.Юхнин). . . .  буретш 
тайӧ паськӧмнас Степан кажитчис ещӧ на шча^жнкӧн (В.Юхнин).

Корсюрӧ сёрникузяас вермас лоны шуӧмаӧн предметыс, кодкӧд 
ӧткодявсьӧ подлежашӧйнас нимтӧм предметыс: . . .  печораса войтыр
лы няньыд век вӧлі  зарниысь_донаджык (Г.Фёдоров). Видзӧда, Лень
ка быттьӧкӧ кынмӧма мыр бердас, а чужӧмыс лымсяыс еджыдджык (И. 
Торопов). Семенов вӧлі джуджыдджык Квиткоысь дзонь юр вы лӧ...
(В.Юхнин).

Сказуемӧй пыдди мунысь медвылыс тшупӧда кывбердыс юӧртӧ сы 
йылысь, мый тайӧ предметыслы сетӧм признакыс лӧсялӧ медся ёна: 
Найӧ медмудерӧсь да и . . .  медвынаӧсь. Став нывсяыс на тэ медми
ч а . . .  (И.Торопов). Кор ме вӧлі кык арӧса, Меддона мем вӧліс 
мам: Кор ме лои кызь арӧса, Ныр мем медся дона мам (И.Куратов).

3.3. Нимвежтасӧн да лыдакывйӧн петкӧдлӧм сказуемӧй

Нима сказуемӧйсӧ вермӧны артмӧдны и нимвежтасъяс да лыдакывъ
яс. Но татшӧм предикатъясыс шочӧсь, оз тшӧкыда паныдасьлыны. Лы- 
дакывнас петкӧдлӧм сказуемӧйыс гӧгӧрвоӧдӧ подлежашӧйсӧ лыд сер
тиыс. Связкаяс пыддиыс пырджык мунӧны вӧвны, лоны, кольны, ка
житчыны кадакывъяс, а ачыс лыдакывйыс сулалӧ нимтан либӧ керан
торъя падежын: А часӧвӧйыс вӧлІ_кык.. .  (И.Торопов). Кабинетын 
найӧ вӧлІны_кыкӧн (В.Юхнин). Малыгин бара колис_ӧтнас (И.Изъю
ров). Оні сійӧ куш ӧтнасӧн кольӧма (И.Торопов). Найӧ колины 
кыкӧн (Г.Фёдоров).

3.4. Сьӧктӧдӧм нима сказуемӧй

Коми кывйын тшӧкыда паныдасьлӧ сьӧктӧдӧм нима сказуемӧй. Сы
лысь предикативнӧй юкӧнсӧ артмӧдӧ эмакыв либӧ кывберд.

Нима сказуемӧйыс лоӧ сьӧктӧдӧмаӧн. сылысь предикативнӧй юкӧн
сӧ кӧ шуӧма кыкысь. Сійӧ индӧ сы вылӧ, мый предметыслы, ловъя 
лолыслы признакыс, качествоыс лӧсялӧ зэв ёна: тӧдчӧдӧ предметыс
лысь признаксӧ, свойствосӧ. Нима юкӧныс вермӧ лоны асшӧра, связ- 
каястӧг, либӧ связкаяскӧд. Связкаяс пыддиыс тшӧкыдджыка мунӧны 
вӧвны, лоны, овлыны, кажитчыны кадакывъяс. Кыкысь шуӧм эмакывйыс 
медводдзаыс сулалӧ петан падежын (тшӧкыда асалан формаясын), а 
бӧръяыс -  нимтан (а) либӧ керанторъя падежын (б ). Татшӧм сказуе
мӧй сёрникузяясас подлежашӧйнао пырджык овлӧ мортӧс, ловъя лолӧо 
петкӧдлысь эмакыв либӧ нимвежтас: (а) -  Тэ, Педӧр Трӧпимович, ми
янлы батьсьыс-бать! (Г.Фёдоров). . . .  код юрнад сійӧ баквалоьыо-  
баквал .. .  (Я .Рочев). Коркӧ уна оюрс во сайын Изйысь вӧчліс аолыо 
чер, Ачыс вӧлі зверысь-зверь (В.Лыткин). (б) -  кыйысь дивитнысӧ, 
Степан дядь! -  сьӧлӧмсяньыс шуис Геня. -  Аттьӧ ставсьыс, мый тэ 
вӧчин миянлы. Ватьсьыс-батьӧн_вӧлІн.. .  (В.Напалков). . . .  аслас удж
ын сійӧ вӧлӧма артистсьыс-артистӧн (И.Торопов). Йӧзыд кӧ, зон, 
мортыдлы бергӧдчасны мышкӧн, дыр он ыръянит, мед кӧть сійӧ еӧлі 
силачсьыс-силачӧн (В.Юхнин).

Кыкысь шуӧм кывбердоьыс кыкнанныс вермасны лоны нимтан падеж 
формаын (а ) ,  ӧтиыс, воддзаыс, -  петан падежын, а бӧрынджык сула
лысьыс -  нимтан либӧ керанторъя падежын (б ): (а) А Педӧр дядь 
гӧрд-гӧрд (Г.Фёдоров). Синъясыс гырысьӧсь-гырысьӧсь. лӧзӧсь (И. 
Торопов). А эз вӧвлы сылы шутӧм, кый ме шудтӧм, шудтӧм!' (И.Кура
тов). (б) Сійӧ оо радысь-рад выльӧн воӧм мортлы... (В.Безносиков). 
. . .  чайтсис, мый Победа бӧрын дзик ставыо вежсьӧ, олӧмыс шудаысь-  
шудаӧн лоӧ (И.Торопов). Ӧтчыд, видзӧда д а. шогысь-шог пукалӧ (Г. 
Иаков).

Водзынджык сулалысь петан падежа кывбердыс вермас лоны асалан 
формаын: Луныс шондіа, лӧньсьыс-лӧнь (И.Торопов). Краснӧй Армия 
ёнсьысгён, некодлы оз сетчы (Г.Кшков). Гӧгӧр лӧньӧма дзикӧдз. 
Паськыд куръялӧн веркӧсыс шыльыдсьыс-шыльыд. югыдсьыс-югыд, чери
яс долыдпырысь гыбалӧны сэні (И.Торопов). Кор рытъяснас коллявліс 
нылӧс, медся мичасӧ да медся мусасӧ, шудасьыс-шуда овліс (Н.Кура- 
това).

Ӧткодь либӧ матын вежӧртаса кывбердъясысь артмӧм нима сказуе
мӧй сідзжӧ лоӧ  сьӧктӧдӧмаӧн: Лун-мӧд куйлыштас, дзонь-здоров 
л о ӧ .. .  (И.Торопов).

Кывберд либӧ эмакыв дінас кӧ йитчӧ примыкайтысь инфинитив, с ід з
жӧ артмӧ сьӧктӧдӧм нима сказуемӧй. Нима сказуемӧй пыдди мунысь ӧт
кымын эмакыв да кывберд асшӧрасӧ оз вермыны петкӧдлыны подлежа- 
шӧйыслысь признаксӧ. Сказуемӧйыслысь вежӧртассӧ тырвыйӧ петкӧд
лӧм могысь найӧ корӧны сувтӧдны зависитысь инфинитив. Нима юкӧн 
пыддиыс пырджык мунӧны мастер эмакыв, вынтӧм, аась , дошлӧй, вос
тер да мукӧд кывберд: Паськыд ю бокын быдмӧм зонъясыд варччщщ, 
мастерӧсь (Б.Безносиков). Найӧ зэв мастерӧсь йӧзтӧ ылӧдлыны.. .  
(И.Торопов). Тэ кӧ эськӧ тӧдін, кутшӧм мастер видчыныд менам Ма
ринаӧй (Я.Рочев). Медся мелі арся шонді вынтӧм_ловзьӧщш воймӧм 
турунсӧ (Б.Юхнин). Сӧрнытӧ эськӧ т і  зэв лютӧсь.. .  (И.Торопов).
Ме со эськӧ-й &ась нин кевны. . .  (И.Куратов). Ме кодь жӧ лют_вӧ- 
ралны вӧлі и . . .  (И.Торопов). Ачым ме ӧні мӧд ногӧнсӧ Джуджыд Пар
ма йывсьыс эг нин вермы мӧвпавны ни сёрнитны, ме ӧні нин вӧлі 
дась сулавны сы вӧсна помӧдз! (И.Торопов). Ми вынтӧмӧсь сійӧс лов
з ь ӧ д а . . .  (Я .Рочев). Сӧрнытӧ эськӧ т і  зэв лютӧсь, а вот удж вылад 
зывӧк видзӧдны (И.Торопов). Востерӧсь йӧзад лӧсьӧдлынытӧ (Г.Ш ков). 
Пӧрысь пӧчлӧн пи вылас видзӧдысь чусалӧм синъясыс войтыштны дась-  
ӧсь, сэтшӧм любӧ сылы (И.Торопов). Керка пытшкын сынӧдыс сьӧкыд. 
Ӧшиньяс пӧдсаӧсь. Стеклӧӧ нӧйтчис ыджыд лӧз гут. Менам сьӧлӧм эз 
жӧ вӧв местаын, дась чеччыштны ортсыӧ (И.Изъюров).

Зэв тшӧкыда паныдасьлӧны рочысь пырӧм рад, должен, гӧтов крат
кӧй прилагательнӧйяс: Зэв рад тӧдмасьны тэкӧд. Иван Саватеевич... 
(И.Торопов). Машалы ставным ми радӧсь отсавны (Г.Фёдоров). Со 
кодъяс бӧрся ми долженӧсь водзӧ мунны тайӧ сьӧкыд да сложнӧй туй
ын! (Я.Рочев).

Нима сказуемӧйыс лоӧ сьӧктӧдӧмаӧн, кывбердсӧ кӧ шуӧма кыкысь: 
Рад, рад тэнӧ аддзыны. Петр Семеныч.. .  (Н.дьяконов).

Инфинитив формаа медшӧр кадакыв дінао вермас лоны изобразитель
нӧй кадакыв инфинитив формаын: Дина . . .  быд здукӧ дась_ырснитны- 
чеччыны (И.Торопов). . . .  быд здукӧ дасьӧсь прыснитны-серӧктыны 
(П.Шахов).

Нима сказуемӧйыс кӧ артмӧма куим юкӧнысь: отсасян кадакывйысь, 
инфинитивысь да предикативнӧй юкӧнысь, -  сійӧ лоӧ сьӧктӧдӧмаӧн. 
Татшӧм тэчас вежӧртассӧ петкӧдлӧм могысь связкаыс ӧтнас оз ло тыр-

манаӧн, сійӧ корӧ сувтӧдны тшӧтш и инфинитив. Инфинитивыс йитӧ 
кадакыв-связкасӧ да нима юкӧнсӧ. Кадакыв-связканас вермасны лоны;
-  фазиснӧй вежӧртаса кадакывъяс (найӧ индӧны сы вылӧ, мый приз
накыс заводитӧ либӧ дугдӧ лӧсявны предметыслы. Инфинитив формаас 
пырджык овлӧны кажитчыны, лоны кадакывъяс. Нима юкӧннас лоӧны 
(а) керанторъя падежа эмакывъяс да кывбердъяс, либӧ (б) индӧм 
нима кывсикасъясыс нимтан падеж формаын: (а) . . .  ешӧ шуштӧмджык
ӧн мӧдіс кажитчыны войыс (В.Юхнин). А дзоньнас т і  кутанныд лыд
дьысьны батареяӧн.. .  (И.Торопов). Наташаыс пондіс кажитчыны ме- 
ным нӧшта на донаӧн да мусаӧн (И.Торопов). (б) Луныс кузь_кутІс 
кажитчщы (Л.Рочев);
-  модальнӧй кадакывъяс (вермыны, зільны, кӧсйыны, кужны, мӧвпав
ны, окотитны, думыштны да с . в . ) .  Инфинитив формаас пырджык паны
дасьлӧны лоны, кажит2™М кадакывъяс; нима юкӧн пыддиыс паныдась
лӧны керанторъя либӧ нимтан падежа эмакывъяс да кывбердъяс: Сте
пан кӧсйис лоны стрӧгӧн, но нимкодьлуныс мешайтіс талы (В.Юхнин). 
Жаль зонмыс, ыджыд мортӧн )эськӧ вермис^оны.. .  (И.Торопов). А-а 
ме окотитІ_лоны_горнякӧн (В.Юхнин). Луныс кӧсйис_пуксьыны_шонӧІа, 
жар (Г.Фёдоров).

Сідзкӧ, коми кывйын ёна сӧвмӧмаӧсь нима сказуемӧйяс. Тайӧ 
зэв важ сказуемӧйяс. Предикативнӧй юкӧннас медся тшӧкыда лоӧны 
нимтан да косвеннӧй падежа эмакывъяс да нимтан падежа кывбердъяс. 
Нима кывсикасъясыс сказуемӧй^ вермӧны артмӧдны асшӧра либӧ ка- 
дакыв-связкаяскӧд йитӧдын. Овлӧны отвлеченнӧй (вӧвны), полуот- 
влеченнӧй (лоны, кольны, овлыны да с .в . ) ,  знаменательнӧй (уджав
ны, локны, мунны да с .в .)  связкаяс. Найӧ петкӧдлӧны нима сказуе- 
мӧйыслысь грамматическӧй вежӧртасъяс, а лексическӧй вежӧртасъяс 
вылас индӧ предикативнӧй юкӧныс.

Нима сказуемӧйыс вермӧ лоны сьӧктӧдӧмаӧн.

АСШӦРА ВӦЧӦМ ВЫЛӦ УДЖЪЯС

I удж. Сетӧм текстсьыс аддзӧй прӧстӧй глагольнӧй сказуемӧйяссӧ,
тӧдчӧдӧй кадакывйыслысь кад, морт, лыд формаяссӧ.

Лунъясыс лоины шоныдджыкӧсь, гажаджыкӧсь. Сӧдз енэжын лун-лун 
тыдаліс шонді. Гырысь и посни шорьяс визувтісны Эжвалань. Керка 
вевтъяс вылысь исковтіс лым.

Клуб ӧшинь улын часӧвӧй моз сулаліс джуджыд кыдз. Асывнас сэт
чӧ пуксялісны лунвывсянь лэбзьысь сьӧд ракаяс да ыджыд гӧлӧсӧн заводи 
тісны кравзыны. Ракаяс шойччыштісны мыйкӧ дыра, сэсся ӧтпырйӧ кыпӧд
чисны да лэбисны ӧтарӧ-мӧдарӧ чукльӧдлысь ю пӧлӧн.

Посёлокын бара лои шы ни тӧв, сӧмын вӧсньыдик уличаяс кузя кор 
сюрӧ вуджӧртлісны пӧрысь пӧчьяс да посньыдик челядь. Керкаяс дорын 
дышпырысь шлёнъялісны понъяс. Налы некодӧс увтыштны.

Рабочӧйяс ставныс удж вылынӧсь. Ӧтияс пемыднас на мунісны ягӧ, 
мӧдъяс -  тільсьӧны-пессьӧны Кузь вис куръяын, ва воссигкежлӧ лӧсьӧдӧй 
ыджыд пур, коймӧдъяс -  дзоньталӧны да выльысь вӧчӧны бонаяс. Он и 
тӧдлы, ковмас сувтӧдны запань. ( И.Коданев)

I I  удж. Гижӧй сетӧм сёрникузяяссӧ. Скобкаясас сетӧм инфинитив формаа
кадакывсӧ колана морт, лыд, кад формаясӧ сувтӧдӧмӧн.

I .  (Пӧльтны) небыд лов шыа рытыв тӧв, (койыштны) комнатаӧ 
тувсов пармальіськӧрсӧ (Е.Рочев). 2 . Ыджыдлун водзвылын ИВан Алексе
евичлы выль оланінас (вайны) кык письмӧ (Г / Федоров). 3. Мӧдлапӧвса 
парма весьтӧ, шочиник еджыд кымӧръяса енэжӧ (КЫПӦДЧЫНЫ) вочасӧн 
чинысь, но сы пыдди ёнджыка лӧсялысь шонді; унзільсӧ пальӧдігмоз 
(вильыдмыны) тӧвру; нильӧгмӧм изъяс вывті да тыассьӧм вужляяс дор
т і  кыпыда да сӧдза (горавны) ю (И.Торопов). 4 . А со и вӧр керка 
(куткырвидзны) нитшсялӧм коръясысь, пӧрысьысла дзикӧдз нин (вӧйны) 
муас, паськыд плакаа вевтсӧ, тӧдчӧ, бӧрынджык нин (вежлыны) .• Неуна 
бокынджык, буракӧ, вежлӧй жӧ нин нёль кок йылын, важ тшамъя (сулав
ны), коми вӧралысьлӧн жытникыс, сёян-юан и прӧмыс видзаніныс... 
(И.Торопов). 5. Виччысьтӧг (матыстчыны) тӧв, (дорны) мусӧ и васӧ, 
(вайны) кымӧр да (шыльӧдны) став гуранъяссӧ. Сэсся ӧтарӧ (кызтыны) 
эшкынсӧ. Кузя (нюжавны) войвылын тӧлыс, быдӧнлы дӧзмытӧдз (овлыны), 
но и сійӧ вайӧ нимкодьлун , оз ичӧтӧс. Гылыд да небыд эшкын улын 
(узьны) вӧр-ва (Е.Рочев), б. Ӧдйӧ (рӧмдыны) арся луныс. Кыдзкӧ вич
чысьтӧг (ыпнитны) ӧти здукӧ яр биӧн карыс да (койыштны) кодзувтӧм 
пемыд енэжас кыалысь дзирд (Е.Рочев). 7. Арся шонді мудз синнас 
меліа (видзӧдны) зарни пӧжарӧн ӧзйысь вӧр весьтын. Вӧр туй мудер

69



руч моз (тюрӧдны-пышйыны) кытчӧкӧ пуяс костӧ. (Дзебсьывны) бадь 
кустъяс сайӧ да бара (мыччысьлыны), быттьӧ дзебсясьӧмӧн (ворсны). 
Кок улын (шарӧдчыны) вик да гӧрд пу коръяс, лӧсьыдика (гильӧдны) 
кокни сандалиа кокъястӧ (Н.Куратова). 8. Веж кырся пипу рас сте
нӧн (сулавны) ты мӧдар берегын. Вӧрыс пыш кодь сук, став пуыс ӧт
кодь, быттьӧ кодкӧ индӧм часӧ (койыштлыны) кӧйдыссӧ (В.Торопов).
9. Пес чукӧртігӧн бертышті важ мыр, а улас визяорда тӧв кежлӧ 
(дасьтысьны). Мыйсӧ сӧмын абу (чукӧртны) татчӧ тайӧ ичӧтик зіль  
пемӧсыс ' Медся кисьмӧм пув тусьяс торйӧн (тэчны), логторйын вӧр
са турун кӧйдысъяс, шыр анькытш тусьяс. Небыд ройӧн (вольсавны) 
аслыс куйланінсӧ (В.Торопов).

3 удж. Сетӧм сёрникузяяссьыс торйӧдӧй сьӧктӧдӧм прӧстӧй глаголь
нӧй сказуемӧйяссӧ. Висьталӧй, кыдзи найӧс сьӧктӧдӧма.
Мый могысь гижысьясыс вӧдитчӧны татшӧм сказуемӧйяснас?

I .  Лыдтӧм-тшӧттӧм вояс шувгӧ Коми парма. И код тӧдас 
корсянь нин сылысь морӧссӧ вундӧ-поткӧдӧ ыджыд Печора. Сійӧ пись
кӧдӧ аслыс туйсӧ сук расъясті, пемыд сьӧд вӧрті, зыбуч нюръяс пыр. 
(Е.Рочев). 2. Гажа местаын вӧлӧма оланіныс. Керка-картаныс чик- 
льӧдлысь -мукльӧдлысь в бокын, джуджыд кыр йывсяньыс пармаыс дӧв
видзӧ-лӧзалӧ (В.Безносиков). 3. Сёр арын тайӧ вӧлі. Шордорса коз 
улын сулала, сьӧлаӧс чуксала. Виччысьтӧг юр дорті вуджӧр моз кодкӧ 
шунькнитіс-лэбзис да пуксис орчча пуӧ, киӧн судзмӧн ылнаӧ. Ццжьщ 
варыш вӧлӧма. Синъясыс кольча кодьӧсь, нырыс крукыля (В.Торопов).
4 . Сӧмын кад ассьыс уджсӧ ньӧти сёрмытӧг вӧчӧ : сійӧ и быдтор бур
дӧдӧ-шыльӧдӧ, сійӧ и изйӧс,", дзимбырӧ пӧртӧ (В.Безносиков). 5. Ка
дыс тай рӧдтӧмӧн рӧдтӧ. Совхозлӧн со гӧрсис-кӧдзсис нин (В.Безно
сиков). б . Очмуніс Никодим Полярнӧй карса госпитальлӧн крӧвать вы
лын. Сотӧмӧн сотіс  осколокӧн косялӧм шуйга пельпомыс, жувгис юрыс, 
сьӧлӧмсӧ шугрӧдліс, а пельясас быттьӧ кодкӧ помся звӧнитіс (В.Без
носиков). 7. Кадыс тай визув ва моз кывтӧ-исковтӧ (В.Безносиков).
8. Друг кодкӧ ыджыд шыӧн лэбзис пуяс костті, швачкысис-пуксис кыз 
пипу ув вынӧ. Меж ыджда сьӧд чукчи вӧлӧма. Бӧр-водз прӧйдитіс ӧтка 
ув кузя, гоньялыштіс гӧгӧрбок да мӧдіс сьывны. Голясьыс гӧнъяссӧ 
порыштӧма, морӧсыс дзирдалӧ шонді водзын. Та ыджда лэбач, а виж
кай моз ичӧтик гӧлӧсӧн дзользьӧ-сьылӧ. Восьлалӧ тшапа ув кузя, быд 
куплет сьылігӧн бӧжсӧ пашкыртлӧ да бӧр топӧдӧ (В.Торопов).

4 удж. Гижӧй сёрникузяяссӧ. Визьнитӧм прӧстӧй глагольнӧй сказуемӧй
яссӧ сьӧктӧдӧй. Висьталӧй, вежсяс-ӧ серникузяыслӧн вежӧрта
сыс.

.1 . Еленалӧн гажыс бырӧма, суседъясыскӧд варгыштны окота. 
Петіс гортсьыс, тасал іс  кильчӧсӧ да Дзиз танӧвъясӧ пырис (В.Безно-

зинов). 2. Одйӧ бергӧдчи? кӧч бӧж кузя войвывса гожӧм. Торйӧн нин 
он казявлы сійӧс сэки, кор тырӧмыд уджӧн да олӧмыд ладмымтӧ (Е.Ро
чев). 3. Сьӧд арся рытӧ Печора кыр йылын чашйис пемыдсӧ ыджыд бипур : 
Ырскан сиктса челядь виччысисны пароход (Е.Рочев). 4. Маеговыд бара 
на небыдика тапкис пельпомӧ дай муніс аслас туйӧд (В.Безносиков).
5. Эжва дорсянь ыджыд шумӧн пӧльтіс тӧв (И.Коданёв). 6. Вӧлі нин 
кӧдзыд ар. Луннас да войнад вель тшӧкыда зэрис. Корсюрӧ зумыштчӧм 
енэжын гымалісны лым чиръяс. Гӧльмисны коръя пуяс, сулалӧны пасьтӧг, 
кынмӧны (И.Коданев). 7. Море сайысь мыччысис ыджыд гӧрд шонді да 
горизонт пӧлӧн гӧгыльтчигтыр, мӧдіс каттьысьны вывлань. Му эж вылысь 
пыр и сыліс кизьӧриник войся руыс, да шоналысь мусянь вывлань мӧдӧд
чис кайны синлы муртса тӧдчана вералан воздух. Керчьяс костын кӧн
сюрӧ уна гӧлӧсӧн сьылісны гажа асывсӧ вдкдӧдлысь посньыдик лэбачь
яс (Я.Рочев). 3. Ывлаын пукаліс небыд сынӧда шоныд рыт. Пемыд. Енэ
жын тіралісны ӧтка кодзувъяс. Гӧгӧр шы ни тӧв. Кӧнкӧ сӧмын сикт 
помланьын кылыштіс таллянкаӧн ворсӧм шы да пельӧдз муртса вӧдитіс
ны кутшӧмкӧ серам-се'рнияс. Сэсся сэні жӧ гоз-мӧдысь увтчыштісны 
гудӧк шыӧ кывзысьысь домйыв пон (Я.Рочев). 9. Сандра мыйкӧ водз жӧ 
талун чеччӧма. Кильчӧ вылас п е т іс . Кисӧ кӧзыркаӧн плеш вылас пуктіс, 
видзӧдліс Марпа керкалань. Лэччис кильчӧ поссӧ, мӧдӧдчис йӧрас (Н.Ку
ратова). 10. Аслас мичлунӧн, быд сикас выль серпасъясӧн да краскаясӧн 
гажӧдіс арыс миянлысь войвывса стрӧг да зумыд парманымӧс. Водз асыв
сянь сёр рытӧдз вӧрын кылӧ вотчысьяслӧн чуксасьӧмыс. Быд лун найӧ 
шӧйтӧны ягъясын, а рытъявылыс сьӧкыд кӧрзинаясӧн, пестеръясӧн лэч
чӧны гортаныс. Мудзӧмаӧсь, корсюрӧ и кӧтасьӧмаӧсь, но быдӧн шудаӧсь, 
долыдӧсь (И.Коданев). »

5 удж. Гижӧй сёрникузяясӧ, аддзӧй сьӧктӧдӧм прӧстӧй глагольнӧй
сказуемӧйяссӧ. Гӧгӧрвоӧдӧй сёрникузяын налысь тӧдчанлунсӧ.

I .  Стариклы тӧдса важ визир юковтӧ-мунӧ Ыджыд яг асыввылӧд, 
Сьӧд шор доръясӧд моз. Кызвыннас керавтӧг кольлӧмаӧсь тат і сора 

вӧрсӧ : шочиник пожӧм сора кузь коз, сэтшӧм жӧ кыдз да пипу, и ту
руна подйыс, том летороса (И.Торопов). 2. Помасьлытӧм сернисӧ ызгӧ- 
висьталӧ Гора кось. Вылісянь, енэж йирксянь, югдӧдыштӧ узьысь вӧр- 
васӧ джынъя тӧлысь, яра читкыралӧны синнысӧ югыд кодзувъяс, быттьӧ 
гажныс бырӧма нейлӧн муысь, воддза войнас вошліс кымӧръяс сайӧ д а . . .  
(И.Торопов). 3. Пета мир туй шӧрӧ, гудӧкӧн вазӧбта -  нывъясыд туй
бокса керкаясысь резӧны-петӧны (В.Безносиков). 4. Кокньыдик тӧвру 
койыштіс-кисьтіс пу вылысь ёгсӧ пызан пасьта ва гӧптӧ, кодлӧн вер
кӧсыс кызакодь нин тырӧма ёг-буснас (В.Торопов). 5. Визув о паныд 
ме ката, омӧля тай сӧмын катсьӧ; Сына,сына, а ог вӧрзьы, Эг-Ӧ сиб
ды нин ме татсьӧ ? (И.Куратов). 6. Тима, дерт нин, пӧрысь. Арлыдсӧ

нин воштӧм. Морт жӧ! Тима бӧрысь Вӧтчы мукӧд тоштӧм1 Мыйкӧ излас 
нэмсӧ, Бользьӧ-кывбӧритӧ, Абусй нэмсӧ Ӧтилаӧ йитӧ. Кытчӧ сійӧ пук
сяс, Куль кӧ кыскӧ сэтсьӧ! Дінас том йӧз шуксяс, Сы дінӧ пӧ петсьӧ. 
Тима бызгас-бызгас, А кор мыйкӧ вашкас, Серамӧн зон брызгас, Ачыс 
сӧмын кашкас (И.Куратов). 7. Быдмиг узис идзас вылын, Сёйис коньӧр 
кайяс моз Мый ен сетас; ай-мам поз Кольмысьт ӧтпыр, вӧм-оз Некор 
аддзыв; кӧнкӧ ылын Велӧдчис да велӧдчис, Да, со морт жӧ-й велаліс 
(И.Куратов). 8 . Йӧзыс портын жуӧмӧн-жуӧ. Кытчӧ он видзӧдчы, быд
лаын морт ( . . . )  (Я.Рочев). 9. А турӧбыс то ырыштчывліс, то лӧньышт
л іс . Нӧбалысь лымнас гыӧрасьӧм дзор пуяс шувгисны-катласисны тӧв 
улын (Я.Рочев).

6 удж. Сетӧм серникузяяссьыс аддзӧй составнӧй глагольнӧй сказуемӧй-
яссӧ. Висьталӧй, кутшӧм юкӧнъясысь найӧ артмӧмаӧсь, мыйӧн 
торъялӧны прӧстӧй да сьӧктӧдӧм прӧстӧй глагольнӧй сказуемӧй- 
ясысь.
I .  Ог тӧд, кор Торксьытӧг дзик кырымасьныс Пондасны йӧз ми

ян асьныс. Велӧдчыны пондім сёр (И.Куратов). 2. ӧ іа  бӧрдіг вежӧк 
ныв зонсӧ видіс; сэк кост пельпом вылас копыртчӧм мысьт зонмыс 
Пондіс вугравны; ныв видзиг кокньыд унсӧ Ланьтіс пыр и шмыньялігӧн 
ньӧжйӧ бӧрддзис (И.Куратов). 3. Шоныд тувсов лунъяс друг помасисны. 
Нем виччысьтӧг асывладорсянь мыччысис ыджыд сьӧд кымӧр и тупкис лӧз 
енэжсӧ. А недыр мысти мӧдіс сапкыны ва сора лым. Кыпӧдчис лэчыд тӧв. 
Дрӧгнитісны куткырвидзысь пуяс, лёк пон моз эргис-мурзіс парма (И.Ко
данев). 4. Помасьны кутіс тулыс. Петісны ва улысь юдорса расъяс да 
видзьяс. Мича дзоридзьяса веж паськӧмӧн пасьтасис му эжыс (Я.Рочев).
5. Унаысь пондылі олӧм ме ёрны, Енвевтысь дугдылі бурсӧ нин корны; 
"Пуктысьны нем вылӧ!" -  йӧзлы ме шулі; Йӧзлысь и ассьым ме шудлун 
сідз гу л і. Бӧртіджык бурсины понді ме мамлы; Сэсся ме аддзи -  бур 
чой-воклы колӧ; Кевми ме сэн, мед быд йӧзлы шуд во л ӧ ... Оз сет ен 
ёрсьыны дыр Ваалаамлы! (И.Куратов).

7 удж. Внимательнӧя лыддьӧй сёрникузяяссӧ. Висьталӧй, кутшӧм сёр
никузяясын морта кадакывйыс да инфинитивыс артмӧдӧны ӧтувъя 
составнӧй глагольнӧй, а кутшӧмъясын -  оз, морта кадакывйыс 
лоӧ асшӧр прӧстӧй глагольнӧй сказуемӧйӧн, Мыйла?

I . ’ Кӧсъя сьывны Бахус йылысь, Тэнӧ ошкыштны, Киприда; А пыр вошмысьт 
туйыс вылысь Фурияӧс вида (И.Куратов), 3. Ъкӧд донъясьны Морта- 
морт вӧсна,Сандра, асьнымӧн Ми ог__пондӧ на, Ышмам, гажӧдчам -  Воас 
жӧ ӧд шог, Ӧні миянлы Сыӧдз абу тйӧг“ТИ.Куратов). 3. И ывлалӧн мич
луныс, и лэбачьяслӧн сьылӧм-горзӧмыс -  ставыс чуксалӧ овны, овны.
(Я.Рочев). 4. А шонді вылынкодь нин вашъялӧ. Сійӧ удитіс нин косьты
ны пув коръяс вылысь асъя руӧн усьлӧм лысва. Вӧрыс озджык ло сэтшӧм

гора. Кыськӧ садьмӧм тӧвру пондіс шувгыштны сись кодь пожӧмъяслӧн 
вылын туганъясын (И.Торопов). 5. Кӧзяйкакӧд сёрни ышӧдіс Куратовӧс 
ветлыны пальӧдчыштны кытчӧкӧ гӧраяс дорӧ. Поводдя сулалӧ шоныд.лӧнь, 
абу лёк жар,, ни абу кӧдзыд на ( . . . )  Бӧръя лунъясӧ висьӧмыс ӧвсьыштны 
кутіс (Г.Федоров). б . Чукчи лӧсьӧдчис пуксьыны, но тэрмасьӧмысла эз 
артышт : шлапкысис улысса кос ув вылӧ (В.Торопов). 7. Колва ю, кыдзи 
и тундра вомӧн нюжӧдчӧм мукӧд лӧнь юяс, йи нылалӧмӧй тулысын нюж- 
мавсьӧ. Июнь тӧлысь заводитчигӧн сӧмын мӧдас вӧрӧшитчыны сылӧн йи
ыс да надзӧникӧн мунны паськыд Усалань (Я.Рочев). 8. Сӧмын на госу
дарство содтіс пушнина вылӧ донъяссӧ, кыйсьыны тшӧктӧ ёнджыка. Ту
лан куьщ ӧні зарни дон (В.Безносиков). 9. Менӧ ворсны гораньӧн Ичӧт 
пиян корӧны. Пышъявны-ог понды, шуа, Колӧкӧ ме кутала (И.Куратов).
10. Ылі войвылӧ мелі гӧстяӧн воысь небыд лун тӧлыс удитіс му эж 
вылысь кызвыйӧ нюлыштны кузь тӧвбыдӧн чукӧрмӧм лымсӧ. Увтасінса 
керчьяс лым сылӧм бӧрын сунісны волялысь помтӧм ва улӧ(Л.Рочев).
11. Кыкӧн колим Ӧндрей дядькӧд, кольӧдісны зорӧд йӧръяс потшны. 
Бригадир куим лунӧн тшӧктіс^эштӧдны уджсӧ, мужичӧйяслы пӧ сэсся 
ковмас сёрӧмъяс тэчны (В.Торопов). 12. Мукӧдцыр сьыланкыв шыясыс 
Морӧсад тырыс дзик кылӧ, Зэвтчӧма везъясыд -  став туша сьылӧ, Орт
сӧ сідз вӧзйысьӧ кывъясыс петны, Сьӧлӧмыд кутлас дзик шогысла пет
н ы ... (В.Чисталев). 13. Талун ме ышӧді вокӧс лэччывны шор войӧ.
Шорыс петӧ ыджыд тысянь, да тані пырджык чериыс сулалӧ, тыдалӧ, ва 
визув вайӧ кутшӧмсюрӧ ёгъяс да гагъяс (В.Торопов).

8 удж. Сетӧм сёрникузяяссьыс аддзӧй составнӧй глагольнӧй сказуемӧй
я с ^ .  Отсасян кадакывъяссӧ вежӧртас сертиыс торйӧдӧй фазис- 
нӧйяс да модальнӧйяс вылӧ.
I .  Тайӧ лунӧ пемдіс мукӧд лунъяс дорысь тӧдчымӧн водзджык. 

Пажин кадсянь небесаыс пондіс вевттьысьны кымӧр пластъясӧн. Ывлаыс 
заводитіс тэрмасьӧмӧн пемдыны. Му вылӧ ӧти бӧрся мӧд кутісны лок
тавны зэр войтъяс (Я,Рочев). 2. Сьылан меям, сьылан, Мича авъя 
пиӧ! Долыда ме тэнӧ босьтлі мелі киӧ. Сьӧлӧм шӧрын кӧсйи Тэнӧ быд
тыны ме; Со тай быдтор ми сідз Вӧчны кӧсйысьлімӧ ! Уна на тэд колӧ, 
Мый эг сетны эшты, Сӧмын олӧмӧ тай Вунӧдӧмысь вешті (И.Куратов).
3. Кадыс Илля лун бӧр. Вежон-мӧд оз кыв кӧклӧн гӧлӧсыс. Педӧр дед 
шуӧ: нянь шепъясын пӧ чорзис кыыс, сійӧн пӧ сійӧ виньдӧ да .дугдӧ 
кӧкӧмысь (В.Торопов). 4. Зэрысь кымӧръяс эськӧ лыблӧны рытыв-лун
сянь, но оз убӧлитны койыштны васӧ сикт гӧгӧр, ыркӧдыштны доналӧм 
сынӧдсӧ, мусӧ (В.Торопов). 5. Зэрмас аски-аскомысь. Тӧрытсянь ко
дзувкотъяс дугдісны гыӧмысь, дзебсисны асланыс карӧ, сӧмын ӧткы
мынъяс ньӧжйӧник ляшмасьӧны-ветлӧны вылӧдыс (В.Торопов), б. Ваня, 
мусянь тэчӧм латшкӧс тушаа том зон, мастера шуркйбдліс-муніс лызь 
вылын. Вася муртса вермис вӧтчыны сы бӧрся (Я.Рочев). 7 . Коймӧд

векӧн оліс Матрен сиктын. Герман дорысь мунӧм бӧрын сійӧ лун-лун пу
каліс гортас, яндысис петкӧдчыны йӧз син водзӧ. Бать-мамыс кӧть быд 
ногыс бурӧдісны ассьыныс шудтӧм нывнысӧ, кыдз вермисны жалитісны да 
дорйисны сійӧс, но Матрена зз вермы ланьтӧдны асьсӧ. Рытнат, кор удж 
вылысь воасны чой-вокыс, сійӧ старайтчӧ шутитны, быттьӧ нинӧм абу и 
вӧлӧма, но пӧръялан ӧмӧй мамтӧ, кодлӧн синъясыс аддзӧны быдтор, а сьӧ 
лӧмыс норасьтӧгыс кылӧ нылыслысь шогсӧ (К.Коданев). 8. 'Прийӧ' Любасӧ 
дивитны ог лысьт (П.Шахов).

9 удж. Сетӧм серникузяяссьыс аддзӧй нима сказуемӧйясӧн. Кадакыв-
связкаяссӧ торйӧдӧй отвлеченнӧй, полуотвлеченнӧйяс да зна- 
менательнӧйяс вылӧ.

I .  Лоам другъясӧн. Тэ меным кажитчан, сьӧлӧм вылӧ воин (В.Без
носиков). 2. Быдтор ме веськыда висьтала талун' Ай-мамыд вӧліны на
дзӧсь и скӧрӧсь, Ныв-пи эз вельмывны сэтшӧма налӧн, Ачыд то вӧй вӧ
л ін , кутӧм кодь вӧрысь! (И.Куратов). 3. Сэсся локтіс тулыс -  кӧдзыд 
да кос. Рыжӧйӧн кажитчис турунтӧм му веркӧс, рудӧн -  вӧр, висьлӧсӧн -  
кельыд ӧзима ыбъяс (В.Юхнин). 4. Милка вӧл і'век  на блед да шӧйӧвошӧм 
(В.Юхнин). 5. Вомыд каличтӧм, кывйыд лытӧм (Шусьӧг). 6. Додз да Ви
зябӧж водзті нимавлісны з іл ь , писькӧс да вежӧра йӧзӧн (А.Попов).
7 . Синкымъясыс Домналӧн то кӧрыштчылісны, то вылань качлывлісны, да 
сэки синъясыс кажитчисны гырысь да сьӧд сэтӧр тусьяс кодьӧн, югъялысь 
сьӧдлӧз рӧмаӧсь (Г.Федоров). 3. Олӧма салдат век вӧвлі серамбана мор
тӧн, варовитліс век гажаа, шмонитлывліс мукӧд вылын и ас вылас (И.То
ропов). 9. А ме ола тан кызь во. Енма-муа костас ола. Карса мортӧн 
эг  и ло. Сиктӧ гӧстя пыдди вола (А.Мишарина). 10. Іклун луныс со ба
ра зэв  гана пуксьӧ.. . (И.Торопов). I I .  Педӧр лои завидьтана жӧникӧн 
сиктса нывъяслы (И.Изъюров). 12. Вывтасмыны пондіс, сэсся гулыд дзиб 
заводитчис. Джуджыдӧсь да пашкырӧсь сулалісны тані козъясыс (Г.Юшков) 
13. Вӧрыс сулаліс лӧнь (И.Изъюров). 14. Лоӧй шудаӧсь, донаяс, став
ны д... (И.Изъюров). 15. Ныв первойсяньыс эз кажитчы меным варовӧн 
(И.Изъюров). 16. Да и матысмысь тулысыс син водзын небзьӧдіс ывласӧ, 
яг сынӧдыс пыр ӧтарӧ кӧраджыкӧн лоис да сӧстӧма пожъяліс вир-сӧнтӧ 
(И.Торопов). 17. Пронялӧн унмыс эз лок. Сійӧ син доймытӧдзыс видзӧ
д іс  пемыд ывлаысь гыа васӧ. Аслас олӧмыс ӧні сылы кажитчис татшӧм 
жӧ' пемыд гыа ва кодьӧн (Г.Федоров). Ісі. Тӧлыс кӧдзыд да лымъя вӧліс 
(И.Торопов). 19. Ів54—ӧд вося ар Коми муӧ локтіс бара на лёк да гаж
тӧм (Г.Федоров). 20. Ройӧн тырӧм козъяс да улыс вожтӧм гежӧдик по
жӧмъяс сулалісны зумышӧсь іГ.Юшков). 21. Зэръясӧн мыськӧм войвывса 
вӧр-ва сулаліс мича да гажа тшакӧн да вотӧсӧн озыр (Г.Федоров).
22. Луныс пуксис букыд, гажтӧм. Шондіыс тайӧ асывнас эз и мыччысьлы 
(Г.Федоров). 23. Рытнас Матвей вои скӧрсьыс-скӧр (И.Изъюров).

10 уда. Сетӧм серникузяяссьыс аддзӧй нима сказуемӧйяс^ да гӧгӧрво
ӧдӧй, кыдзи пекӧдлӧма налысь нима юкӧнсӧ.

II
I .  Ткйӧ лунӧ Ольӧш тӧкӧтьӧ эз воӧдчы нормаӧдз. Ачыс эськӧ пе- 

совтчыштіс да личалыштіс мудзыс, но вӧлыс дзикӧдз ньӧжмис (Е.Рочев).
2 . Тулысыс быттьӧ абу тулыс: еджыд бобувъяс моз лэбӧны гырысь лым чиръ
яс, ньыв пу лапъяс костӧ топӧдчӧма тшыг рака, кольӧм вося эжӧр пӧвстын 
кок пӧв йылас катласьӧ да нораа чипсӧ истан ^ .Б езносиков). 3. Пук
сьӧй, Максим Николаевич.. .  Лоӧй гӧстьӧн(Н.Дьяконов). 4. Ме дас сизим 
во Джудждаммиг эг во Ӧнӧдз морт нимӧдз. И коз Быдмӧ миян моз. А ме 
лоа морт' (К.Куратов). 5. К юрист ме этшаника. И эм меын енлӧн кень: 
Унаторйысь донаджыка Пукта тэнӧ, мича энь (И.Куратов), б. Кор ме вӧлі 
кык арӧса, меддона мем вӧліс мам; Кор ме лои кызь арӧса, Пыр. мем мед
ся дона мам (И.Куратов).

11 уда. Сетӧм сёрникузяяссьыс аддзӧй нима сказуемӧйяссӧ. Кадакыв-связ-
каяссӧ торйӧдӧй отвлеченнӧй, полуотвлеченнӧй да знаменатель- 
нӧйяс вылӧ.

I .  Эз дьш-вораӧсь вӧвны пӧльяс миян, А здаышӧ&ь, кыдз тӧвся 
парма-вӧр. И пуктывлісны пыдди сӧмын сійӧс. Код уна в&нй_ да оз. уна 
сӧр.(А .Ванеев). 2. Бур плӧтникӧ ме ог и пуксьы, ог щу: ме медся_Йур 
поэт.. Но корас кодкӧ:"Нолтӧ, тшупсьы",-^іІе мӧдлы киысь чер ог сет;
Но ковмас тэчны кӧ поэма, Онков мем сы вылӧ оз ко в .. . (Ю.Васютов).
3 .'"Челядь дорсянь парма-вӧрын Кыйсян ордым талис кӧк. Овны эськӧ вӧ
рын тӧри, Вӧралысьнас  ̂лои ол&т а  -ЙЩЗДДрТЩ- став сьӧ_-
лӧмӧс эг сет. Кӧсйи лоны ме артистӧн, Лои мыйлакӧ поэт (Л.Васютов).
4 . Не йӧзыс кӧ, не ёртъяс к8,_ Эг эськӧ мортӧ пет. Он таль кӧ налысь 
сёртассӧ, Ъ д  некод ки оз сет. Кӧть шудтӧм'лоёГпӧрысьӧдз, Но кокньыд 
туй ог кут, Мед оэ ло сэтшӧм гӧрысьӧн., Квдз’ТШ'ырвывса гут.„Ог ло мед 
уджас пайтӧмӧн -  Со мыйысь висьӧ лов. Да помся шӧпкӧ -  кайтӧ мен:
Кыдз кора, сідзи-й  ов (И.Вавилин). 5. Отнас варовитӧ шор, Пыр жӧ пайӧ

пыри сыкӧд, Мися, тулыслысь кыв-вор .Кутам ледькуйтны ми кыкӧн (И.Ва
вилин). 5 . Дженьыд толӧм тӧдлытӧг вуджӧ арӧ. ТйГі??>я пуяс пасьтасьӧны 
зарни паськӧмӧн. Войяс вочасӧн дойну пыр пемыдджыкӧсь да кузьджыкӧсь. 
Вӧрса юясын Илья лун дырйи крут ныръяссӧ первойысь югдӧдлӧны кыбысь
яслӧн паськыд сьӧд тошка югыд бияс. П ӧти тайӧ жӧ лунъясӧ рытгорув 
сикт помын кывлывлӧны вунданінысь локтысь нывъяслӧн мыла сьылӧмъяс 
(Я.Рочев). 7. Война бӧрас сійӧ (Яков) ловзьыштіс. Колхозӧ ыркыдӧн эз 
нин пуксьы, котравсьӧма пӧ нин менам, да гожӧмнас йӧзыскӧд тшӧтш видз 
вылӧ петавліс, чӧвтны отсасис, а тӧвнас вӧчасис: то додь, то пыж, то 
шомӧс,идзас пузьӧдан (Г.Юшков). 3 . -Коркӧ зэв нин важӧн,-паніс Сама
рин, -гыаліс тані шоныд ваа помтӧм-дортӧм саридз. Быдсяма бус кодь гаг -

Пыс сэні о л іс  да выліс, рӧдмис да куліс, пуксис пыдӧсас да сісьмис,и 
пӧрис вочасӧн нефтьӧ да газӧ (Г.Яшков). 9. Кадыс лун шӧр гӧгӧрлань ма
тысмӧ... (И.Торопов).

12 удж. Аддзӧй нима сказуемӧйяссӧ. Тӧдчӧдӧй предикативнӧй юкӧныслысь
петкӧдлі анногсӧ.

I .  Ывлаыс еджыд руа, шы ни т ӧ в .. . Прӧшвияс дзик быд пуӧ ӧшлас 
тӧв (С.Попов). 2. Алӧй тугъя пелысь миян керка дорын сулалӧ зэв чӧла, 
оэ вӧр ӧти кор. Арся рытыс мелі, абу нин зэв гора (С.Попов). 3. Талун 
ывлаыс вӧлі овтӧм керка пытшкӧс кодь лӧнь да шуштӧм, кажитчӧ, помасьӧ
маӧсь лунъясыс, да мыйта кӧть эн виччысь, оз нин пуксьы енъюгыдыс, вӧр
тас весьтын ломалысь гӧрд кыа сайысь оз быйкнит зарни шондіыс (Я.Рочев).
4. Мый лоаныс, лоӧма. Тӧв пӧльтлӧ ӧтарсянь и мӧдарсянь. Морт олӧмыд 
абу жӧ ӧтарӧ визувтысь ва: шогыд вермас на коркӧ вежсьыны шудӧн (Я.Ро
чев). 5. Грек ӧні пищальнад, луныс гожӧмлань бергӧдчис (Г.йпков).
6. Асыв-войладор енэжыс пемцц дӧмасӧсь лоӧма. Тӧлысьыс сӧстӧминті на 
кылӧдчис и югзьӧдіс сэтысь муткыльтчысь кымӧръяссӧ. Вӧрыс бара нин 
шушкис ыдждысь тӧв у л а с .. .  (Г .Ш ков). 7. Кыз туруныс Виринеялӧн зо
рӧдӧ нин воис, сійӧн с ій ӧ  и кыв-вораджык лои, эз нин пов, мый рудзӧг 
вунданыс талялас (Г.Юшков). 3. Ӧтка нывлы, сэсся некодсянь сылы отсӧг
сӧ виччысьны. Шудтӧмӧн, тыдалӧ, чужӧма: айыс и мамыс кадтӧг бырины 
(Г.Юшков). 9. Помтӧг лоӧ быдтор йывсьыс мӧвпавны, кернысӧ-вӧчнысӧ 
босьтчытӧдз, да и бӧртинас на. Да и кыдзи нӧ мӧд ногыс? Кӧсъян кӧ зу
мыд крестьянинӧн лоны.Да тшӧтш и бур вӧралысьӧн (И.Торопов). 10. Ар- . 
нас, лым-бобув лэбалігӧн, бара нин тырвыйӧ олысьӧ пуктіс асьсӧ Вири
нея: керкаа и пывсяна, туруна и песка, чериа и яя, тшака и вотӧса 
(Г..Ш ков). I I .  Во чӧж письмӧасисны, а маті берегӧ эз и воны. Павел та
кӧдіс асьсӧ, мый Галина, гашкӧ, оз на тырвыйӧ эскы сылы, а вот помасяс 
сылӧн службаыс, аддзысясны Угдымын и, колӧкӧ, ӧти здукӧн тыдовтчас ма
т і  берегыс (Г.ӧпков). 12. Тадзи майшасисны шойччыны сувтлігъясӧ арме
ечьяс и няньла мунысь мужикъяс. Быттьӧ накӧд жӧ сорт, Яков весиг ӧт
чыд сюйсьыліс налӧн сёрниӧ (Г.Юшков). 13. Ревеккалӧн личаліс сьӧлӧмыс: 

бур иӧз'шӧрӧ на веськавлӧма пиыс, да оз кӧ вомдзассьы мыйӧнкӧ, коркӧ, 
гашкӧ, мортӧ на петалас (Г.Ш ков).

ТЭ удж. Сетӧм сёрникузяяссьыс торйӧдӧй сюрӧса членъяссӧ. Гӧгӧрвоӧдӧй
сказуемӧйыслысь сикассӧ: прӧстӧй, составнӧй, сьӧктӧдӧм, нима,
глагольнӧй.

I .  Шулӧны, морт пӧ велалӧ быдторйӧ, измӧм сьӧлӧмыс пӧ сылӧн 
дугдӧ кывны мӧд сьӧлӧмлысь дойсӧ. Шулӧны и мӧдтор. Морт синваыд пӧ 
абу вадорса з іл я , коді нэмъяс чӧж пычкысьӧ-петӧ му пытшкысь: мукӧд 
дырйи эськӧ рад бӧрдан, медым небзьӧдыштны сьӧлӧмтӧ, да синваыд пома
сьӧма. Шуны шуӧны, а олӧмас тайӧ ӧдвакӧ збыль тадзи овлӧ. Аслас дже
ньыдик нэмын Дуня удитіс кисьтны сы мында синва, мыйта мукӧдыс оз вермы

кисьтны кык нэм олігӧн. И век жӧ, мукӧдъяслысь бӧрдӧмсӧ кывзігӧн, 
доршасис синваыс. Ныв эз виччысь некодсянь отсӧг ни жалитӧм.. . (Н.Ро
чев) .

2. Тыдалӧ, морт некор оз вунӧд сійӧ местаяссӧ, кӧні чужліс, кол
лявліс челядьдырся вояссӧ, медводдзаысь заводитіс радейтны, дружи
т іс  либӧ зыкӧ воліс аслас тшӧтшъяяскӧд. Арлыдӧ воӧм бӧрын весиг, 
кӧнкӧ мӧдлаын олігӧн, дзор юрсиа морт заводитӧ казьтывлыны ичӧт дыр
йиыс кӧдзыд лысваа эжа кузя котралӧм, джуджыд пуяс йылӧ кайлӧм, нывъ
яс водзын збоялӧм (И.Изъюров).

3. А лымйыс сапкис и сапкис, тӧвся дзурыд лым, весьтысь нин джу
джыда шебраліс мусӧ. Кузяла, кытчӧдз тыдаліс кыркӧтшсянь, еджыдаліс 
и Печора, сӧмын кӧнсюрӧ, ва муткыльтчанінъясас, лӧзаліс на. сӧніка 
йиыс. Чӧсъясыс Виринеялӧн лэдзавтӧмӧсь на кольліны, да и шедіс на, 
колӧкӧ, мыйкӧ (посни изтӧ кокавны лым усьӧм водзвылад дозмӧрыд мед
ся на уськӧдчылӧ), и коліс кӧть бӧра-водза ветлыны вӧрас, но лысь
тан ӧмӧй татшӧм кадас ылыстчыны горт дінсьыд. Саявнытӧ на, гашкӧ,
он удит вӧрас, а карта улад вӧлыдла пырасны нин (Г.іОаков).

4. Горва ю пӧлӧн, Печораӧ сылӧн узянінсянь, чукльӧдліс-пырис вӧ
рӧ выльӧн писькӧдӧм туй (■...) Пожӧма дзиб шӧрӧ, видзӧднысӧ, бурӧвӧй
сьыс неылӧ, веськыда туй вылас, исковтіс-лэч іис вертолётыс, гудыр
т іс  ас гӧгӧрсӧ лэптӧм лыа буснас (Г.'Онков!.

14 удж. Помалӧй сетӧм кывйӧзъяссӧ да шусьӧгъяссӧ. Содтӧй составнӧй 
глагольнӧй сказуемӧйясыслысь лӧсялана отсасян кадакывъяссӧ 
да тӧдчӧдӧй налысь вежӧртасъяссӧ.

I .  Бур славатӧ . . .  видзны. 2. Ассьыд пӧрт увсӧ пестыны . . .
3. Сёрнитны . . . ,  а уджалігӧн раммӧ. 4. Йӧз сьылі вылын эн . . .  ис
лавны. 5. Ичӧтнас кӧ битӧ эн . . .  кусӧднысӧ, ыд<ыднад кусӧдтӧм нин 
лоӧ. 6. Войтӧ пукӧмысь гезйӧн домалӧмӧн он . . .  кутны. 7. Бур ним- 
славатӧ . . .  видзнытӧ, ордад кут. в . Мирыдлысь синтӧ он . . .  тупкыны.

15 удж. Торйӧдӧй нима сказуемӧйносӧ. Тӧдчӧдӧй кадакыв-связкаяслысь 
сикассӧ; налысь вежӧртассӧ.
Вотчысьяс ӧшӧдісны пестеръяссӧ вужля бокӧ да з іл я  мӧдісны 

вотчыны. Найӧ весиг бисӧ эз пестыны -  лун сьӧмӧсыс лои шоныд. 
Пухьявлӧмбӧрся пув кажитчис торъя нин чӧскыдӧн да небыдӧн, и вӧлі 
окота вотны сійӧс кыдз позьӧ унджык.

Наберушкаяс гырысьӧсь, чукъяӧсь, сьӧкыдӧсь. Гӧрд кумач рӧ
ма пув быттьӧ сераліс, важӧн нин кисьмылӧм вӧснаыс лоӧма нежнӧйӧн, 
юмовӧн.

Вера ӧдйӧ босьтышталіс пелькиник кияснас роз бӧрся роз да 
эз тӧдлы, кыдзи кумач гӧрд розъясыс мӧдісны кажитчыны васӧда

дзирдалысьӧн. Нывлӧн бӧрдіс сьӧлӧмыс. Оз, Вера оз вермы думайтны, 
мый лоӧ водзӧ, босьтас кӧ ленточкасӧ, ни оз мӧд каитчыны весиг сэки, 
кутшӧмкӧ лёк морт торкас кӧ налысь радейтчӧмсӧ. Вераӧс кыскис Илья 
дінӧ венны позьтӧм вын, и Вера ачыс вӧлі вынтӧм ӧткажитчыны таысь.

Пестеръяс дінӧ пестісны бипур. Радейтчысь ныла-зонма чувствуй
тісны асьнысӧ ззв  шудаӧн. Найӧ волысьӧмын вӧлі вӧчӧма мыйкӧ сатшӧм 
коланаӧс да тӧдчанаӧс, мый прӧстӧй сёрни эз -’ськӧ вермы передайтны 
налысь нимкодьлунсӧ, и найӧ ёнджыкасӧ сералісны. Серам туйӧ ӧні лои 
алӧй лентаӧн повзьӧдлӧм ош.

16 удж. Помалӧй сетӧм шусьӧгъяссӧ да кывйӧзъяссӧ, вайӧдӧй вежӧртас
сертиыс лӧсялысь нима сказуемӧйясыслысь нима юкӧнъяссӧ.

I .  Тулыс пӧ . . .  да . . . ,  ар пӧ . . .  да . . .  2 . V. кӧдзыд го
жӧм шоныд тӧлысь . . .  овлӧ. 3. Кӧка войяс . . .  да . . .  4. Войыс кӧть 
ещӧ . . . ,  асывводз воас. 5, Земля-матиыд . . . ,  ставӧн тӧрам, б. Асъя 
зэрыд -  . . .  7. Луныд -  . . . ,  а войбыд -  . . .  3. Увйыд и с ісь  пу вылын 
овлӧ . . .  9. Вылысыс . . .  да пытшкӧсыс . . .  І 1̂. іМог-печаль тӧдлытӧм 
сьӧлӧм . . .  овлывлӧ. I I .  Велӧдчытӧг . . .  он во. 12. Няйтӧ пыран -  
. . .  и тыран. 13. Бур йӧз пӧвстын олыштан -  . . .  лоан. И .  Бур керӧ
мысь . . .  оз ло. 15. Бур вӧчан -  . . .  и нималан. 16. Уджалан киыд . . .  
17. Дьӧгӧдь . . .  оз ло. 16. Ас гортад . . .  и . . .  19. Мича яг вылын
и пожӧмъясыс . . .  20. Смел йӧз дінын кӧ быдман, и а-гыд . . .  лоан.

Отсӧг вылӧ: дженьыд, югыд, паськыд, гӧсть, чорыд, мича, мисьтӧм, 
мортӧ, омӧль, чорыд, маӧн, гажа, гажтӧм, гӧль, озыр, шоныдджык, 
мичаӧсь, кузь, синма, пеля, чорыдӧн, няйтӧн, тӧлкаджык, бурӧн, 
ыджыд, паськыд, смел.

17 удж. Сетӧм текстсьыс аддзӧй сюрӧса членъясӧ . Сказуемӧйясыслысь
индӧй сикасъяссӧ (глагольнӧй, нима; прӧстӧй, составнӧй,
сьӧктӧдӧм прӧстӧй, сьӧктӧдӧм составнӧй ) .

Бур вӧлі лэч туйыс Степанлӧн, лӧсьыд местаясті мунӧ: нюр 
кост нӧрысъяс пӧлӧн, гажа шор берегъясті, кул мылькъяс вывті -  бу
ретш сэтшӧмъястӧ кӧні пӧткаыс радейтӧ овны-гажӧдчнны. Мудер тай 
лоӧма ӧнія кыйсьысьыд, быд сикас лӧвушканас озыр. Бур лэч туй -  с і 
йӧ аслыссяма ыджыд дзуг, кодӧс нюжӧдӧма вӧрті кызь-комын верст кузя, 
лунбыд кежлӧ прӧйдитмӧн кытш, ібыргас-лэччас вужля дінӧ сьӧла кока
лыштны тӧв кежлӧ посни гальки, видзӧдӧ -  мича гумла сэн і, сьӧлалы 
и тюръялыштны с э т і .  А гумласӧ шӧрӧдыс потшӧма да вӧчӧма сылы прӧй
дитмӧн восьсаин, быттьӧ неыджыд завор, кытчӧ октӧма сьӧла си. Кот
ралӧ сьӧла, радаӧ, заводитӧ вуджны гумлалӧн мӧд джынйӧ да шедӧ лэч
кӧ. Шмотьялӧ’-ветлб му вывті дозмӧр, пӧрысь сьӧд дозмӧръяс пуд джын-

йысь сьӧкыдджыкӧсь овлӧны, весиг борд вылас .мукӧдыс лэптысьннсӧ оз 
вермыны, а вежӧрыс сӧмын курӧглы кокыштмӧн -  оз и тӧдлы, сюяс юрсӧ 
лэчкӧ. Мӧд делӧ -  тар. Сылӧн синъясыс, кыдз куласны, вожаӧсь, лэч- 
кад сійӧс он сюй. Но кыйсьысь ку-кӧ ылӧдны и сійӧс. Сылы вылӧ вӧчӧ 
чӧс.Матыстчас ӧктӧм чӧс дінӧ тар и аддзӧ -  керъяс улын свежӧй му, 
позьӧ пуртікасьыштны. Сійӧ пырӧ керъяс улӧ, тувччӧ талянъяс вылӧ, ка- 
лябЙч пезьдӧ, керъяс личкӧны тарӧс. Тапъялӧ арся войын кӧч, паныда
сьӧ чӧстымкӧд, исасьӧ-мунӧ сы дорті и аддзӧ -  керъяс увті восьса.
Кӧч кӧсйӧ прӧйдитны мӧдарӧ, и . . .  весиг горӧднысӧ оз удит. Чӧскыд 
весиг ручьясӧс да ошпиянӧс лям'ӧдлӧ, непӧштӧ сьӧлаясӧс да дозмӧръясӧс. 
Татшӧм чӧсъясыс Степанлӧн вӧліны кыксё гӧгӧр. Шоръясӧ вӧчалӧма ан
чаӧс кыян налькъяс, гырысь вӧраинъясӧ окталӧма тулан прӧскокъяс, ве
сас видз зорӧдъяс дінӧ тэчалӧма сьӧдбӧж кыян дзугъяс.

( В .  Л н и н )

18 удіс. Сетӧм сёрникузяяссьыс тырвыйӧ видлалӧй сюрӧса членъяссӧ.

1. Небесасянь киняліс-усис гӧн кодь небыд лым. Му вылӧ вода
лісны еджыд бобувъяс кодь паськыд лым чиръяс. Геня пырис школа пос
водзӧ. Кӧдзыдысла босьтіс йирмӧг. Вирӧсь пельсӧ кинас тупкӧмӧн де
тинка дыр сыркъяліс-бӧрдіс, сэсся мӧдӧдчис гортӧ. Довгис туй кузя
и, кажитчӧ, водзӧ эз мун. Кокъясыс талун вӧліны сэтшӧм сьӧкыдӧсь, 
быттьӧкӧ найӧс вӧчӧма свинеч брусъясысь.

2. Тулыс пыр матыстчис и'матыстчис. Содісны лунъяс. Дженьыд
джыкӧсь да шоныдджыкӧсь лоины войвывса кӧдзыд войяс. Син водзын сы
лісны да ляпкалісны сьӧдасьӧм лым толаяс. Ӧшинь увъясын волявлісны 
нин рӧмпӧштан кодь шыльыд ва гӧпъяс.Благовещенньӧ кежлӧ воисны рака
яс, Изьваын да Печораын медводдза тувсов лэбачьяс.

3. Ваӧ джынвыйӧ вӧйӧм тыра пыж ыджыд ӧдӧн шлывгӧ ойдӧм пась
кыд ю шӧрӧд. !Э ӧтар-мӧдар берег вылын лӧзалӧ пыдӧстӧм тундра. Гӧгӧр 
тыдалӧны нянь тупӧсь кодь мича мылькъяс. Мылькъяс костын лажыньтчӧ
мӧн куйлӧны гӧрдӧдыштӧм веркӧса ыджыд нюръяс. Нюръяс шӧрын волялыш
тӧны тыкӧлаторъяс, а на весьтті, кор кӧть он видзӧдлы, век кытшла
лӧны дзодзӧгъяс, уткаяс . . .  А берегъяс пӧлӧн, ва улӧ джынвыйӧ сунӧм 
бадьяс костын, кыз гӧлӧсӧн герчкыны гордаяс, быттьӧкӧ видчӧны росъяс 
сайсянь вӧсньыдик гӧлӧсӧн найӧс нерысь жыдачьяс вылӧ ( . . . )  И ывлалӧн 
мичлуныс, и лэбачьяслӧн сьылӧм-горзӧмыс -  ставыс чуксалӧ овны, овны.

(Я. Рочев)

